
(iii)

Thuhmahruai

Senior ‘A’ pawl Zirlaibq, ‘Isua leh a Zirtirnate’
tih hi nikum 2023-ah khan a bu kawmah, ‘Isua leh
a Zirtirte’ tiin chhut sual palh a ni a. A pawi kan tiin
zirlaite leh zirtirtute hnénah ngaihdam kan dil bawk
a ni. Tichuan, Kumin 2024 zir tar hi khawvél hun lo
inher danglam zélah inhmeh tawh lo leh tihsual palh
engemaw a awm thin tih hriain enthat leh vek ni se
kan ti a. Team of proof readers te kutah pekchhawn
a ni a, an nin uluk leh taima takin an lo ennawn leh
vek a. Chumi hnuah, Christian Education Depart-
ment pawhin lo endik lehin Publication Board kutah
kan hlan leh thin a, annin Printing Press lamah
chhut tarin an hlan chhawng leh ta thin a ni.

Kan phak tawk leh theih tawpa kan siamthat
pawh hi khawimaw laiah tihsual leh hmaih palh la
awm thei tho a ni tih kan hria, chutiang hmuh
chhuah a nih chuan Director hnénah inthlahrung
lovin in rawn sawi leh mai dawn nia.

He lehkhabu ‘Isua leh a Zirtirnate’ hi a
chhiartu, zirtirtu leh zirlai zawng zawng- ten thlarau
hmasawn nan Lalpa’n malsawm rawh se.

; l
Rev.ZD. RODINGLIANA
Director,

Christian Education Department
BCM Hqrs, Serkawn Lunglei



(iv)
CHHUAHTU THUHMA

‘Isua leh a zirtirnate’ tih hi kum 2024-a Senior ‘A’
pawl zir tar atdn Christian Education Department chuan
a chhawp chhuak ve leh ta a. Kum 2014-ah ‘Isua leh a
zirtirnate’ tih hi Senior ‘A’ pawl zir atdn Rev.
Vanlalmuankima ziahtir a ni a, kum 2020-ah Rev. Dr.
Zolawman a revised leh ta bawk a.

Tichuan, kum 2024-ah a kum thumna leh a tawp
nan zir tGra buatsaih a lo ni ve leh ta a ni. Ttna Sunday
School zirlai bi-te hi kum 2025 atang chuan a thar veka
thlak an ni tawh dawn a ni.

Christian Education Department hnuaia Text Book
Sub-Committee-in ngun tak leh uluk takin a en vek hnuah
chhuah tGrin Baptist Publication Board kutah a pe a. Kan
Sunday School zirlai bute hi vawi eng emaw zat chhuah
nawn tawh leh proof reading pawh lo neih tawh an nih
avangin, Baptist Publication Board chuan Team of Proof
Readers te hnénah, lehkhabu thar an en ang ém ni lo deuh
mahse, ennawn leh tGrin a pe a. Anni'n an lo ennawn ve
leh vek a, hetiang hian Sunday School-a zir theih ttrin
tihchhuah a lo ni ta a, a lJawmawm hle mai.

Sunday School zirlaibu chhutna man pék leh hralh
chungchangah ruahmanna thar siam ani a. Tn atang chuan
Baptist Literature Service-in zirlaibu chhut man an pe ang a,
a hralhna man pawh an kutah a awm vek tawh ang.

He Senior ‘A’ pawl zirlai bu ‘“Isua leh a zirtirnate’
tih hi Senior “A” pawl zirtu-ten hlawk tak leh tangkai taka
an hman kan duhsak tak zet a ni.

4&:

Rev. DI:. Lalzarliana
Director, Literature & Printing
&

Editor, BCM Publication Board

ZIRLAI-1
ISUA CHENNA RAM

Bible chhiar tir: Genesis 12:1-3

Thuvawn: Nimahsela, nang Bethlehem Ephratha, Juda rama
sang tam tak zingah té hle mah la, i lak atang hian Israel-ho
roréltu tiir chu ka tdn a lo chhuak ang a; a lo chhuahna chu
hmasing ata, chatuan atangin a ni. (Mika 5:2).

Thuhmahruai:

Kuminah hian ‘Isua leh a zirtirnate” tih thu kan zir ddwn
a. Kan thu zir tar hi fiah taka kan hriat thiam theih nan
leh a awmziate kan mitthla theih nan kan zirlai hmasa
berah hian Isua, he khawvéla a lo chénna ram leh leilung
kan fang thuak thuak dawn a ni. (Zirtirtuten Bible-a
map awm kha hmang tangkaiin, zirlaite kawhhmuh
thei tarin lo inzir hmasa lawk ila).

1. Isua chénna ram: Isua khawvéla a awm chhtinga a
lo chénna ram hi Palestina ram tih a ni a. Hebrai tawng
Palishtim tih atanga lo kal a ni a, a awmzia chu “Tuipui
rilntute (sea invaders)’ tihna a ni. He rama lo chéng tawh
Philistia-ho hming chawiin Rome ram lalber
Hadriana’n kum AD 135 véla a sak a ni. Ttn thlengin
he hming hi helai ram sawina pakhat atdn hman a ni
hlen ta a ni. A ramri hi chi hnihin an sawi thin a. A lian
zawnga an sawi chuan khawthlang lamah
Mediterannean tuipui a ni a, chhak lamah Jordan lui
ral (transjordan), Arabia phtl thleng a nia, hmar lamah
Hermon tlang, chhim lamah Negeb thlalérah Aigupta
ariani. A té zawnga an sawi erawh chuan chhak lamah
Jordan lui hi ram ri-ah an hmang thin; a dung KM 240

vél, a vang KM 80 vél a ni. Khawvél hmun lai taka
awm a ni e, an ti thin a, chuvangin Middle East tiin an
sawi bawk thin. Isua hun laia khawmualpui pathum
an hriat, Europe, Asia leh Africa khawmualpui
inzawm khawmna a ni (America leh Australia hianla
hmu chhuak lo a). A ram hmélhmang hi hlawm li-ah a
then theih a, khawthlang lamah Mediteranean tuipui
kam phaizawl a awm a, a ram laiah a dung zawngin
tlang ram a kal chho a, khawchhak lamah Jordan
phaizawl a awm leh a, chumi piahah chuan tlang sang
hmun a awm leh a ni.

2. Palestina ram bial then dan (Province): Palestina ram
hi ram bial (province) pathum-ah then a ni a, hetiangin:

(1) Galili bial: Galili bial hi Palestina hmar tawp bera
awm ania, ram tha tak a ni. A ram zau zawng hi chhim
leh hmar zawngin KM 80 vél, chhak leh thlang zawngin
KM 56 vél a ni. He ram bial chhiingah hian Galili dil
lian tak mai, a dung lam KM 20.8, a vang lam KM 12
véla zau a awm a. Galili dil kam vélah hian khaw
pawimawh tak tak, Kapernaum, Bethsaida, Korazin,
Magdala leh an bial khawpui Tiberia khuate a awm a
ni. Isua seilenna khua Nazareth pawh hi Galili biala
awm hi a ni a, Isua zirtir chanve dawn lai kha Galili
ram atanga lo kalte an ni nghe nghe. Isua hunlaia Galili
bial awptu chu Herod Antipas-a a ni.

(2) Samari bial: Samari tih awmzia hi “thlirna tlang’
tihna a ni a, Galili leh Judai ram inkdra awm ani a, ram
bial zimté, KM 60 leh KM 40 bial vél leka zau a ni. Isua
hunlai hian Samari hnam leh Assuria mi thenkhatte an
chéng a, Sekem chu an khawpui a ni. Samari mite

chénna bial a nih avangin Israel mite an kal tlang duh
lo a, an hél hrdm hram thin. Samari mite hi Israel-te
Pathian, Jehova betute an ni a, Bible bu hmasa panga
(Genesis, Exodus, Leviticus, Numbers, Deuteronomy)
hi Pathian lehkhabuah an pawm a ni.

(3) Judai bial: Palestina chhim lam bial a nia, a hmun
tam ber hi tldng ram a ni a, a chhim lam chu thlalér a ni
bawk. Jerusalem khaw awmna a ni a, khaw dang
pawimawh tak tak Isua pianna Bethlehem te, Hebron
te a awm bawk a, Tuipui thi (Dead Sea) a awm bawk a
ni. Jerusalem khua hi Rom sawrkarin thut hmuna a
hman avang leh Israel-te Temple awmna a nih bawk
avangin ramrorélna leh sakhaw lamah bial pawimawh
tak a ni.

3. Ram Rorélna: Palestina ram hi khawmualpui
pathum insuih finna a nih avangin ram zimté mah ni
se, ram pawimawh tak mai a ni a, chuvang chuanrtna
tawk zing hle a, a ram awptu pawh an inthlak zing hle
a ni. Isua hunlai hian Rom sawrkar awpna hnuaiah an
awm mék a, Rom sawrkar hnuaiah hian Heroda
chhtingkuain ro an rél thin a. Heroda Liana (Isua pian
laia nausén rawttu), kum BC 4-naa a thih hnuin, a fapa
Arkelaus-an a thlak a, mahse, lal sual tak a nih avangin
Rom lalberin kum AD 6-ah a ban a, chuta tang chuan
Judai ram bial chu Rom lalber aiawhin Ram awptu
(Prosecutor)-in a awp ta a ni.

4. Eizawnna: Isua chénna rama an eizawnna hi hlJawm
liin a then theih a, ran vulh, lo neih, sumdawn leh
sawrkar hnathawh te a ni.

Palestina miten an ran vulh uar ber chu beram a

ni a, tin kél pawh hi an vulh uar hle bawk. Beram hi a
tam hle a ni ang, Kalhlén katah phei chuan nuai tam
tak an talh thin a ni. Mi tam takin lo neih hi eizawnna
atan an hmang a, wheat (atta htim) leh barley (buhtun)
hi chaw atan an ching ber a, tin grép, olive leh theipui
an ching nasa hle bawk. Sumdawnga ei zawng an awm
bawk a, bazar leh dawr hmun lian tak takte an siam
bawk a. Israel miten sawrkar hna an thawh ber chu
chhiah khawn hna a ni a, Rom sawrkéar tan an khawn
thin a, sawrkarin chhiah a tuk zat aia tam an khawn
thin avangin mi huat pawh an hlawh hle. Isua zirtir
Matthaia pawh chhiahkhawntu a ni.

He Palestina ramah hian Lal Isua chu kum 2000
chuang liam ta-ah khéan Juda chhtingkuaah lo piangin
alo chéng tawh a. Kum 30 vél anihinainlehlo a kalsan
a, a zirtir 12 te nén he ram dung leh vang hi fangin
Pathian Ram chanchin chu hrilin dam lo tam takte
tidamin, tanpui ngaite a lo tanpui tawh a; khawvél
mihringten chhandamna kan chan theihna tarin he
ramah hian a nunna hlu tak mai chu a lo hlan tawh a ni.

Kan nun atina pawimawh:

Pathian hian khawvél chhandamna hna a thawh dawn
hian fel takin a lo ruahman a. Palestina rama bul tan
tar hian Abrahama chu a awmna khua atangin a ko
chhuak a (Genesis 12:1-3); Israel fate chu Aigupta sal
atangin he ramah hian a hruai It a; khawvél hmun laili
berah bul tan tirin a lo ruahman a ni. Keimahni nun
theuhah pawh hian Pathianin ruahmanna fel tak a nei
theuh thin a, chu Pathian thil ruahman chu tihpuitlina
alo awm hian keimahni leh midangte hian malsawmna
kan lo chang thei thin a ni.

ZIRLAI-2
ISRAELTE BEISEI MESSIA

Bible Chhiar tir: Johana 1:40-46

Thuvawn: “Ani chuan kan natnate phurin, kan
lungngaihnate pawh a phur ngei a; nimahsela, keini chuan
lungngaihna tlakbuakah, Pathian vuakah, tihretheihah kan
ngai sia.” (Isaia 53: 4).

Thuhmahruai:

Isua chanchin chiang zawka kan hriat theihna atan hian
Israel-ten nghakhlel taka an beisei Messia chungchang
hi kan zir a pawimawh dwm e. A chhan chu Thuthlung
Thar hian Isua nun leh a thiltih zawng zawng hi Israelte
beisei Messia nén khan an chhui zawm vek a, a tuarna
leh thihna phei chu Messia chhandamna hnathawh nén
sawi zawm vek a ni.

Vawiinah hian Israel-te beisei Messia kha Lal Isua hi a
lo ni ngéi em, tih hriat fiah tumin kan thupui hi kan zir
dawn a ni. Ngun takin kan ngaihtuahnate kan séng
dawn nia.

1.’Messia’ awmzia:

‘Messia’ tih hi Hebrai tawng a ni a, “Hriak thih,” tihna a
ni. Thuthlung Hlui hunah chuan lal te, zawlnei te,
puithiam te hi serhhran an nihna atan hriak an thih thin
a, chutianga hriak an thihte chu Me-si-ah an ti thin. Grik
tawngah chuan Christos tih ania, Mizo tawnga Lal Isua
hminga Krista tih kan hmanna chhan pawh hi Pathian
hriak thih nia kan pawmna entirna a ni. ‘Messia’ tih hian
lal, puithiam leh zadwlneite huap vek thei mahse,

serhhran tGira hriak thih zawng zawng tan hman a rem
lo. Pathianin a Thlarau a pék, a thiltihtheihnaa khawvél
chhandamtu tGr bik sawina atidna hman a nih tak
avangin, ‘Messia’ tih hi Pathianin a aiawha Israel-te
chhandamna hna thawk t(ira a ruat sawi ndn hman a ni
ta bik a ni.

2. Israelten Messia an beisei dan:

Israelten Messia an beisei tanna hi Davida tupa
Rehoboama hunlai atanga intan niin an sawi a. Israel lal
hmasa ber Saula kha Pathianin a hndwl hnuin Davida
chu lal atadn hriak a thih a, Davida chuan Israel ramte
chu tinghetin ropui takin a rawn lal ta a. A thih hnuin
Solomona chu ropui takin a rawn lal leh a, Solomona
hnuah chuan a fapa Rehoboama chu a rawn lal ve leh a.
Mahse, Rehoboama hunlai chuan Israel ram chu hmun
hnihah a inthen ta a. Hnam sdwmte chuan Jeroboama
hnuaiah lal ram hran an din a, ‘Israel ram’ tih a ni a.
Rehoboama chu hnam hnihin an zui a, a lal ram chu ‘Juda
lal ram’ tih a ni ta a ni. Israel hnam ropui tak chu Davida
leh Solomona hunlai ang khan a lo chak ta lo va. Hetih
hunah hian Davida hunlaia Israel ram ropui tak kha an
thlir kir a, an vanglai ber niin an hria a, Davida thlah
atanga Messia beiseina chu a rawn intan chho ta a ni.
Messia an beiseia chu zawlneiten kawng hrang hrangin
hetiang hian an tarlang thin a ni.

(1) Davida Fapa: Israelten Messia an beisei dan langsar
ber chu ‘Davida Fapa’ tih hi a ni a, Davida thlah atanga
lo piang tiira beisei a ni. Hei hi zawlneite pawhin an
sawi dan a ni bawk a (Isa 9:7; 11:1, Jer 30:9; 33:17; Ezek
34:23; Amosa 9:10; Zak 12:8; etc.). Messia chu Davida
Fapa anga sawi a nih hian Israelte chhandamna,

zalénna, hausakna leh remna beiseina néna an thlirna
a ni thin a. Messia an beisei dan hi danglam hret hret
thin mahse, Davida Fapa (Davida thlah) atanga lo
chhuak tira an beiseina erawh hi chu a in ang tlang
reng thin a ni.

(2) Inremna thlentu: Messia chu inremna thlentu ni
thrin Israelte hian an beisei sang hle a, zawlneite pawhin
Messia lal rama inremna chu an tar lang tel thin. Chu
inremnaah chuan mihring leh mihring inkara inremna
mai pawh ni lovin, mihring leh ramsate inkarah te,
ramsa leh ramsa inkarah te, ramsa leh ranvulh inkar
thleng pawha inremna leh muanna awm ttira beiseina
tarlan a ni thin (Isa 11:1-9).

(3) Roréltu: Davida Fapa anga an beiseina hi Israelte
tana hamthatna ttir anga beiseina a ni ber thin a. Mahse,
zawlnei Amosa erawh chuan Messia lo lan ni chu an
beisei ang a ni lo ang a, roréltu, an sualna avanga an
chunga roréltu a ni ddwn a ni, tih a sawi thin a; a hrem
bangte chauh chhandam an nih thr thu a sawi thin
(Amosa 2:6-8; 3:9-15; etc.). Amosa hunlai hian Israelte
sualna a nasa ém ém a, chuvangin ‘Lalpa Ni’ chu
anmahni hremna ni ni tarin a lo la thleng dawn a ni,
tiin a sawi thin.

(4) Chhiahhlawh Tuartu: Messia chu a tha lam leh a
lalna lam zdwng hlira beiseina a awm laiin, Isaia 52:13-
53:12-ah chuan chhiahhlawh ropuinaa intanin,
chawimawi leh chawisanin a awm a, mahse, tuarnain a
zui a ni. A tuarna chhan hi ama sual vang réng ni lovin,
midangte tdna tuar a ni a, a tuarna chuan midangte tana
chhandamna a thlen a ni, tiin a sawi.

3. Israelte beisei Messia:

Andria-an a unaupa Simon Petera hnénah Lal Isua
chanchin a hrilhin, “Messia chu kan hmu ta,” (Jn1:41) a
ti a, Philipan Nathanaela hnénah, “A chanchin Mosian
Dan lehkhabua a ziak leh zAwlneiten an ziak kha, amah
chu kan hmu ta, Nazareth Isua, Josefa fapa chu,” (Jn
1:45) tiin a hrilh bawk a. Judaten Messia an beiseina
kawng hrang hrang kan tarlan takte khi Lal Isua nunah
hian a thleng dik vek a, a la thleng dik zél dawn bawk
a ni. Thuthlung Thar hian Lal Isua hi Israelte beisei
Messia ngei chu a ni tih hi a pawm thlap a, chu chu
Chanchin Tha bu palite phei chuan an tarlan tum lian
tak a ni. Lal Isua hi Davida thlaha mi ngéi a nihzia
Matthaia leh Luka chuan an chhui chhuak dap a, Lal
Isua tuarna leh a thihnate chu Isaia lo sawi lawk
chhiahhlawh tuartu ngéi a nihzia tarlannaah an pawm
a, rorél tira lo kal leh ttr a nih thu leh “Lalpa Ni’ rapthlak
tak chu amah ring lotute tana hun rapthlak a nih ttrzia
te, arorélna hnuaiah chuan zalénna, remna leh muanna
famkim a lo thlen t{irzia an sawi bawk thin.

Kan nuna kan zir atan:

Israelte khan beiseina nén Messia an thlir kha, a tak tak
a lo thlen meuh chuan an hai leh si a, an haina erawh
chu keini tdn chhandamna kawng a lo ni thung ani. A
rorélna ni rapthlak tak a lo thlen hma hian Israelte beisei
Messia - Lal Isua Krista hi kan Messia atan kan pawm
ngei a ttl a ni.

ZIRLAI-3
A HUNTE-AH LAL ISUA

Bible Chhiar tiir: Galatia 4:1-5; Marka 1:15

Thuvawn: Nimahsela, a hun bi a lo kim khan fa nihna kan
hmuh theih nan, Déan hnuaia awmte chu tlan tirin Pathianin
a Fapa, hmeichhe hrin, Dan hnuaia lo piangin a tir chhuak ta
a. (Galatia 4:4-5).

Thuhmahruai:

Mi tam tak hi chuan hun bi lo her chhuak hi a hun a lo
thleng ve ni maiin kan ngai a, ngaihsak pawh kan
ngaihsak lém lo thin. Mahse, hun bi tin lo thleng hi
Pathian remruatna hnuaia lo thleng vek a ni a, Pathianin
hun a tih hunah a lo thleng thin a ni zawk.

Zirlai hmasaah khan Israelten Messia an lo beisei
tawh déan kan zir a, Israelte khan Messia lo lan hun tar
kha an nghakhlel ém ém thin a; mi thenkhat phei chuan
Messia-ah inchhélin, zuitu tam tak an lo insiam thin a
ni. Mahse, Pathian hun bi ruat a lo thlen hma loh chuan
an beisei Messia chu a lo lang mai lo va, kan Bible
chhiara kan hmuh angin Pathian hunbi ruat a lo thlen

erawh chuan Pathianin a Fapa chu min rawn pe ta a ni
(Galatia 4:4-5).

Pathian thu zir miten ngun taka an han zir 1ét
hian he khawvéla Lal Isua a lo kal hun hi a hun dik tak
a nihzia an zir chhuak a, hei aia hma emaw, hei aia tlai
hlekah emaw lo kal ta se, Chanchin Tha hi heti tak hian
a darh chak lo ang, an ti a ni. Lal Isua lo kal hun atana
Pathian hun bi ruat dikzia hi kawng hrang hrangin kan
zir ho dawn a ni.

1. Ram rorélna (Politics) dinhmunah:

Lal Isua he khawvéla a awm hunlai hian a hunlaia
khawvél an hriat phak ang zawng zawng deuhthaw chu
Rom sawrkéar hnuaiah a awm a, Rom sawrkéar hian hneh
takin a awp khawm a ni. Tha taka a awp khawm theihna
tarin a ram awp chhtngah kawngpui lian pui pui a
laihtir a, ram kil khawr ber ber thlengin a pawh a,
chtingah chuan a sipai rualte chu awlsam takin an vei
kual zung zung a, buaina awmna pawh awlsam takin
an tudawl zung zung thei a ni. Tuipui leh khawmuala
suamhmang tam tak a ti rém a, mipui tdna zin veivah a
awlin, a rdlmuang bawk a ni. An tawng tualléng chu
Grik tawng a ni a, Rom ram zawng zawngah a hman
theih bawk a ni.

Pathian chuan a Fapa Lal Isua Krista, chu he hun
- inkalpawhna tha, tawng thuhmun, ralmuang taka
mipuite an awm lai hun tha tak mai hi rawn thlangin,
he khawvéla a Chanchin Tha puanna hun atan a rawn
thlang ta a ni.

2. Ei leh bar khawsak dinhmunah:

Sawrkar rorélna chungchanga hun tha tak a nih laiin ei
leh bar, khawsak dinhmun (Economic conditions)-ah
pawh Lal Isua lo kal hunlai hi a dik hle a ni. Mihring
dinhmun nasa takin a inthlau a, mihausate nuam tak
taka an awm laiin mi rethei an tam ém ém thung a; Rom
khawpuiah phei chuan mi pathum kawnga an kal hian
pahnih chu sal an ni zél e, an ti hial a ni. Palestina ram
bikah pawh chhiah a rit é&m ém a, Rom-hovin chhiah
tam tak an laksak bakah Herodan Jerusalem Temple
sak that nan chhiah tam tak a chawitir bawk a, mipuite
an ram tlawk tlawk a ni. Héng dinhmun chhe lutuka

ding mékte hnénah Lal Isua chu lo kalin an phurritte
chhawka phurhsak ttrin hnehchhiaha awm mékte chu
a lo sawm a ni (Mt 11:28-30). Chanchin Tha a lo darh
zau z@&l lai pawh khan sal leh mi rethei tak takte kha a
lo lawmtu leh dawngsawng hmasatute an ni fo a ni.

3. Mihring rilru put hmang leh sakhuana dinhmun:
Rom sawrkérin remna leh muanna thlen mahse, mihring
rilru put hmang (moral) leh sakhuana dinhmun chu a
chhe ém ém thung a ni. Mihring nun chu inbum tumna
leh hlép rtiknain a khat a, tu mah an inring zo lo va,
Rom ram lalber ngei ngei pawh an bang chuang lo.
Diknain hmun a chang lo va, rinawmna a awm bawk lo
a ni. Rom ram awp chhéinga miten an sakhua an la Iat
zél a, sakhaw tam tak aawm a, Rom lalber pawh Pathian
anga inchhalin, a ram awp chhtinga miten Pathianah
an be tel tGr a ni bawk a. Mahse, ching sakhaw hrang
hrang leh Rom ram lalber an biakna chuan mihring
nunah thlamuanna a thlen zo chuang lo. Hetih hunlai
tak hian Lal Isua chu ‘Thu dik’ tanin a lo thi a, mi tinin
mahni tdna theihtawp an chhuah laiin ‘midangte tan” a
nun a lo hlan ta a ni.

Kan nuna kan zir atan:

Mihringte hian duh dan te, tum dan te, beisei dan te
kan nei thin a, mahse héng hi chuan that tawk lohna te,
fel tawk lohna te an nei thin. Pathian thil tum déan leh a
rorélna dan erawh chu a fel a, a hun takah a thleng thin
a, mihringin a thlir kir leh pawhin a dikzia a hmu
chhuak thin. Pathianin a Fapa Lal Isua chu he
khawvélah a hun takah a rawn tir a, khawvélin a
Chanchin Tha chu lawm takin a lo pawm ta a ni. He A
Fapa Lal Isua vék hi Pathian hun bi ruat dik takah chuan

khawveélah hian a lo la kal leh dawn a, chutih hunah
chuan amah ringtute a hnénah a hruai tawh dawn a ni.
Chu hun bi chu kan hriat phéak loh a nih avangin inring
renga kan awm a tal thin a ni.

ZIRLAI-4
ISUA CHANCHIN KAN HRIATNA-TE

Bible Chhiar tir: Luka 1:1-3
Thuvawn: “ ‘Krista Isua chu mi sualte chhandam tirin

khawvelah hian alo kal,” tih hi a rinawmin a pawm tlak ém ém
ani.” (1Timothea 1:15).

Thuhmahruai:

Kristiante chuan Isua hi Pathian Fapa, he khawvélah a
lo kal a, misualte chhandam nan a thi a ni, tih hi nghet
takin kan ring a; ring lotu tam takte erawh chuan Isua
hi thawnthu phuah chawp mai mai leh he khawvéla a
tak eng mah hmuh ttr awm chuang lo niin an ngai a ni.
Vawiinah hian Isua hi he khawvélah a lo kal ngei a,
misualte chhandam t(irin a thi a ni, tih kan hriat chian
lehzual nan Isua chanchin kan hriatna hnarte kan zir
ho ddwn a ni.

1. Thuthlung Thar atangin:

Lal Isua chanchin kan hriatna hnar bulpui ber chu
Thuthlung Thar hi a ni a. Thuthlung Tharah pawh
Chanchin Tha bu palite hi an ni zual bik. Héng Chanchin
Tha bu-te pawh hi Isua hunlai leh a thih hlimchhdwna
ziak an ni nghal mai lo va. Isua thih hnu kum 40 dawn,
kum AD 65 vélah, ziak hmasak ber nia hriat Marka ziak
pawh hi ziak chauh nia rin a ni. Chanchin Tha ziaktute
hian Lal Isua zirtirna leh a thiltihte, a chanchinte chu
mite sawi chhawn leh kohhranhote inzirtirna kal
chhawng zél atanga an ziak niin a rinawm a. Chuvang
chuan Isua chanchin hi a indawt ang thlapa dah pawh
a har deuh tawh mai thei. Amaherawhchu, Chanchin

Tha ziaktute hian an theih ang tdwka ulukin an chhui
a, Matthaia leh Luka phei chuan Davida thlah atanga
lo chhuak ngei a nihzia tarlang tGrin a pian leh mtrna
thlengin an chhui chhuak dap a ni. Tum hrang hrang
neia ziak an nih avangin Isua chanchin an tarlan dan
pawh inang lo deuh lai a awm thin a, amaherawhchu,
anngaih pawimawh ber chu Isua chanchin leh a thiltihte
he khawvéla puan darh hi a ni ber a ni. Chanchin Tha
ziaktute leh an ziah dan tlangpui lo zir ho ila.

(1) Matthaia: Matthaia hi Isua zirtir zinga mi kha a ni
a, he Chanchin Tha a ziahna chhan ber nia lang chu, a
chipui Judaten Lal Isua hi an beisei Messia ngei a ni tih
anrinna atan ani a. Lal Isua chu Davida thlah atanga lo
piang ngei a nihzia uluk takin a chhui chhuak a,
Thuthlung Hlui thu tanchhanin Lal Isua nun leh a
thiltihte a tarlang thin a ni. A tirah Aramaic tawnga
ziakin, midangin Greek tawngin an letling leh a nih rin
a ni.

(2) Marka: Marka hi Apostle-te zinga mi a nih ve loh
avangin Petera hnén atanga Isua chanchin a hriatte ziak
niin an ngai a. Marka hian Isua chu Pathian Fapa ngei a
nihzia leh sual laka mihringte chhandam an nih theih
nana khawvéla lo kal a nihna hi a uar. Marka hian Isua
thusawi lam aiin a thiltih lam a sawi uar a, Pathian Fapa
a nih avanga a thiltihtheihzia leh a thuneihnate a tar
lang tam bik a ni. Marka ziak hi mithiamte chuan ziak
hmasak ber niin an ngai.

(3) Luka: Luka hi Jentail (Juda ni ve lo) Kristian a ni a,
Isua chanchin hi a bul atangin a theih ang tawka mumala
a ziak niin a lang a (Lk 1:1-3). Jentail Kristianten Lal

Isua leh a hnathawh hi chiang zawka an hriat thiam
theihna atan a ziak a ni. Lal Isua chhandamna chu mi
zawng zawng tan a nihzia tarlan hi a tum ber a ni.

(4) Johana: Johana hian Isua chanchin hi midang
pathumten an ziak loh tam tak a rawn ziak a. Kristiante
an rinnaa an ngheh leh zual theihna ttrin Isua chu
Pathian hnén atanga lo kal a nihzia leh Chhandamtu,
Pathian Fapa a nihzia leh, amah an rina chatuan nunna
an neihna tGrin a ziak a ni (Jn 20:31). Chumi tar lang tar
chuan Isua thiltihtheihna te, a tehkhin thute leh a
zirtirnate tam tak a tarlang a ni.

2. Thuthlung Thar pawn lam atangin:

Lal Isua chanchin hi amah ringtute ziak bak chu ama
hunlaia ziak hi a tam lo hle a, kan hmuh tam ber phei
chu kum AD 100 hnu lama ziakte an ni.

(1) Josephus-a: Josephus-a hi Judate zinga ziaktu lar
ber a ni a, Judate chanchin (history) tam tak a ziak a ni.
Kum AD 90 véla Judate chanchin a ziahnaah Isua hming
sawi langin, mifing tak, Pilatan a khenbehtir thute a
ziak a, Jakoba, Isua unau chu Sanhedrin rorélna hmaa
a din thu a tar lang bawk a ni.

(2) Tacitus-a: Kum AD 117 vélah khan Rom chanchin
ziaktu (historian) Tacitus-a hian Rom lal Nero-an Rom
khawpui a hal a, Kristiante a puh a an tihduhdah thu
ziakin Isua chanchin hi a tar lang a. Tiberia lal laia
Pilatan a khenbehtir, chumi zirtirna atanga Kristian lo
awm ta leh, an zirtirna chu puithtina atthlak tak tak a
nih thu te a ziak a ni.

(3) Pliny-a: Pliny-a hi Bithunia leh Ponto ram awptu
(governor) a ni a. Kum AD 112 vélah khan Rom lalber
Trajana hnénah Kristiante chunga a tih dan tarah
thurdwn a dil a. Chuta a thuziakah chuan, Kristiante
chu ni ruat bikah, khawvar hmain an inkhadwm thin a,
Krista chu Pathian anga an biakna hla an sa thin a, thil
sual ti lo thr leh, mi suam te, r(k rtk leh uiré te ti lo
tGra an inzirtir thin thu a ziak a ni.

(4) Babulon Talmud: Kum AD 70-200 inkéara Juda
zirtirtute thuziak chilh khAwm a ni a, chutah chuan
Kalhlén kit tlaia Isua chu tihhlum a nih thu leh,
tihhlum a nih hma ni 40-ah dawi thil a tih thin avang
leh Israelte, Pathian sawichhiatna lama a kaihhruai
avanga lunga den hlum ttra tlangau a au thu an ziak
a ni.

Kan nuna kan hriat atan:

A hunlaia mite hian Lal Isua chanchin hi ziak tam lo
hle mahse, héng thuziak hrang hrangte hian Lal Isua
chu he khawvélah hian a lo kal ngei a ni tih a tichiang
a. Thuthlung Thar bute hian Lal Isua khawvéla lo kala
chu mihringte min chhandamtu ngei a nihzia an tarlang
bawk a ni.

ZIRLAI -5
ISUA HMING-TE

Bible Chhiar ttr: Isaia 7 :10-17

Thuvawn: Tin, Vantirhkoh chuan a hnénah, “Mari, hlau
suh; Pathian ngaihsak zawng i ni e. Ngai rawh, i rdi ang a,
fapai hring ang a, a hmingah chuan Isua i sa tir ani.” (Luka
1: 30-31).

Thuhmahruai:

Judate zingah hian hming hian awmze thui tak a nei
thin a. Bible-in Isua hming min hrilhte pawh hi Isua
nihna nén a inzawm tlat thin avangin Isua hre chiang
thr hian Isua hi tu nge a nih kan hriat a pawimawh thin
ani. Vawiinah hian Bible-in Isua hming min hrilhte kan
zir ho dawn a ni.

1. IMMANUELA/ EMMANUELA: ‘Immanuéla’ tih hi
Hebrai tawng “imm-anu’leh “él” kaih kawp atanga lak a
ni a, a awmzia chu, “Kan hnénah Pathian a awm,” tih
emaw, “Kan hnéna Pathian awm,” tihna a ni. Isaia bung
7-ah ‘Immanuéla’ tiin a ziak a, Matthaia chuan
‘Emmanuela’ tiin a ziak thung a. ‘Immanuel’ tih hi
Hebrai tawnga a inziak dan a ni a, ‘/Emmanuel’ tih hi
Greek tawnga a inziak dan a ni a, a awmzia a danglam
chuang lo.

‘Immanuela’ tih lo lanna chhan hi kum BC 735
khan Israel lal Peka (Pekah) leh Suria lal Rezina te chu
Assuria do thrin an in thurual a, Juda lal Ahaza chu an
zinga tel ve tlirin an siwm a, mahse, Ahaza chuan a lo
duh loh avangin Ahaza chu an do ta a. Jerusalem

khawpui lak tuma an ep laiin Pathianin Isaia chu Ahaza
hnénah a tir a, anni chu hlau lo tGr leh thlamuang taka
awm tarin a hrilh a; Pathian hnénah chhinchhiahna
pawh dil thrin a ti a. Mahse, Ahaza chuan Pathian fiah
chu a duh loh avéangin a dil duh lo va. Isaia zdwkin
chhinchhiahna chu a tiam ta zawk a. Nula thianghlim
pakhat a rai ang a, fapa a hring ang a, a hmingah
Immanuéla a sa ang a, he naupang hian tha lam leh tha
lo lam duhna chang a hriat hmain lal pahnihte chu an
ram a tiau dawn a ni, tiin a hrilh a ni.

Hei hi Matthaia chuan nula thianghlim Mari fa
hrin Isua lo piang tGir sawi lawkna ngeiah a pawm a;
Kristiante tan pawh Immanuela chu tidang ni lovin
Pathian Fapa khawvél chhandam ttra lo pianga ngei
chu a ni, tih kan pawm.

Isua lo piang hi a tak taka Pathian kan hnéna a
rawn chénna, mihringte zinga Pathian rawn awm ve
tak takna a nih avang hian, ‘Immanuela’ - ‘kan hnéna
Pathian awm’ hi ringtu zawng zawng tan te, kohhranho
tan leh khawvél tana thil hlu leh chhinchhiah tlak tak a
lo ni ta a ni.

2. ISUA: ‘Isua’ tih hi vantirhkohin Josefa leh Mari
hnéna an fapa hming ttra a hrilh kha a ni a (Mt 1:21;
Lk 1:31). Hebrai tawng “yesu” tih atanga lak a ni a, a
awmzia chu, “Pathian (Jehova)-in a chhandam ang,”
emaw, “Pathian (Jehova) chu chhandamna,” tihna a
ni. Thuthlung Hlui Greek tawnga an lehlin laiin ‘lesous’
tiin an letling a, chuta tang chuan “Iesus’ tiin an hmang
leh a; saptawngah I hi ] anga hmangin Jesus tiin an lam
leh ta a, Mizo tawnga ‘Isua’ kan tih hian a tawng bul
chu a hnaih zawk a ni.

‘Isua’ tih hi Hebrai-ho hming lar tak a ni thin a,
Joshua tih pawh hi  Isua hming nén thuhmun a ni a.
Thuthlung Tharah ‘Bar Isua’ (TT 13:6), ‘Isua, Justa’” (Kol
4:11) tih te kan hmu a. Amaherawhchu, Juda-ho khan
Isua hi mi huat-thla-la taka an ngaih avangin an fate
hmingah an phuah zél duh ta lo va, Kristiante tan
hming thianghlim a nih bawk si avangin hming phuah
atan an hmang ngai ta mang lo a ni.

‘Isua’ tih hming hi hming tawité ni mahse,
Pathianin mihringte chhandamna hna a thawhna ttr a
nih avangin hming hlu leh hming pawimawh, chatuan
daih hming a ni a, amah ringtute chu chatuan boralna
ata a chhandam dawn a ni.

3. KRISTA/MESSIA: ‘Krista” tih hi Greek tawnga
‘Kristos” tih atanga lak a ni a, Hebrai tawnga “Mesiah”
lehlinna a ni a, a awmzia chu “Hriak thih’ tihna a ni.

Israelte hian Pathian hnam thlan an nih avangin
eng tik niah emaw chuan Pathianin ropui takin a la
chawi sang ang a, khawvélah hian ro an la rél ngei tra
beiseina an nei a. Chutiang dinhmuna hruai thleng tar
chuan Pathianin Messia, hriak a thih ngeia chualola
tir ang a, ani chuan Davida lalthutthléng chu rawn
tungding lehin Israel hnam chu ropui takin a rawn par
vultir dawn niin an beisei thin a. Israelte zinga mi ropui
deuh an rawn chhuahin, “Messia a ni thei awm em?”
tih chu an zawhna a ni fo thin. Andria-an Isua a hmuh
khan Israelte beisei chu a lo thleng ta tih hriain, “Messia
chu ka hmu ta,” (Jn 1:14) tiin a unau Petera a hrilh a.
Samari hmeichhia chuan an khuaa mite chu, “Lo kal
ula, en teh u; Krista a ni thei awm em?” (Jn 4:29) tiin
Isua hnénah a hruai a ni.

Keimahni theuh inzawt ila:

Israel mi tam berte chuan an beisei loh zawng tak maia
Krista (Messia) chu a lo lan avangin an hai a. Mahse,
ringtute chuan, Messia, khawvél chhandam ttra
“Hriakthiha” chu a ni tih kan ring a, ldwm takin amah
chu kan pawm ta a ni. Hla siamtu chuan, “Hming mawi
ber, hlu tak chu, mi beisei leh van lawmna,” tiin, Isua
hming hi a phuah a. Isua, lal atana neitu tan chuan Isua
hming hi a mawi a, a hlu a, a thlamuanawm thin a ni.
Isua hming hi i tina hming mawi leh hlu, i thlamuanna
a ni ve tawh em?

ZIRLAI-6
ISUA NIHNATE -1

Bible chhiar tiir: Matthaia 8:20; Marka 3:11; Tirhkohte
Thiltih 9:5

Thuvawn: “I kain Isua chu Lalpa ani tihi tan a, Mitthi zing
ata Pathianin a kai tho tih i thinlunga i rin chuan chhandamin
i awm ang.” (Rom 10:9).

Thuhmahruai:

Bible hian Isua nihna (title) hi chi hrang hrangin a
sawi thin a, ching nihna a pék zawng zawngte chu
Isua hnathawh leh a nihna tichiangtu an ni thin. Bible-
in Isua nihna a sawi zawng zawng hi kan zir vek séng
lo ang a, a pawimawh zual deuh deuhte chu zirlai
pahnih atangin kan zir ddwn a ni. Ringtuin Isua nihna
chiang taka a hriat hian Isua chu atan tu nge a nih a,
eng nge a nun atan a pawimawhna a hre chiang thar
leh thin a ni.

1. PATHIAN FAPA: Isua, Pathian Fapa tih a nihna hi
Pa Pathian néna an inlaichinna thik tak mai tirlanna a
ni. Israelte hi ‘Pathian fapa’ tia koh an ni a (Exod 4:22-
23), Krista ringtute hi ‘Pathian fate” tia koh kan ni bawk
a. Amaherawhchu, Isua, Pathian Fapa tih a nihna erawh
chu mihring dang réng réngin an neih ve loh inlaichinna
Pa Pathian nén an neih sawina a ni. Pathian Fapa a nihna
hi amah Isua ngei hian a hre chiang a, Pathian chu, “Ka
Pa,” a ti a, amah pawhin, “Fapa,” a inti thin a. Pathian
biak in chu, “Ka Pain,” a ti a, Puithiam lalberin Pathian
Fapa a nih leh nih loh a zawh pawhin, “Ka ni,” a ti a
(Mk 14:61,62). Amah hrechiangtu apiang pawhin

Pathian Fapa an ti thin a, a zirtirten, “Pathian Fapa,” an
ti a (Mt 16:16; Jn 1:14,18; etc.), ramhuaite pawhin,
“Pathian Fapa,” tiin an ko bawk a ni (Mk 3:11). Pa
Pathian ngei pawhin, “Hei hi ka Fapa duh tak ani,” a ti
bawk (Mt 3:17). Chuvangin, Isua hi Pathian Fapa a ni
tih hi phuah chawp a ni lo va, kohhranhote pawhin atir
atangin Pathian Fapa a nih hi khawvél hnénah an lo
puang chhuak thin a ni.

Amaherawhchu, Pathian Fapa kan tih hian
mihringte anga kum in upat hleih leh hmasa zawk leh
hnuhnting zawk awm ang ni lovin, pian ni nei lo,
Chatuan mi ve ve an ni a, hmasa zawk leh hnuhnting
zawk pawh awm chuang lo, hmangaihna avanga pakhat
hnuaia pakhat a intukluhna chu Pafa nihna néna
thuhmun a ni.

2. MIHRING FAPA: "Mihring Fapa’ tia Lal Isua sawina
hi Chanchin Tha bu paliah hian vawi 81 lai a lang a,
Isuan amah a insawina a ni deuh ber thin. Bible-ah hian
mihringte sawina hrim hrim atan hian mihring fapa tia
sawia awm thin a, Isuan Mihring Fapa tia a insawinaah
hi chuan Daniela bua a sawi khawvél rorélna a kuta
péka awm tar (Dan 7) ang hi a inbel ber thin. Mihring
Fapa tia sawi a nihna hian Pathian chu mihringah a lo
chang a ni tih tarlanna a ni bawk. He thu hi kawng
thumin Lal Isuan a hmang thin a.

(1) Leia a rawngbawlna chungching sawina atan a
hmang: “Sihalten kua an nei a, chungléng savate
pawhin bu an nei a, Mihring Fapa erawh hi chuan lu
nghahna a nei lo,” (Mt 8:20) tiin he leia a dinhmun
hrilhfiahna atdn a hmang a. Mt 13:37-ah, “Chi tha thehtu

chu Mihring Fapa hi a ni,” tiin he khawvéla Pathian
ram din tra a thawh dén a sawi bawk a ni.

(2) A lokal lehna thu sawi nan a hmang thin bawk a:
“Chutih hunah chuan Mihring Fapa hi thiltihtheihna
nasa tak leh ropuina nasa tak nén, chhtim zinga lo kal
an hmu ang,” (Mk 13:26) tiin, Daniela lehkhabua mi
anga lei leh vana rorélna a kuta pék a nih ttr thu sawi
nan a hmang thin.

(3) A tuarna thu sawi nan: “Ngai teh u, Jerusalem
khuaa kan chhoh dawn hi; Mihring Fapa hi puithiam
lalte leh lehkhaziaktute kuta mantirin a awm dawn a
ni; tin, anni chuan thi tGrin a chungah thu an titlu ang
a,” (Mt 20:18. etc.).

He nihna kenga mite rilru hip chung hian he
khawvélah chhandamna hna chu a rawn thawk a ni.

3. LALPA: Lalpa, tia Isua kohna hi a thawhleh hnuah
kristianten an hmang lar hle a. Thuthlung Hluiah
Israelten an Pathian Jehova (YHWH) chu a hming an
lam hreh avangin a aiah “Adonai” tiin an ko thin a,
chu chu ‘Lalpa’ tihna a ni a, Pathian kohna a ni; hming
zahawm, hming hlu tak, mi naran kohna atdna hman
chi a ni lo. Israelte zingah hmeichhe thenkhatin an
pasal chu, “ka lalpa,” tiin an ko thin a (Gen 18:12),
mahse, hetah hi chuan ‘Adonai” hmang lovin lalpa
tihna ve tho, ‘ba’al” an hmang thin. ‘Ba’al’ tih hi Kanaan
mite pathian hming a nih avangin Israelte chuan
Pathian hming atdn an hmang ngai lo a ni. Isua chu
Pathian a nihzia leh dinhmun sdng bera ding a nihzia
lantir nan he hming ‘Lalpa’ (Adonai) hian an ko thin.

Jerusalema chawimawina néna a luh khan, “Lalpa
hminga Lal lo kal chu fakin awm rawh se,” (Lk 19:38)
tiin, chawimawina an lo hlan a; Paula chuan a
lehkhathawnah ‘Lalpa’ tih hi a hmang tam ém ém
bawk a ni.

Isua hi Lalpa tia kan koh apiang hian a
Pathianna te, a zahawmna te, lei leh vana dinhmun sang
bera ding a nihzia te kan tarlang thin a ni.

Kan nuna kan hriat atan:

Isua hi Pathian a nih avangin a nihna hi mihringin kan
hriat fiah phak loh a awm thin a. Pathian a ni a, mihring
a ni bawk a, Pathian Fapa a ni bawk a. Héng zawng
zawng hi mihring kan nih chhting hian kan hre thiam
phéak ngai lo vang; Pathian nihna chu mihringte hriat
thiam phak rual loh a ni si a. Mahse, héng a nihna kan
zir takte hi Bible-in chiang taka Isua nihna min hrilhte
an ni a, chu chu ring mai trin min duh a, min zirtir
bawk a ni.

ZIRLAI-7
ISUA NIHNATE - II

Bible chhiar tar: Matthaia 16:13-16

Thuvawn: Tichuan, vanahte kal tlang tawh Puithiam Lalber
ropui tak, Isua, Pathian Fapa chu kan neih avangin kan thurin
hi i pawm tlat ang u. Puithiam Lalber, kan chak lohnate min
hriatpui thei lo nei kan ni si lo; keimahni anga kawng tinrénga
thlémna tawk tawh, sual erawh chu sual lo, nei kan ni zawk e.
(Hebrai 4:14-15).

Thuhmahruai:

Zirlai hmasa lamah Isua nihna thenkhat kan zir tawh a.
Kan zir tawh angin Isua hi khawvél Chhandamtu a nih
avangin, mihring pum pui, taksa, rilru leh thlarau
chhandamna hna thawk tGr hian nihna hrang hrang a
nei a ni. Isua nihna zawng zawng hi zir vek sén a ni lo
va, a pawimawh zual vawiinah hian kan zir ddwn a ni.

1. CHHANDAMTU: Isua alo pian dawna vantirhkohten
Isua nihna an rawn tar lan chu, “Vawiinah hian in tan
Davida khuaah Chhandamtu a piang ta,” tih a ni a (Lk
2:11). Thuthlung Tharah hian vawi tam tak Isua hi
‘Chhandamtu’ tia sawi a ni fo thin. Bible thu laipui ber
chu sual leh thihna laka Isua Krista hmanga mihringte
chhandamna thu hi a ni. Thuthlung Hlui huna Pathianin
Israelte chhandamna hna a thawhsak pawh kha Isua
Krista hmanga Pathian chhandamna lo lang tr entir
lawknaa ngaih theih vek an ni.

Isua chhandamna hi tinah leh hun lo la awm
tar atdna chhandamna a ni a. Chhandamna chu

hlauhawm ata chhandamna te, natna atanga damna te,
sual laka venhimna te, chatuan thihna laka chhandamna
te, hun hnuhntinga Pathian rorélna ata chhandamna te,
Pathian rama I(t tira min chhandamna te hi a ni.
“Misual lakah chuan min chhandam ang che,” tia
tawngtai t(rin a zirtir thin a ni.

Kristian hmasate pawh khan Chandamtu a nihna
angin an hria a, taksa, rilru leh thlarau chandam ttrin
amah chu an ring a ni. Chhandamtu a nih anga a
chhandamna chang tGirin amah hi kan rin a ttl a ni.

2. PUITHIAM LALBER: Thuthlung Hlui huna
Puithiam lalber hna pawimawh tak mai chu, kum khata
ni khat, “Tlanna ni,” an tihah chuan Temple-a hmun
thianghlim berah thisen kengin a Itt thin a, Israel hnam
pum pui aiawhin Pathian hnénah he tlanna hna hi a
thawk thin a ni. Hei hi Thuthlung Tharin Isua nihna a
rawn hman tdka chu a ni a. Thuthlung Hluia Puithiam
lalber chuan ran thisen kengin hmun thianghlimah
chuan tlanna hna kum khatah vawi khat a thawk thin a;
Isua erawh chuan ran thisen ni lovin, ama thisen ngei
hmangin Pathian hmaah tlanna hna chu a thawk ta zawk
a, Thuthlung hlui huna Puithiam lalberin kum tina
tlanna hna a thawh ang ni tawh lovin, vawi khat
inhlanna chu Chatuan atdna inhlanna a ni ta thung a ni.

Hebrai lehkhathawn ziaktu chuan mawi tak
maiin Isua Puithiam Lalber nih dan chu hetiang hian a
tar lang a, “Tichuan, vanahte kal tlang tawh Puithiam Lalber
ropui tak, Isua, Pathian Fapa chu kan neih avangin kan thurin
hi i pawm tlat ang u. Puithiam Lalber, kan chak lohnate min
hriatpui thei lo nei kan ni si lo; keimahni anga kawng tinrénga

thléemna tawk tawh, sual erawh chu sual lo, nei kan ni zawk
e,” (Heb 4:14-15) tiin.

3. ZAWLNEL: Israelte zingah hian Mosia leh Elija te anga
zawlnei ropui tak lo kal leh ttra beiseina hi a lian ém
ém thin a. [suan a zirtirte hnénah, miin tu nge a ni an tih,
tia a zawh pawh khan, thenkhat chuan zawlnei Elija niin
an ngai a (Mt 16:13-14). Samari hmeichhia leh pian tirh
ata mitdel mit a tihvarsak pawh khan zawlnei niin an
ngai hmasa a. Isuan chhinchhiahna hrang hrang a tih
pawh khan mipuite chuan, “He mi hi zdwlnei, khawvéla
lo kal ttr kha a nih ngéi hi,” an ti a ni (Jn 6:14).

Israelte zingah hian zdwlnei hna hi a pawimawh
ém ém a, sakhaw thilah leh ram leh hnam tan thil nasa
tak an ti thin a, lalte rorél a that lohin an sawisél a, tih
thr leh tih loh ttr an hrilh a, mipuite chu Pathian thlang
tr leh amah hnaih ttrin an hrilh thin a ni. Chuvangin
zawlnei hna hi an zah ém ém thin a, tin, a hlauhawm
bawk a ni.

Isua hian zawlnei hna ropui tak chu hnial rual
lohin a thawk a, Israelte sakhaw thila an kal dik lohna
chu dim miah lovin a sawi chhuak a, kawng dik a kawh
hmuh a. Roréltute pawh an rorél dan dik lo engkim a
hrilh thin a ni. Amaherawhchu, Isua hi zawlnei mai a
ni lo a, zdwlneite buatsaihtu leh tirchhuaktu, Pathian
nung renga chu a ni zawk a ni.

4. DAVIDA FAPA: Israelten Messia an beiseia chu
Davida thlaha mi ngéi ni tarin an beisei a, zawlnei
zawng zawng tih theihin he beiseina hi an au chhuahpui
a ni. Isua hi Davida thlah, Davida Fapa ngei a ni tih hi

Thuthlung Thar hian a tar lang fo thin a, Matthaia leh
Luka phei chuan Davida thlah ngei a nih tar lang tGrin
Isua thlahtute an chhui ngat ngat a ni.

Isua thiltihtheihna mak tak an hmuh te, a
tanpuina ngaia an auhte khan, “Davida Fapa,” tiin, Isua
kha an au thin a. Jerusalema chawimawia a awm pawh
khan, “Davida fapa hnénah Hosanna! Lalpa hminga lo
kal chu fakin awm rawh se,” (Mt 21:9) tiin an au a ni.

Mahse Isua chuan Davida fapa mai ni lovin
Davida pawh khan, “Ka Lalpa,” a lo tih tawh zawka
kha a nih thu a sawi a ni (Mk 12:35-37).

Kan nun atina pawimawh:

Isua hian khawvél chhandam ttir hian chhandamna atan
a nihna pawimawh zawng zawng a rawn keng a, héng
anihna hrang hrangte hi kawng khat chauh pawh miin
a hriat fuh chuan a chhandamna atan hian a tawk ém
ém a ni. Isua nihnate hian kan nunah awmze pawimawh
tak a neih hian a lo kal chhan chu tihhlawhtlinin a lo
awm dawn a ni.

ZIRLAI-8

RAWNGBAWL TURIN ISUA A
INBUATSAIH

Bible Chhiar tir: Matthaia 3:13-17

Thuvawn: Nimahsela Isuan a hnénah, “Tiinah rem ti
hram rawh, hetianga felna zawng zawng hlen chhuah hi
ka tan a mawi a ni,” tiin a chhang a. Tichuan, rem a ti ta a.
(Matthaia 3:15).

Thuhmahruai:

Isua hi Pathian ni mah sela, he khawvéla chhandamna
hna a thawh dawn hian mdwlmang tak leh awlsam takin
a rawngbawlna hna hi a thawk lo va, nasa taka a
inbuatsaih hnuah a rawngbawlna hna hi a tan chauh a
ni. Rawngbawlna a thawh hnuah pawh a inbuatsaihna
chu a ti tAwp ngai lo va, hna pawimawh tak a thawh
dawn - zirtir a thlan dawn te, mipui hnéna zirtirna a
pék dawn te, khawvél tlan nana a nun a hlan dawn te
chuan nasa takin a inbuatsaih a ni. Vawiinah hian Isua
rawngbawl tiira buatsaih a nih dan kan zir ddwn a ni.

1. A naupan lai atanga a puitlin thlenga inbuatsaihna:
Bible-ah hian Lal Isua pian thu kan hmu a, a naupan
lai chanchin erawh kan hmu tlém hle a, kum 12 a niha
Jerusalema a nu leh pain an hruai thu kan hmu leh a, a
béak hi chu Luka’n mawi tak maia a lo than len dan a tar
lan, “Tin, Isua chu a fing deuh deuh va, a lo lian telh telh a,
Pathian leh mihring duhsakin a awm deuh deuhva,” (Lk 2:52)
tih hi a ni leh mai &4wm e. Amaherawhchu, Isua hun
laia Juda chhtingkuaa an inzirtirna bul ber chu
chhtingkua hi a ni a; Pa berin Pathian leh a hnathawh

te, dan te, sakhaw thil te leh nungchang te a zirtir thin
a, héng hi Isua pawhin a pal tlang ngei ang tih a
rinawm a. An lo len deuh hnu hian inkhd&wmna in
(synagogue)-ah an kal a, hetah hian ziak leh chhiar te,
chhiarkawp mawl té té te, dan lam te nasa takin an zir
thin a ni. Isua hian ziak leh chhiar a thiam ngei a ni tih
a hriat a, dan leh Thuthlung Hluite pawh a hre hneh
hle bawk a ni. Hetiang hian rawngbawl tarin a lo
inbuatsaih lawk a ni.

2. Serh leh sang thilah:

Pathian fapa a nih avangin serh leh sang thil kha a
namn@l mai lo va, a ni riat ni-ah Mosia dan angin a
serh an tan a, kum 12 a nihin Judate tih thin dan angin
Jerusalem-ah kalhlén kGt hmang ttrin a kal bawk a.
Sual sim ttir engmah nei lo ni mah se, Baptistu Johana
hnénah simna baptisma a chang a, hei hian a chhandam
tr mipuite zinga a intukluh vé-na leh a chhandam ttrte
sual phurrit rihzia a entir a ni. Héng zawng zawng hi a
tana thil t(l ni lo mahse, Hebrai lehkhathawn ziaktuin,
“Puithiam Lalber kan chak lohnate min hriatpui thei
lo nei kan ni si lo a,” (Heb 4:15) tia a sawi anga, a
chhandam tr mihringten kawng zawh ttr dik an hriat
theih ndn a lo zawh hmasa zawk a ni.

3. Thlémna hneh trin:

Baptisma a chan hnu hian rawngbawlna bul tan mai
lovin thlalérah Diabola thlém ttrin a kal leh a (Mt 4:1-
11), nasa takin thlémtu chuan a thlém a; thlémtuin a
thlémna a hneh dan hi amah ringtute tana kan entawn
tr pawimawh tak tak an ni a. Pathian Fapa a nih
inrinhlelh tir tumin, “Pathian Fapa i nih chuan...,” a ti
thin a. A chak lohna tar tak a riltam laia a mamawh ém

ém, lung chhanga chantir tirin a ti a; miten an ngaihsan
theihna trin Pathian Biak in chhip zum atanga tlaa
vantirhkohte indawmtir tarin a ti bawk a; khawvél
ropuinain a thlém bawk a ni. Héng thlémna hi vawiin
thlenga sualin mihringte min thlém thltkna hmanrua
a la ni ta reng a ni. Isua chuan héng thlémna zawng
zawngte hi a hneh vek a, chumi hnuah chuan
rawngbawl hna a rawn tan ta a ni.

4. Baptistu Johanan kawng a buatsaih sak:

Baptistu Johana hi atir atangin Isua rawngbawlna atana
kawng buatsaih saktu pawimawh tak a ni a, pum
chhiinga a awm lai pawha Isua chibai btiktu a ni (Mt
3:1-3). Thuthlung Thar ziaktute chuan zawlnei Isaia
40:3 a, “Thlalérah Lalpa kawng buatsaih ula, ram rovah kan
Pathian tan lamlian tingil rawh u,” tia autu aw angin an
sawi vek a ni. Johana chu sanghawngsei hmula
inthuamin savun kawnghrén a hréng a, khaukhuap leh
khawizti chaw atan a ring a, mi a hip ém ém a, hmun
tin atangin a thu ngaithla tGrin an lo kal a ni. Johana
hian Pathian ram lo thleng ttr atdna inbuatsaih tar leh
an sualte sim tGrin mipui a zirtir a, Abrahama thlah
nih ringawt hi lungawina tGr a ni lo, a ti a. Héng a
zirtirna zawng zawng hi Isua zirtirna néna thuhmun a
ni a, kawng a lo buatsaihna a ni. Isua chanchin a sawiin,
“ A pheikhawk hrui phelh tlak pawh ka nilo,”(Mk 1:7) atia
ni. Isua pawhin Baptistu Johana hi a dah ropui hle a,
“Hmeichhe hrin zingah Johana aia ropui an awm lo,” (Lk
7:28) a ti a ni. Isua leh Baptistu Johana hi an hunlaiin an
ropui dun ém ém a, mi tam tak an hip khawm a, mahse,
Johana chuan Isua hi a thik ngai lo a, “Ani chu tlatlum
tir a ni a, kei erawh chu lang tiir ka ni,” tiin Isua tan hian
hmun a kian zél zawk a ni.

Kan hriat reng atan:

Pathian rawngbawlna hi thlarau lam thil a nih tlat
avangin uluk taka inbuatsaih a ngai thin. Lal Isua,
Pathian Fapa meuh pawh heti khawpa a
inbuatsaih chuan keini pawhin rawngbawlna atana
thil tal leh pawimawhte hi kan mausam mai tar a
ni lo va, rawngbawl tar hian kan inbuatsaih a
pawimawh thin a ni.

ZIRLAI-9
ISUA RAWNGBAWLNA TLANGPUI

Bible chhiar tar: Matthaia 10: 5-10

Thuvawn: Ramhuai bawlhhlawhte pawhin amah chu an
hmuh apiangin a hmaah bawkkhupin, “Nang Pathian Fapa
chu i ni,” tiin an au thin a. (Marka 3: 11).

Thuhmahruai:

He khawvéla Isua rawngbawlna hi hmun thumah a then
phawk theih a; Palestina ram chhim lam Judai ramah
bul a tan a, chu mi hnuin hmar lam Galili ramah a rawng
a bawl leh a, chumi hnuah chuan hmun hrang hrangah
a zin kual vél niin a lang. Isua hian kum engzat a nih
amang chiahin nge rawng a bawl tan tih hi hriat chian a
har hle a, mahse rawng a bawl tan hian kum 30 leh 35
inkar vel chu ni ngeiin an ngai. A rawngbawlna hmun
hi Judate inkhAwmna in Synagogue te, Galili dil kam
te, inah te, thlalér leh tlang ramah te a ni.

Isua zirtirnate kan luh chilh hmain a
rawngbawlna tlangpui kan thlir ho ddwn a ni.

1. Zirtirte koh:

Isuan rawngbawlna a tan dawn hian amah maia bul
tan lovin zirtir mi 12 a ko a; héng a kohte hi hna chi
hrang hrang nei leh thawkte an ni a, an hna kalsana
amah zui tGrin a ko a ni (Isua zirtir 12 te hming kha kan
thawh khawm theih chuan thawh khawm ila). Héng
zirtir a kohte hi Apostol tia koh an ni thin a, a awmzia
chu “tirh chhuah” emaw “thuchah kengtu” emaw “palai’
tihna a ni a. Juda Iskariotan Isua a mantir a, an zinga a

tel ve tak loh hnu khén a aiawh tirin Matthia an thlang
taani (TT 1:26). Héng mi sawm leh pahnihte hian Isua
hnénah eng emaw chen an zir hnuin, rawngbawl tar
leh dam lote tidama Pathian ram thiltihtheihna hmang
thrin a tir chhuak a ni (Mt 10:5-15; etc).

2. Fel takin a rawngbawlna ttr a ruahman:

Isuan he khawvéla rawng a bawl chhting hi kum thum
leh a chanve emaw vél nia ngaih a ni a, he mi chhiing
hian hlawk taka rawng a bawl theih nan ruahmanna fel
tak nén rawng a bawl a, Palestina ram pum puiah a
rawngbawlna chu a darh hman a ni. A hmasa berah
chhim lam atanga bul tanin Judai ramah rawng a bawl
a, Judai ramah hian thla kua vél rawng a bawl niin an
ring a. Judai rama a rawngbawlna a kalsan dawn hian
Juda-hoten an tlawh duh miah loh Samari ram a kal
tlang a, Samari hmeichhia nén inhmuin Samari mi tam
takin amah an rin phah a ni. Hemi hnuah hian Galili
ram, Palestina hmar lamah kalin kum khat vél rawng a
bawl nia rin a ni a. He mi hnu hian Palestina ram hmun
tin, khaw lian leh khaw té te fangin rawng a bawl a,
khawvél sual tlana a thihna hmun tar Jerusalem chu a
pan hret hret zél a; a hun tawp chu Jerusalem khuaah a
hmang ta a ni.

Heéng a rawngbawlna zawng zawng hi Israel mi
zawng zawngten Pathian ram Chanchin Tha an hriat
theihna tGira ruahmanna a ni a, fel takin a rawngbawlna
tar hi a ruahman a ni.

3. Pathian ram Chanchin thu a puang chhuak:
Isua thuchah laimu chu Pathian ram chanchin a ni a,
Pathian ram chu an zingah a lo thleng tawh a ni tih hi

hriattir a tum ber a ni. Pathian ram an zinga a thlen thu
chu thuin a sawi a, Pathian ram chanchin chu tehkhin
thu hrang hrang hmangin a sawifiah a; chu mai chu ni
lovin Pathian ram thiltihtheihna chu a thiltih mak hrang
hrang nén a puang chhuak a, dam lote tidamin, mitthite
a kai tho va, ramhuaite a hnawt chhuak a; héng zawng
zawng hi Pathian ram chhinchhiahna chu a ni, tiin a
sawi thin (Mt 10:1).

4. Isua rawngbawlnain mipui a hip:

Isua rawngbawlna hi a tla tha ém ém a, mi tam tak a
hip khdwm a, hun fianrial pawh nei lo khawpin mipuiin
an zui a ni. Chuvangin, mipui 5000 chuang hrai a ngai
a, amah pawh inthiarfihlim a ngaih phah hial thin a ni.
Heéng hi a chhan chu a hun laia Israel zirtirtute ang lova
thunei taka a tawng chhuah thin vang leh finnaa a khah
vang a ni. Mi tam takin Israelte beisei Messia a nih
ringin, Israelte chu Rom sawrkar laka chhan chhuak
trin an beisei a, Israelten Messia an beisei dan a dik
loh avangin Isua hian a rawngbawl chhiing hun tam
zawkah phei chuan Messia a nih thu hi sawi chhuak lo
tarin a khap thin a (Mt 16:20), ramhuai zawlten Messia
a nih thu an puan chhuah dawn pawhin a khap thin a
ni (Mk 3:11-12).

5. Isua rawngbawlna-in dodalna a tawk:

Mipuiten nasa taka an zui laiin Pharisaite leh
lehkhaziaktute atangin dodadlna nasa tak a tawk ani. A
chhan chu an awm dén dik lo chu tlang takin a sawisél
a (Lk 11:42-52), Juda-ho dan hrang hrangte chu a zaiwm
mumal lo va, Pathian Fapaah a inchhal a, misual nia an
ngaih chhiahkhawntute leh misualte zingah a chéng a.
Juda sakhaw hruaitute chu a chungah an lungawi lo

zual zél a, a tawpah phei chuan an man a, kraws-ah an
Khenbehtir ta a ni.

Kan hriat reng atan:

Lal Isua hian misualte chhandamna hna thawk t(r hian
a timai mai lo va, ruahmanna fel tak nén a rawngbawlna
hi a kal tlangpui a. He khawvéla a rawngbawl chhiing
hi kum tlémte ni mah se, a rawngbawlna chhunzawm
tarin zirtir a siam a, kohhran a din bawk a, a thupui ber
Pathian ram chanchin chu khawvélah puan chhuahin a
awm a, a awm zél bawk a ni.

ZIRLAI-10
ISUA RAWNGBAWLNA HMANRUATE

Bible chhiar tr: Marka 1:14-20
Thuvawn: [suan chiing thu chu a sawi zawh veleh,
mipuiten a thu zirtir chu mak an ti hle a; lehkhaziaktute ang

lova thuneihna nei awm taka anmahni a zirtir avangin.
(Matthaia 7:28-29).

Thuhmahruai:

He khawvélah kum 33 vél a awm a, kum thum leh a
chanve vél rawng a bawl a, a zirtirna chuan khawvél a
déng chhuak vek a ni. Chuvangin Isua leh a zirtirna hia
hre chiang apiangin an ngaisang a; an nuna an tawn dan
angin an hre thiam a, a zirtirna dawngtu chuan zirtirtu
(rabbi) angin a hria a, a chhandamna hmu fuhtu chuan
chhandamtu angin a hria a, a tthdamna changtu chuan
tidamtu angin a hria a, a thianghlimna hmu fuhtu chuan
mi thianghlim angin a hre bawk a, mi thenkhatin zadwInei
angin an hria a, mi thenkhat chuan, “Lalpa a ni,” an ti
thung a ni. A zirtirna ngaithla tGrin hmun hla tak tak
atangin an kal khawm a, meialh ang maiin a thu chu a
darh a, khawveél a thlak danglam a ni.

Isuan a rawngbawlna atdna hma a lak dan hi
kawng thum lian pui puiin a thlir theih awm e.

1. Thuhril: Isua rawngbawlna ki pui ber pakhat chu
thuhril hi a nia. Rawngbawlna a tan tirhin Pathian ram
thu chu a rawn hril nghal a (Mk 1:14). Pathian ram
chanchin hi Lal Isua thupui ber a ni a, chuta lut ttr chuan
mite a sawm a, ngaihthah a hlauhawmzia erawh chu a
hrilh thin a ni.

A thuhril tifiah tGr hian tehkhin thu a hmang hnem
hle a, Chanchin Tha bu-ahte hian vawi 40 lai tehkhin
thu a hmang a ni. Tehkhin thu a hmannate hi a thusawi
tihchianna atan a ni a, chutih laiin tehkhin thu thenkhat
chu a awmze inthupin a sawi thin a (entirnan, buh chi
thehtu tehkhin thu, Mt 13:3-23; Mk 4:2-20; Lk 8: 4-15).
Hei hi a chhan chu Pathian ram zawngtu tak takte tan
chauha sawi a nih vang a ni (Mk 4:11-12). Lal Isua
tehkhin thu sawite hi hlawm lian pui pui pathumin an
then a:-

(1) Mihring nungchang tehkhin thu: Lungpui chunga in
satu (Mt 7:24-27), Samari mi tha (Lk.10:25 -37), etc.

(2) Pathian ram tehkhin thu: Antam chi tehkhin thu (Lk
13:18-21), Lova ro phtim rtik (Mt.13:44-46), etc.

(3) Mihring chunga Pathian rorélna tehkhin thu te:
Fapa tlan bo (Lk 15:11-32), Talent kawltu (Mt 25 :
14-30) etc.

2. Zirtir: Chanchin Tha bu-ahte hian Isua hi, ‘Zirtirtu’
tiin vawi 45 lai sawi a ni a, zirtirna hna chu Judate
inkhdwmna in synagogue-ah te, in chhiingah te,
thlalérah te leh hmun fianrial, remchang a hmuhna
apiangah te a thawk thin a. Pathian ram chanchin leh
miten an lo dawn sawn dan tar te, Pathian rama luh
theih dan thr te a zirtir thin. Isua zirtirna danglam ém
émna chu Juda zirtirtute ang lova thunei taka a zirtir
thin vang a ni (Mk 1:22; Mt 7:28-29). A zirtirna a
hlawhtlin é&m ém thinna chhan chu, a zirtirna chu a takin
amahin a tih thin vang a ni a; tawngtai dan a zirtir mai
ni lovin nasa takin amah a tawngtai a (Lk 5:16), misualte

hmangaih tlira a zirtir rualin amah ngei pawh an zingah
a tel thin (Mt 9:10-12).

Isua hi zirtirtu a nih mai bakah a zirtirna hna
chhunzawm tarin zirtir a ko va, chting a kohvate chu a
thu zdwma, a nun dan entawna, a tana palai hna rinawm
taka thawk tirin a ko a, a zirtir bawk a ni. A zirtirte chu
nasa takin a buatsaih a, mawhphurhnate pein a tir
chhuak thin a ni (Mk 6:7-13). Vana a lawn dawnin
khawvel zawng zawngah kala zirtir hna thawk tGirin a
tir bawk a ni (Mt 28:19).

3. Thil mak leh tihdam: Isua rawngbawlna pui ber
pakhat chu a thil mak tihte hi a ni. A thil mak tihte hian
a thuhril leh zirtirnate chu a nemnghet thin a ni.
Chanchin Tha bu pali-ah te hian Isua thil mak tih hi
vawi 35 kan hmu a ni. Isua thil mak tihte hi mitdawivaih
ang a ni lo va, mitdawivaih hi chuan thil ni tak tak lo
kha ni tak tak anga mite hriattir a tum a, Isua thil mak
tih erawh chu a tak taka thil thleng a ni. Isua thil mak
tihte hi ramhuai hnawh chhuah, damlo tihdam leh thil
mak dang a tihah te a thliar theih a ni.

Johana chuan Isua thil mak tihte hi
‘chhinchhiahna’ tiin a sawi thin a; a chhan chu Pathian
ram lo thleng chhinchhiahna leh Pathian lama awmze
thtk zawk (Theological significance) a neihzia tar lan a
duh thin vang a ni. Entirnan, mipui 5000 hrai chu, ‘Isua
chu nunna chhang’ (Jn 6:48) a nihzia tar lan nan a hmang
a; mitdel tihdam chu, ‘khawvél éng’ (Jn 9:6) a nihna
chhinchhiahna atan; Lazara kaihthawh chu ‘thawhlehna
leh nunna’ (Jn 11:25) a nihzia tar lan nan a ni.

Isua thil mak tihte hi mite a khawngaih avang
emaw a thiltihtheihna tar lanna atin emawa a tih mai a
ni lo a, he khawvélah Pathian ram a lo thleng mék a ni,

tih tar lan ndn a ni a. Ramhuai a hnawh chhuah hian
sual leh a hnathawh chu hnehin an awm a ni tih a tar
lang a, dam lote a tihdamin Pathian ram chu thlarau
lam thil chauh ni lovin mihring pum pui chhandamna
a nihzia a tar lang thin a ni.

Kan nuna kan zir atan:

Lal Isua hian a rawngbawlna chhunzawm ttr hian amah
ringtu zawng zawngte hi min ko va, he khawvélaaawm
laia a rawngbawlna hmanruate pawh hi kan hman theih
tarin min hnutchhiah vek bawk a ni (Mk 16: 17-18).
Amah anga rawngbawlna hlawhtling nei tr chuan
amah ngei hi kan belh a, a ngaih pawimawhte kan ngaih
pawimawh ve a, a tdna kan inpék thtk lehzual a lo
ngai thin a ni.

ZIRLAI-11
ISUAN ZIRTIRTE A THLANG

Bible chhiar tiir: Matthaia 10:1-4

Thuvawn: Tin, a hnéna an awm theih nan leh, thuhril tir
leh ramhuaite hnawh chhuahna thu nei tira a tirh chhuah
theih nan, sawm leh pahnih a ruat a. (Marka 3:14&15).

Thuhmahruai:

Isua rawngbawlnaa thil pawimawh tak mai chu zirtir a
koh hi a ni. Isua zirtirte hi “Apostle’ tih an ni a, ‘Tirh
chhuah,” “‘thuchah kengtu,” “palai,” tihna a ni. Zirtirte a
koh dawn hian a uluk hle a, zankhuaa a tawngtai hnuin
a thlang a ni (Lk 6:12). Zirtir a kohna chhan hi:- (1) a
hnéna awma zir thrin, (2) Pathian Ram Chanchin Tha
thu hril tar leh (3) Ramhuaite hnawt chhuaka an chunga
thunei tarin a ni (Mk 3:14-15). Bible-ah hian zirtir
thenkhat a koh dan a lan laiin, thenkhat a koh dan erawh
chu a lang lem lo a ni.

Isuan zirtir a kohte hi dinhmun inang lo tak tak,
a then chu mi mawl takte an nih laiin a then chu mi
lehkhathiamte an ni. Mahse, an vai hian Pathian ram
Chanchin Tha hril tar chuan an tangkai vek a ni.

Zirtirte chanchin hi a mal té téin a tlingpui kan zir dawn
a ni.

1. Petera: A hming dik tak chu Simona a ni a, mahse,
Isuan ‘Petera’ tiin a thlaksak a (Mt 16:18), Grik tawng a
ni a, a awmzia chu ‘lungpui’ tihna a ni a, Aramaik
tawngin ‘Kipha’ tiha ni a (Jn 1:42), a awmzia a thuhmun

a ni. Galili mi, Kapernaum khuaa chéng a ni a, sangha
mantu a ni. Nupui a nei a, mahse, a fate chanchin Bible-
in min hrilh lo.

Petera hi Isua zirtirte zinga langsar ber a ni a,
Isua hnaih zualtu pathum zingah a tel a, chtingte chu
Petera, Jakoba leh Johana te an ni. Isua rawngbawlna
pawimawh, mi pathum bak zirtir dangte an tel lohna,
hmél danglamna tlangah te, Jaira fanu thi
kaihthawhnaah te, Gethsemani huanah te a tel zél a ni.
Mi thawm na tak leh paukhauh tak niin a lang a, arilrua
rawn thawk anga che nghal zél mi a nih avangin vawi
tam tak a chesual a ni.

Lehkha zir sang lo ni mah se, hruaitu tling tak a
ni a, Isua zirtirte zinga thusawitu ber leh hmahruaitu,
mi huaisen tak a ni.

Kum AD 61 vél khan Rom khawpui-ah a letlinga
khéngbetin an tihlum niin an sawi.

2. Andria: Petera unaupa a ni a, a hming awmzia hi
"huaisen” “pa’ tihna a ni. Isua zuitu hmasa ber pahnih
zinga pakhat a ni a, amaherawhchu, Isua hnim hnai
bertu zingah chuan a tel lo. Isua zirtir a nih hma hian
Baptistu Johana zirtir a lo ni tawh niin a lang (Jn 1:37-
40). Andria hi ‘Kristian Evangelist’ tia koh a ni thin a, a
chhan chu Isua hnénah midangte hruai thin mi a ni. A
unaupa Petera a hruai a, mipui sangnga hrai nan
naupang chhang leh sangha Isua hnénah a thlen a (Jn
6:8-9), Grik mite Isua hnénah a hruai thleng bawk a ni
(Jn 12:20-22). Isuan a zirtir atdna a koh hmasak ber ni
mabh se, lansarh tumin a bei ngai lo a ni.

Kraws-a khenbeha martar niin an sawi a, a thihna
hmun erawh chu sawi dan hrang hrang aawm ani. An
khenbehna kraws hi X anga kawkalh nia an sawi
avangin kraws X anga inkawkalh hi “Andria Kraws” an
ti bik thin.

3&4. Jakoba leh Johana: Jakoba leh Johana hi Jebedaia
fapate an ni a, Kapernaum khuaa chéng an ni a, an
chanchin hi sawi kawp zél a ni thin. Johana hi, ‘Isuan
zirtir a hmangaiha,” tia hriat a ni (Jn 13:23). Sangha mana
ei zawng an ni a, Isuan 1én an den laiin an unau hian a
ko a ni (Mt 4:21). Johana hi Isua zirtir a nih hma hian
Baptistu Johana zirtir a lo ni tawh niin a lang (Jn 1:35,
40). Johana leh Jakoba hi an thAiwm a na viau a ni ang,
Isuan, “Khawpui ri fate,” tiin a vuah (Mk 3:17). Isua
hnimhnai bertu pathum zingah an tel a, Isua thiltih
pawimawhah chuan an tel zél a ni.

Jakoba hi Isua zirtirte zinga martara thi hmasa
ber a ni a, Lal Herodan khandaihin a sahhlumtir a ni
(TT 12:1-2). Johana erawh chu kohhran a rawn tiah tirh
lai khan Petera nén an inkawp hle niin a lang a, kohhran
hruaitu ropui tak leh zirtirna dik lo nasa taka dodaltu
a ni. Rom khuaah a kal a, tihduhdahna tawkin, tél so-a
thlak a ni a, mahse him pialin a rawn chhuak niin an
sawi. Rom lal Domitianan Patmos thliarkirah a tantir
a, heta a tan lai hian inlarna hmu in Thupuan bu hi a
ziak ta a ni. Isua zirtir zinga martar lova thi awm chhun
a ni a, tarktin thlengin a dam a, a thuchah pui ber chu,
“Unaute u, lo inhmangaih rawh u,” tih hi a ni.

5. Philipa: Philipa hi Bethsaida khaw chhuak ani a, a
hming hi Grik hming a ni a ‘Sakawr ngainatu’ tihna a

ni. Bible-ah hian a chanchin a lang tam lo hle a, a mizia
ni awma lang chu thil a nihna chiang taka hre duh mi,
mi zakzum lam niin a lang. Isua hnénah ringtu zawng
zawng tana zawhna pawimawh tak mai a zawt a, Lal
Isuan, “Keimah hi kawng leh thu tak chu ka ni; keimaha
kal lo chu tu mah Pa hnén an thleng ngai lo,” tih a
sawiin, “Lalpa, Pa chu keini min hmuhtir ta che,
chutichuan kan tan a tiwk ang,” a ti a. Isuan, amah hmu
chu Pa hmu a nij, tiin a hrilh a (Jn 14:6-8), hei hi Isua
hmuh hlutzia tarlanna pawimawh tak a ni ta a ni.
Hierapolis khuaah a letlinga khenbehin a martar niin
sawi a ni.

6. Bartholomaia: A hming awmzia hi “Tholomaia fapa’
tihna a ni a, Isua zirtir hming ziah tlar zinga a lan bakah
hi chuan Bible-ah a lang tawh lo. Mi thiam thenkhat
chuan Johana ziaka Nathanaela kha niin an ngai (Jn 1:42-
51). Phrygia (Fru-gia) ramah Chanchin Tha a hril ni-a
sawi a ni a, Armenia rama Albana ramah martarin a
thi, tih a ni.

7. Matthaia: Matthaia hi Kapernaum khuaa chéng a ni
a, Alphaia fapa ani a, Levia tia koh a ni bawk (Mk 2:14;
Lk 5:27-28). Chhiahkhawntu a nih avangin Judaten an
haw ém ém a ni. Chanchin Tha bu ziaktu a ni a, Isua
chanchin pawimawh tak tak amah avangin kan neih
phah a ni. A chanchina thil ngaihnawm tak chu a
hnathawhna hmunah Isuan a ko a, a hnathawh lai
kalsanin Isua a zui nghal ngam a ni. Misual zinga chhiar
anih avangin Judaten Isua an dem phah a, mahse, Isua
hi misualte tana lo kal a nihzia tilang chiangtu
pawimawh tak a ni. Meipuia héal hlum niin, Isua tan a
martar, tih a ni.

8. Thoma: Thoma hi Galili lam chhuak nia ngaih a ni.
Bible-ah a chanchin a lang tam lo na a, India rama lo kal
nia ngaih a nih avangin hriat a hlawh hle a ni. Mi huaisen
tak niin alang a, Isuan Lazara thi a kaihthawh dawn khan
Isua thah tumna a nasa tawh hle a, Jerusalem bul hnaia
kal chu hlauhawm tak a ni tawh a, mahse, “ A thihnaa thi
ve tarinikal ve ang u,” tiin huaisen takin Isua kha a zui
mai a ni (Jn11:16). Thil chian duh mi a ni a, Isuan a kalsan
tar thu a sawiin a kalna tar kawng chin a zawt a (Jn 14:5),
Isua a tho leh a ni tih amah ngeiin a chian hma loh chuan
a awih duhlo (Jn 20:25). India ramah lo kalin khandaiha
sahhlumin a mértar nia sawi a ni.

9. Jakoba: Jakoba pahnih an awm avangin, ‘Alphaia
fapa Jakoba’ tia sawi a ni a, Matthaia nén hian unau
niin an ring. Bible-ah a chanchin eng mah sawi lan a ni
lo. Bible pawn lama a chanchin an sawiah chuan Rom
sawrkar hawtu niin an sawi a, Isua pawh hi Rom
sawrkar paihthlatu tr niin a ring. Persia ramah kraws-
a khenbehin a méartar nia sawi a ni.

10. Simona: Simona hi a thil tih chanchin sawina Bible-
ah a awm lo a; Matthaia leh Marka chuan, “Kanaan mi,”
tiin an sawi a, Luka chuan, “Simona, Zelota an vuah,”
tiin a sawi a, Tirhkohte 1:13-ah, “Zelot pawlami,” tih a
ni bawk. “‘Kanaan mi’ tih leh “Zelot pawl!’ tih hi thuhmun
a ni a, Juda mi firfiak, dan zawm lama thahnemngai,
ram dang mi an ram atanga timchhuah duhtute an ni.
Simona pawh hi Rom-ho hnawhchhuah duhtute zinga
mi a ni ngei ang. Persia ramah martara thi niin an sawi.

11. Juda/ Thaddaia: Matthaia leh Marka ziakah
‘Thaddaia’ tih a ni a, Luka hian ‘Juda’ tiin a ziak thung.

Bible-ah a thil tih chanchin alang tlém hle a, Isua hnénah
zawhna pakhat a zawh thu Johana ziakah kan hmu a
(Jn 14:22). Mesopotamia ramah Chanchin Tha a hril a,
Ararat-ah thala kah hlum niin a mértar a ni.

12. Juda Iskariota: A hming hi Keriath khua a mi Juda
tihna a ni a, Isua mantirtu a nih avangin a lar phah hle.
An pawl pawisa vawngtu (treasurer) niin a lang a, mi
duhdm, mirinawm lo, a ni (Jn 12:6). Zanriah hnuhnting
an kil laiin Isua chu Puithiam lalte hnénah tangka
sawmthuma hlawha mantir t(rin a chhuahsan a, Isua
chu fawpin a mantir ta a ni (Mt 26:48-49). Hemi hnuah
hian a inchhir a, a pawisa chu a pe lét leh a, a inawkhlum
ta a ni (Mt 27:3-5). A aiawh trin Matthia an thlang leh
ani (TT 1:26).

Kan hriat reng atan:

Isuan zirtir a thlante hi an inpawlhsawp hle a, lehkha
thiam lo te, sawrkar hna thawk te, Rom sawrkar haw
ém émtu leh, Rom sawrkir tana thawk te,
chhiahkhawntu misual te, Juda dana duhtui ém ém te
a thlang a ni. Isua hi mi tha ber leh misual berte tan
pawh a lo kal a, amah zui ttr leh a rawngbawl tGr hian
misual berte pawh a duh vek a ni. Isua hi tu nge a nih
tih miin an hriat chian chuan a hnéna inhlan hi tumahin
an hreh lo a, lJAwm takin an inhlan thin a ni.

ZIRLAI-12

ISUA ZIRTIRNA THU LAIMU - PATHIAN
RAM

Bible Chhiar tir: Marka 1:14-15
Thuvawn: “Pathian ram chu hmuh theihin a lo thleng lo ve;
‘Enteh u, heta hi!” emaw, ‘Sawta saw!” emaw an ti hek lo vang;

ngai teh u, Pathian ram chu in zingah a awm a ni,”a ti a, a
chhang a. (Luka 17: 20b-21).

Thuhmahruai: Pathian ram hi Lal Isua zirtirna laipui
ania, Pathian ram thu hi a zirtir a, Pathian ram rawng
a bawl a, Pathian ram hlutzia leh Pathian ram hnawltu
nih a hlauhawmzia thlengin a zirtir thin a. A thu hril
te, a zirtir te, a thil mak tih zawng zawngte chuan
Pathian ram a thlir (focus) vek a ni. Lal Isuan Pathian
ram a sawi hian lo thleng hnai angin a sawi a, a thleng
tawh angin a sawi bawk a, lo la thleng tGr angin a sawi
bawk thin. Chumi awmzia chu, Lal Isua he khawvéla
a lo kalin Pathian ram chu a lo thleng tawh a, a
famkimna erawh chu Lal Isua lo kal leh hunah a thleng
dawn a ni. Chuvangin miin Pathian ram chiang taka a
hriatthiam chuan Chanchin Tha awmzia tak tak a
hrethiam ngei ang.

1. Pathian ram awmzia: Chanchin Tha ziaktute, Marka
leh Luka te chuan, ‘Pathian ram’ tih tawngkam hi an
hmang thin a, Matthaia erawh chuan Judate rilru put
dan zuiin Pathian hming pehhél nan ‘van ram’ tiin a
hmang thung. A awmzia erawh chu thuhmun a ni.
Johana chuan ‘chatuan nunna” emaw ‘nunna’ tiin a sawi
thung. Pathian ram chu he khawvéla lal ramte anga ram

ri leh zau zawng nei a ni lo (Lk 17:20-21). Pathian lalna
leh rorélna hmun a ni. Chumi awmzia chu, Pathian duh
zawng tiha a awmna hmun apiang hi Pathian ram
thlenna chu a ni. Lal Isuan tawngtai dan a zirtirin, “I
ram lo thleng rawh se,” a tih khan Pathian ram awmzia
arawnsawi fiah nghal a, “I duh zawng véana an tih angin
leia mi'n ti rawh se,” a ti a ni. Chuvangin Pathian ram
chu khawi hmun pawh Pathian duh zawng tiha a
awmna hmun apiang hi a ni. Mimal nunah,
chhtGingkuaah, kohhran leh khawtlangah, kan ramah a
thleng thei a ni.

2. Pathian ram hlutna: Pathian ram hi he khawvéla Lal
Isua lo kal chhan a nih avangin a ngai pawimawh a, a
hlutzia pawh kawng hrang hrangin a tar lang thin a ni.

(1) Pathian ram chu sual leh thil tha lovin a chim buai lohna
a ni: Pathian ram hi he khawvélah a la thleng famkim
lo a, an nuna Pathian ram chang tawhtute chuan a
tamkim lo thleng ttr chu an thlir tel thin. Chu Pathian
ram kan thlir méka chu sual avanga kan tuarna zawng
zawng te, kan hrehawmna te tihkiana a awmna hmun
tr a nih avangin a hlu ém ém a ni (Thup 21:4).

(2) Pathian ram chu neih zawng zawng chan phahna khawpa
hlu a ni: Lal Isuan Pathian ram chanchin a zirtirin a
hlutzia a sawi a. “Vanram chu lova ro phiim rtik ang a
ni; chu chu miin a hmu a, a thukru a; alawm avangin a
neih zawng zawng chu a va hralh a, chu lo chu a lei ta
a,” (Mt 13:44-46). Lal Isuan mi hausa tlangval Pathian
rama lat tGra a saiwm khan a neih zawng zawng hralh
a, a hnéna kal tGrin a siwm a, mahse, tlangval chuan a
phallo va, Lal Isuan pawi a ti ém ém a ni (Mt 19:16- 24).

(3) Pathian ram chu piansual phah khawp pawha hlu a ni:
Lal Isuan Pathian ram hlutzia a sawi rual hian Pathian
rama luh loh hlauhawmzia pawh a tar lang tel thin a. “I
kutin emaw, i kein emaw a tihtltik che chuan, tan la,
paih daih rawh; kut pahnih emaw, ke pahnih emaw
neia kumkhaw meia paih ai chuan, piangsualin emaw
kebaiin emaw nunnaa luh i tdn a tha zawk,” (Mat 18:8).
Thil kan tihsual avanga kan taksa péng tan tak tak emaw
lam a ni lo a, mahse, Lal Isua hian min kawhhmuh a
tum chu Pathian rama luh a hlutzia leh luh loh
rapthlakzia a ni.

3. Pathian ram mite nihphung: Lal Isua zirtirna tam
tak hi Pathian rama mite nun dan tar leh Pathian ram
mite nihphung tGr hi a ni. Matthaia bung 5-7 chhtingah
hian Matthaia hian fel takin a rawn tar lang a. He
khawveéla kan thil thlir dan leh Pathian ramin a thlir
dan danglamzia tilang thrin, he khawvéla rethei te,
lungngai te, tihduhdah tuarte chu Pathian rama chan
tha chang tGr an nih thu a zirtir a (Mt 5:3-11). Pathian
ram chu hmangaihnain ro a rélna hmun a ni a, Pathian
ram mite chuan an hmélmate pawh hmangaih tGr an
nih thu te (Mt 5:43), “dan rangkachak’ tia an sawi thin,
“Miin i chunga an tiha i duh tGr ang apiang chu, mi
chungah pawh ti ve rawh,” (Mt 7:12) tia a zirtirna chu
dan zawng zawng khaikhdwmna, Pathian ram nih
phung tarlanna a ni a, Pathian ram mite chu chutianga
nung tlrin a zirtir a ni. Pathian ram mite nunphung
atdna hria se a duh ém ém chu, Pathian ram mite chu
Pathianin an mamawh a ngaihtuahsak thin avangin
khawvél thil zawng zawng aiin, “Pathian ram leh a felna
chu zawng hmasa zawk rawh u, tichuan chiing zawng
zawng chu a pék belhchhah dawn che unia,” (Mt 6:33)

tiin a zirtir a ni. A tawizawngin, Lal Isua zirtirna zawng
zawng hi Pathian ram nihphung ttir a ni a, he khawvélah
hian thleng famkim thei rih lo mahse, a famkim a lo
thlen hun erawh chu a la awm dawn a ni.

4. Pathian ram luh theih dan:

Pathian rama luh theih déan ttr hi Isuan chiang takin a
sawi a, “Hun chu a lo thleng ta, Pathian ram pawha lo
hnai ta; sim ula, Chanchin Tha hi ring rawh u,” (Mk
1:15) tiin. Hetah hian Pathian ram luhna ttra thil pahnih
kan hmuh chu sual simna leh Isua Chanchin Tha puan
chhuah, rin hi a ni. Johana pawhin, “Sim rawh u, vanram
chu a hnai tawh e,” tiin a sawi bawk a. Isua leh Johana
te hian simna thu an sawi hi sual avanga inchhirna
satliah mai an sawi lo va, Chanchin Tha rin avanga
mihring nun danglam vekna thu an sawi a ni.
Chutichuan, Pathian ram luh theihna chu miin Chanchin
Tha avanga a sualte sima Pathiana rinna nghat a, a tltik
luhna hi a ni.

Kan hriat reng atan:

Pathian ram chu he khawvéla Lal Isua a lo kal khan a
lo thleng a, Pathian ram chuan mite thinlungah chi té
tak té angin a thawk a, a thang lian zél a, mihring pawn
lam a nghawng a, chhungkua, khawtlang, kohhran leh
ram a fan thin. Tanah chuan Pathian ram mite leh
Pathian ram mi la ni ve lote nén kan chéng tlang a,
mahse, Pathian ram famkim a lo thlen hunah chuan
Pathian ram mite chauhin a famkimna chu an chang
ang a, Pathian ram mi ni ve lote chu an zingah an chéng
ve thei tawh lo vang.

ZIRLAI-13

TLANG CHUNGA THUSAWI -
NIHLAWHNA

Bible chhiar tr: Matthaia bung 5 hi a theih anga tam
zirtirtu in chhiar pui se.

Thuvawn: Rilrua retheite chu an eng a thawl e; vanram an
ta a ni si a. Lungngaite chu an eng a thawl e; thlamuanin an
la awm dawn si a. (Matthaia 5:3-4).

Thuhmahruai:

Tlang chunga thusawi hi Isua zirtirna hldwm khawm a
ni a, Matthaia chuan, “Mipuite chu a hmuhin tlangah a
kal chho a,” tiin bul a tan a (Mt 5:1); zirtirna a pék
zawhin, “Tlang ata chu a lo chhuk hnuin,” tiin a ti tawp
a (Mt 8:1). Chuvangin, he mi chhtinga Isua zirtirnate hi
‘Tlang chunga thusawi’ tiin Pathian thu zir mite chuan
an phuah a ni. Marka leh Luka chuan hmun khata dah
khawm lovin hmun hrang hrangah an tarlang thung.
Isua zirtirna pawimawh tak tak a nih avangin vawi
thum zirah kan hmang dawn a, vawiinah hian Matthaia
bung 5 chhtinga mi kan zir dawn a ni.

1. Nihlawhna (Mt 5:3-12): Isua chu a rawngbawlna
mamawhin dam lo te, ramhuai man te, zeng leh mi chi
hrang hrangin an rawn pan khawm a, chling mite
hnénah chuan Pathian Ram mite nihlawhna, khawvélin
nihlawh a tih néna danglam daih mai chanchin a zirtir
ta a ni. Pathian ram mite nihlawhna chu khawvéla
nihlawhna néna tehkhin rual a ni lo a, thil inkalh tlat a
ni zawk a; khawvéla retheite chu an la hausa dawn a,
lungngaite chu an la hlim dawn a, khawvéla té berte

chu mi lian an la ni dawn zawk a ni. Chuvangin,
khawveél thlira lungngai mai lo ttr leh Pathian rama an
chan that tGirzia chu thlir zawk t(irin a zirtir a ni. Hei hi
Pathian mite leh zdwlneite pawhin an lo thlir thin dan
a ni.

2. Chi leh Eng tehkhin thu (Mt 5:13-16): Isuan amah
zuitute chu chi leh éng angin a tehkhin leh a. Chi chu
thil tihthianghlimna, thil vawn thatna leh ei tar tituitu
a ni. Isua hian nun thianghlim leh thil tha tih
chungchang hetah hian a zirtir a. Miin a nih déan thr
(quality) a hloh chuan chi, alna nei tawh lo leh éng, khuh
bo tlat ang an ni dawn a ni. Chuvangin, Isua zuitute
hian kan nihna kan vawng nung tar a ni a, nun
thianghlim, mi dang tana itawm leh ei theih trin kan
nung tr a ni.

Khawvél éng min tih hian thil pawimawh tak
pahnih a keng tel a, éng chuan mi mit a la a, miin an en
bik thin ang hian ringtute pawh hi miin min en bik a,
kan chét ze tinréng an thlir bik thin a. Tin, khawvél hi
Isua tel lo chuan “thim” a ni a, chu thim zinga Isua éng
pe chhuak tr chuan min duh bawk a ni.

Isuan ‘lei chi’ (the salt of the earth) leh ‘khawveél
éng’ anga min tehkhin hi min chawimawina leh kan
dinhmun min dah sinzia lantirna a ni bawk a. Chi leh
éng awm lovin khawvél hi a awm thei lo ang bawkin
Isua zuitute hi khawvél mamawh kawltute kan ni.

3. Dan chungchang (Mt 5:17-48): Isuan Pathian ram lo
thleng mék tana a thawhnaah hian Juda-ten, “Mosia
dan a bawhchhia,” tiin nasa takin an sawisél thin a,
chawlhnia tanpui ngai a tanpui pawh an sawisél thin.

Mahse, Isua hian Pathianin dan a pék awmzia tak tak
leh danin a tum tak hriattir a tum a, dan bawhchhetu ni
lovin dan tifamkimtu a nih zawkzia a tarlang a ni.

Israelte hian “thu sawm pék’ tiamin dan 613 lai
anneia, héng dan zawng zawng zawm mai piah lamah
hian Pathian ram lo thleng tGrah chuan kan tih tGr a
awm a ni tih hriattir tumin Isuan a zirtir a. Israelte chuan
danin ‘tual that suh’ a tiha an thah loh khan an lungawi
tawk a, Pathian ram danah erawh chuan miin tualthah
duhna thinlung pu khawpa a thinrim khan a ti dik tawh
lo a; dan chuan ‘uiré suh’ a tiha an uiré loh khan an
lungawi a, mahse Isua chuan uiré duhna thinlung kha
a dik lo, a ti a ni. PAwn lama kan chét dan zawng zawng
hi kan thinlunga kan ngaihtuahna atanga lo chhuak a
nih thin vang a ni.

Pathian duh dan chu Israelte hnénah dan hmanga
puan chhuah a lo ni tawh a, mahse, Israel-ten an
hriatthiam dan erawh chu a famkim lo a ni. “Ha aiah ha,
mit aiah mit,” tia phuba ldkna dan lo awm chu Pathian
rama Isua zirtirnaah chuan hmangaihna danin a thlak a,
hmélmate chu hmangaih t(irin a zirtir ta zawk a ni.

Kan nuna zir tfr:

Nihlawhna chungchangah te, vanneihna chungchangah
te khawvéin nihlawh a tih leh vannei a tihte hi Isua
zirtirna nén chuan a dang daih thin a, chu chu khawvélin
a hrethiam lo thin. Vawiin thleng pawhin mi tam takten
Isua kan zui dan hi khawvélin vanneihna a tih chang
tarin kan beisei fo thin. Mahse, Isuan min thlenpui a
tum hi chu chatuan daih nihlawhna, vanneihna a ni a,
chu chu ringtuin a hriatthiam a pawimawh thin a ni.

ZIRLAI-14

TLANG CHUNGA THUSAWI -
LAWMMAN DIK

Bible Chhiar tir: Matthaia bung 6 hi kan hun neih dan
a zirin a tam thei ang ber chhiar theih ni se.

Thuvawn: In thil tha tihte mi hmuh atin, mihring mit hmuha
ti lo tirin fimkhur rawh w; chuti lo chuan in Pa vina mi
hnénah chuan lawmman in nei lovang. (Matthaia 6:1).

Thuhmahruai: Matthaia bung 6 atangin Isua zirtirnate
kan zir leh dawn a. He bung chhtingah hian Isuan
lJAwmman hmuh dan dik leh dik lo vawi thum lai min
hrilh a, mi hnéna thilpék dan dik, Pathian hnéna
tawngtai dan dik leh chawnghei dan dik te min hrilh a,
Pathian ram chu engkim aia a pawimawh hmasak zia
thute min zirtirna a ni.

1. Pathian biak dan dik (Mt 6:1-18): Isuan Judaho, a
bik takin Pharisaiho sakhaw rawngbawl dan - mirethei
thil an pék dan, an tawngtai dan, an chawnghei dan te
hi pawn lam thil chauha ti an nih thin avangin a sawisél
nasa hle thin a. Mite fak hlawh an duh avangin an ti a,
anmahni lamah chhiing lama takna réng réng awm lo
chu a hmuhsak thin a ni. Isua chuan midangten an hriat
loh lai pawha an thiltih engkim chu Pathian chuan a
hmuh vekzia a zirtir a, chu chu Pathian biak dan dik
tak chu a ni a, mihring ni lovin Pathianin an lawmman
chu a pe zawk dawn a ni, tiin.

Isuan ringtute tana lJdiwmman a sawi hian
khawveél thil hmuh theih angin a sawi lo va, Israel-ten

laAwmman an beiseina chu he khawvél thil hmuh
theihah hian a ni thin. Isua ringtuten hrehawm te,
harsatna te, tihduhdah thlenga an tuar lai hian,
lungawina te, thlamuanna leh hlimna te hi a pe zawk
thin a; he khawvel piah lama chatuan nunna awm ttr
chu a thlirpui zawk thin a ni. Chu lawmman dik tak
chu khawvél leh mihringte ni lovin Pathianin a pék ttr
ani a, chu chu zawng zawk tirin a zirtir a ni.

2. Tawngtai dan dik (Mt 6:5-15): Pharisaite leh Rabbi-
te hi an tawngtai peih ém ém a, ni khatah hian vawi
thum, zingah, chhtinah leh tlaiah an tawngtai thin a.
Rabbi-te chuan, “Thir banga in hung aiin tawngtainaa
in hung hi a chak zawk a ni,” an ti a. Nilénga an
tawngtai loh chuan Pathian hnénah ngaihdam an dil
thin a ni. Mahse, an tihsual chu, miin tawngtai peih tia
an sawina trin hmun Itn laiah rei tak tak an tawngtai
a, an sawingai an sawi nawn an sawinawn a; miten an
fak thin a, an lawmman an dawng nghal a ni. Pathian
chhan tlak tawngtaina chu a rei leh rei loh lam emaw,
an tawngtai thiam leh thiam loh lam emaw ni lovin,
thinlung tak taka Pathian hnéna tawngtaina a ni a,
chutiang taka an tawngtai theihna ttrin Isuan a zirtirte
tawngtai dan tGr a zirtir a.

Pathian chu kan hlauh tGr leh hla taka awm ni
lovin, ngaina taka Pa anga kan biak tr a nih avangin,
“KanPa,” ti a au tGrin a zirtir a. Pathian ram chu ringtu-
in a thlir ber tr a nih avangin Pathian ram lo thlentir
tGra Pathian hnéna dil tarin, “I ram lo thleng rawh se,”
ti trin a zirtir bawk a. Pathian ram chu Pathian duh
zawng tihna hmun a nih avangin, “I duh zawng vana
an tih angin leia mi'n ti rawh se,” tiin Pathian duh dana

kan nun theih ndn min dil tir a. Pathian ram zia (nature)
chu duhamna tel lova - nitin kan mamawh min pe
tra dilna, sual laka Pathianin a mite a vénna a nih
avangin a duh zawnga kan mamawhte dil tGrin a zirtir
bawk a ni. Isuan tawngtai dan min zirtir hian Pathian
chu chawimawi bera awm ttr leh a ram chu ringtute
nghahhlelh ber ni tGrin min zirtir a, ringtute
tawngtaina atdna entawn téir (model) min pékania, a
hlu ém ém a ni.

3. Pathian ram dah hmasak (Mt 6:19-34): He lai
changahte hian Isuan hriattir a duh ém ém chu Pathian
duh zawng leh Pathian rorélna chu miin a thinlungah
dah pawimawh ber se, tih hi a ni. A zirtirna dawngtuten
an hriatthiam theihna trin kawng hrang hrangin chu
chu a hrilh fiah a. He khawvéla ro sumte chu ral leh
mai tlr an nih avangin vanah ro khawl khawm ttrin a
zirtir a (Mt 6:19-21). Pathian hnéna kan inpékna chu thil
dang engmahin a pawlh buai loh, a hnéna thinlung
zawng zawng hlan tar a nihzia tar langin, “Tumahin
hotu pahnih rawng an bawl kawp thei lo,” (Mt 6:24)
tiin a zirtir bawk a. Pathian chu he khawvéla kan
mamawh zawng zawng min hriatsaktu a ni a, mihring
mai ni lovin ramsa te, sava te, thing leh mau zawng
zawng te pawh an mamawh ngaihsaktu a ni. Chuvangin,
khawveél thil lungkham luat avanga amah theihnghilh
lo thrin leh kan mamawh hmasa ber Pathian ram chu
dah hmasa tfirin a zirtir a ni. Pathian ram mite tan chuan
he khawvéla kan mamawh hi a pawimawh hmasa ber
ani lo a, rinnain Pathianin a mite tina a tihsak tr chu
an thlir zawk tGr a ni. “A ram leh a felna chu zawng
hmasa zawk rawh u, tichuan chting zawng zawng chu
a pék belhchhah ang che u,” (Mt 6:33) tih hi Lal Isuan
amaha innghatte tana a tiam chu a ni.

Kan nuna kan hriatreng atan:

Pathian rawng kan bawl hian mite fak hlawh nih duh
hi a awl hle a, chu chuan Pathian hmél hi a hliah thei
thin a ni. Kan rawngbawlna engkim hi Pathian tan leh
Pathian vang a ni tr a ni a, chutianga rawngbawl] thinte
chu Pathianin lawmman a la pe ngei dawn a ni.

ZIRLAI-15

TLANG CHUNGA THUSAWI -
PATHIAN RAM MITE AWM DAN TUR

Bible Chhiar tar: Matthaia 7 hi kan hun neih dén azirin
a tam thei ang chhiar ni se.

Thuvawn: Nunnaa kalna kawngka chu a zim a, a kawng
pawh a chép bawk a, a hmutute pawh tlémte an ni. (Matthaia
7:14).

Lal Isua zirtirna laimu leh a tum ber chu Pathian
ram a ni a, chu Pathian rama mite an luh theihna ttGira
Pathian leh mihring inkéra inlaichinna tha buatsaih chu
Lal Isua lo kal chhan a ni a. Pathian leh mihring inkéara
inlaichinna tha chuan mihring leh mihring inkara
inlaichinna tha a keng tel nghal thin a ni. Matthaia bung
7-ah pawh hian Pathian rama lat tGra sdiwmna leh
Pathian ramin a vawrtawp a thlen hun chungchang
Isuan min zirtir a, chumi kdrah chuan Isuan a ngaih
pawimawh mihringte inlaichinna thu min zirtir tel bawk
a ni.

1. Kan mihringpuite laka nun dan tar (Mt 7:1-5, 12):
Isua zuitute nun dan ttr thar chuan kan mihring puite
laka kan rilru put dan dik a phtit a. Kan mihring puite
kan sawisélna leh kan tehna ang bawk chu mi dang
pawhin min tehna tir a ni tih sawiin, entirna atdn kan
mita khanchhuk awm reng si a, mi dang mita hmawlh
té tak té awm ngaimawh nén a tehkhin a ni. Chumi
awmzia chu, tu mah hi mi dang sawisél tir khawpa fel
leh tha kan awm lo a ni. He ta ‘sawisél” a tih hian mi
dangte thiam loh chantir tGra endik a kdiwk zawk mah

a, mi dangte dik lohna tarlang tGr chuan mahni lam
kan inen fiah hmasak phawt a ttl a ni. Midangte thiam
loh chantir tira i endik ddwn a nih chuan mahni inenfiah
hmasa phawt rawh, tih hi a sawi tum ber a ni.

Chang 12-ah hian ‘Déan rangkachak’ tia an sawi
thin chu Isuan a zirtir a. Mi chunga thil tha lo ti lo
thra zirtirna satliah mai ni lovin, mi chunga a tha ber,
keimahni ngei pawhin kan duh tar chu ti tara
inzirtirna a ni.

2. Pathian hnéna dilna (Mt 7:6-11): Isuan Pathian ram
mite chanvo hlu tak a sawi a; an chanvo chu Pathian
hnéna inpék luhna maia tawp lovin Pathian hausakna
chhiar sén rual Ioh chu an chanvo a ni tel a ni tih sawiin,
chu chu mi tinin an hmubh theihna ttrin dil a, zawng a,
kik thrin a zirtir a ni. Hei hian Pathian hnéna thil dil
awmyzia tak tak a tarlang a, tih tak zeta diltute hnénah
hian Pathianin an thil dil chu a pe thin a, fa-in a pa hnéna
thil a dil chuan thil tha a pe thin angin, Pathian pawhin
a fate tan thil tha a pe thin a ni.

3. Thil pahnih (Mt 7:13-27): Tlang chunga thusawi hian
thil pahnih khaikhinin, Pathian ram dinhmun kawng
thumin a tarlang a.

(1) Kawng pahnih (Mt 7:13-14): Kawng zim chuan
chatuan nunnaah a hruai lat a, kawng zau erawh chuan
boralnaah a hruailGt thung a. Pathian ram Iat ttr chuan
kawngka zima lat tGrin a zirtir a ni. Mihring nunah
pawh hei hi a dik a, hlawhtlinna chu thawhrimna
atangin a lo awm thin a, mi ddwngdah chu a hlawhtling
thei lo. Pathian ram Gt tar hian harsatna leh hrehawm

tam tak kan tuar a ngai thin a, chu mi tuar chhuaktute
chuan nunna chu an chang thin a ni.

(2) Thing pahnih (Mt 7:15-23): Zawlnei der leh zirtirtu
derte hriat theihna tGrin thing rah tha leh rah tha lo
hmangin entirna a sawi a. Mi tam tak chuan Pathian
thute chu zirtirin sawi ve thin mahse, anmahniah thu
tak chu a awm loh avangin rah tha an chhuah ngailo a
ni. Tha &wm takin an lang a, mahse, chinghne beram
vun sin ang lek an ni a, chutiang mite chu an rahah a
hriat thin avangin an rah chu en thin thrin a zirtir a.
Pathian ram a taka a lo thlen hunah chuan a dera, “Lalpa,
Lalpa,” ti thintute chu Pathian ramah chuan hriat an ni
lo ang a, Pathian duh zawng titute chauhin Pathian ram
chu an lat dawn a ni.

(3) In lungphtim pahnih (Mt 7:24-27): Pathian ram a
taka a lo thlen hunah chuan pawn lam lan dan mai kha
Pathianin a en dawn lo va, chhting lama takna kha a en
dawn a ni tih tarlanna atan in pahnih lungphtim
chanchin a sawi a. Pakhat chu tiau dap chungah asa a,
a pawn lamah chuan tha ve vurin lang mahse, rorélna
ni-ah erawh chuan nasa takin a la sawp dawn a, pakhat
erawh chuan lungpui chungah a lungphtim a phtim a,
rorélna niah pawh fiah a dawl dawn a ni.

Kan hriat reng atan:

Isuan héng zirtirna hrang hrang a pékte hi Pathian rama
kan luh theihna tGr leh Pathian ramah chuan chanvo
kan neih theihna t(ira zZAwm turin min duh a. Isua thu
zawmtute chu mifing, lungpui chunga in satu ang an
ni ddwn a ni.

ZIRLAI-16
ISUAN AMAH ZUI TURIN MIN SAWM

Bible chhiar tir: Marka 8:34-38
Thuvawn: Tin, Isuan a hnénah, “Tu pawh leilehnaa kut

nghata hnung lam en chu, Pathian Ram mi ni tlak ani love,”
a ti a. (Luka 9:62).

Thuhmahruai:

Isua chu khawvéla a awm laiin mi tam takin an zui a, a
zirtirna an ngaithla a, an mamawh ei tGr a pe a, an
natnate a tihdamsak a, thil mak tam tak a tihsak thin a
ni. Mi tam takin amah chu zui mahse, tiimahin Isua zui
awmzia an hre fiah lo a, anmahni hamthatna tar
ngaihtuah chungin an zui a ni.

Isua chuan, miin tu nge nia an hriat a zirtirte a
zawt a, mite chuan zawlnei Elija emaw, zawlnei tu ber
emaw lo tho leh te, Baptistu Johana, Herodan a lu a
tansak tawha kha emaw a nih an rin thu an hrilh a. Isuan,
anmahni ngeiin tu nge nia an hriat tia a zawh chuan,
“Krista chuini,” tiin Peteran a chhang a (Mk 8:27-30).
Isua chuan Krista an zuia chu tunge a nih, amah zuitute
chanvo chu engnge a nih chiah a hrilhfiah ta a ni.

1. Isua zui chu mahni inphat hi a ni: ‘Mahni inphat’ tih
awmzia chu mahni nihna zawng zawng paih thldkna a
ni. Amah Isua ngei hi misualte min chhandam ttra
mahni inphat hmasa ber chu ani a. Vanah Pathian angin
a awm thei lo a, Pathian nihna chanvo pawh a thlahlel
thei lo va, khawvélah mihringte anga lo piangin, a
hrehawm ber dinhmun a rawn luah hnuin, krawsa thi

trin a inpe a ni (Phil 2:5-8). Ka duh zawng ni thin, ka
nuam tih zawng ni thin, ka hlimna ni thin kha - Lal
Isua zuina kawnga min daltu a nih chuan kalsan zél
nun hi ‘mahni inphatna’ chu a ni.

Africa rama missionary-a kal ttr pakhat chu eng
vanga kal duh nge a nih an zawh chuan, “Kal ka duh
hlei ném,” a ti a, mahse, a kalna chhan tGr chu, “Lal
Isuan kal tira min duh vang a ni,” tiin a sawi. Mahni
inphatsan nunah chuan a duh zawng leh a chak zawngte
pawh kalsan a, Isua duh zawng kawng zawh zélna nun
a ni. Chutiang taka amah zui ttrin Isuan min ko a,
“Tupawhin mi zui a duh chuan mahni hrehawm pawisa
lovin mi zui t(r ani,” a ti a ni.

2. Isua zui chu nitin kraws put hi a ni:

Isuan, “Nitin a kraws puin mi zui tir a ni,” a ti bawk a.
Kraws kan put tGr hi mi dang kraws ni lovin, mahni
kraws ngei kan pu thr a ni. Kraws put awmzia tak tak
chu kan duhthlanna ngeia Lal Isua tana kan inpékna hi
a ni. Lal Isuan kraws a put dawn khan a bul atanga a
tawp thlengin a pumpelh thei vek a ni. Mahse, a
duhthlanna ngeiin kraws kha a pu a ni.

Tin, kraws put chuan thih huama Isua zuina a
kawk a. Isua hunlai hian miin kraws a put chuan a thi
ngei dawn tih an hre thin. Isuan ‘a kraws puin” a tih
pawh hian amah chu thih pawh huama zui ttira a kohna
a ni.

Mi thenkhat chuan an taksaa harsatna emaw,
an chhiingte sualnate emaw kha, “Ka kraws put,”
an ti thin. Mahse, hei hi mahni kraws pu a tling zo

lo. Mahni duhthlanna ngeia Isua zui a, tuar phah
leh thih phah pawh huama a inpékna kha ‘kraws
put’ chu a ni zawk. Chutiang taka amah zui tGr chuan
min ko a ni.

3. Isua zuitu chuan hnung lam a hawi thiang tawh lo:
Isua zui tGr hian mi thenkhat chu an rawn inpe thin a,
mahse, Isuan tu nge an zui tGira hi an hre chiang tawk
lo ang tih a hlauh avangin a dinhmun dik tak leh a
nihnate a hrilh thin a. Savate, ramsate pawhin riahna
thr an neih laiin a ni erawh chuan lu nghahna ttr a nei
lo tih a hrilh thin (Lk 9:57-58). Isua zui chu kan remchan
hun atana khék chi a nih lohzia sawiin, “Ka pa mi vi
tir phawt rawh,” titu hnénah chuan, “Mitthiin anmahni
mitthi chu vi rawh se,” a ti a (Lk 9:59). A pa hia thia,
amah va vi lawk tira a sawina ni lovin, a pa a thih
hunah amah chu zui ve a tum thu a sawina a ni a, mahse,
Isuan amah chu an zui duh chuan nakin lam atana khék
chi a ni lo, tih a sawi a ni. Isua hian amah zui ttira inpe
tawhte hi hawi kir leh tawh lo ttrin a duh a, “Tupawh
lei lehnaa kut nghata hnung lam en chu, Pathian ram
mi ni tlak a ni lo ve,” a ti a ni.

4. Isua zuitu nih man: Isua hian amah zuitute hi
hrehawmna te, tuarna leh thihna te tuar tir ni mai lovin,
amah zuitute chanvo hlu tak a buatsaihsak zawk a ni.
Isua zui avang hian in leh lo te, nu leh pa leh unau te
miin a kalsan a ni mai thei a, mahse, Isuan ching an
kalsan aia tam chu an hmu leh ang a, chatuan nunna an
chang bawk ang, a ti ani (Lk 18:29-30). Isua zuitu nih hi
a nihlawhthlak ém ém a, he thutiam hi mi tam takin an
chang tawh a, an chang mék zél a ni.

Kan zir chhuah atan:

Mi tam tak chuan Isua zui hi chékin, zui han duh ve
thin mahse, Isua aia thlan zdwk an neih leh thin avangin
hnung lam an hawi kir leh thin. Mi thenkhat chuan
nakin lam atdn an dah a, an vanglaite chen rih an duh
thin. Mi thenkhat chuan Isua zui chu tuarna nia an ngaih
avang tein an zui ngam lo bawk thin. Mahse, Isua chuan
Pathian ram lo thleng tr chu min thlirpui a, chu chu
he khawvél thil zawng zawng aiin a dah hlu zawk thin
ani. Nakinah ni lo, tiinah hian Isuan amah chu zui ttrin
min sdiwm a ni.

ZIRLAI-17
NUNNA CHHANG CHU KA NI

Bible chhiar tir: Johana 6:32-35

Thuvawn: Tin, Isuan an hnénah, “Kei hi nunna chhang
chu ka ni; tu pawh ka hnéna lo kal chu a ril a tam lo vang, tu
pawh mi ring chu eng tikah mah a tuihal lo vang,” a ti a.

(Johana 6:35).

He khawvéla Isua a 1én lai khidn mi tam takin an
zui a, Isuan Pathian ram chanchin a zirtir a, an mamawh
a tihsakin damlote a tidam a, ramhuaite a hnawt chhuak
a, mitthite a kai tho a ni. Mipui 5000 chhangpér panga
leh sangha pahniha a hrai avangin a ttikah chuan mipui
tam takin Isua chu an zawng leh a, Isua an hmuh chuan
Isuan an hnénah, he khawvéla chaw dangral mai ni lo,
nunna tak tak chanchin chu hrilhin, amah Isua ngei chu
‘Nunna chhang,” Pathianin khawvél tana a pék a nihzia
a zirtir ta a ni.

1. Isua hnénah chhinchhiahna an dil: Isuan, Pathian
mi tirh Messia ngei a ni tih hriattir a tum a, Judate chuan
Isua chu Messia a nih chuan hna thawhpui ngei an duh
a, mahse, Messia a nih chhinchhiahna pe ttrin an phtit
a. Judate hian Messia a lo kal hun chuan thlaléra an
dawn thin manna kha Messia chuan pe leh ttrin an
beisei a, Isuan mipui a hrai kha, chu mi chhinchhiahna
chu a ni thei ang em, tih an ngaihtuah a ni mai thei. A
nih loh pawhin, manna chu Messia ngei a nih lantir nana
pe trin an phat a ni mai thei. Isuan an dilna chu kawng
hnihin a chhang a. Pakhatnaah chuan, thlaléra manna
kha Mosia pék a ni lo va, Pathian pék a ni, tiin.

Pahnihnaah chuan, thlaléra manna chu Pathianin
chhang a pék ttr tak tak ni lovin, chhang tak a pék ttr
entirna mai a ni a, Pathianin chhang tak tak a pék ttr
chu taksa riltAmna chhAwk t(ir mai ni lovin thlarau lam
nunna tGr a ni a, chu ngei chu amah Isua chu ania, chu
chu an tdna chhinchhiahna t(ir chu a ni, tih a hrilh a ni.

2. Isua nunna chhang: Isuan, “Nunna chhang ka ni,”
(Jn 6:35) a tih hian thil pawimawh tak tak mai a tar lang
nghal a. Chhang chu Judaten chaw-a an hman a ni a,
chu chaw chu nunna atdna an mamawh chu a ni.
Thlalérah ei tr an neih loh laiin Pathianin an nunna
atdn manna a lo pe a, chu chu ringin ram tiam Kanaan
ram an thleng thei a ni. Mahse, Isuan kan hnéna min
pék a tum hi kan taksa mamawh chaw mai ni lovin
thlarau lama kan nun theihna tGir a nih avangin, “nunna
chhang kani,” tiin a insawi a ni. Chu nunna chu Pathian
néna inzawmna kan neih chauhin a neih theih a, Pathian
néna kan inzawmna atan chuan Isua chauh hi a kawng
awm chhun chu a ni. Chuvangin Isua chu nunna tak
tak chu a ni a, nunna chhang mihringin a mamawh ngei
chu a ni. Mihring nuna riltdmna chu miin Isua a neih
hian tihrehin aawm thin a, kan thlarau riltdm chu nunna
chhangin min tihtlaisak thin a ni. Pathian min pék Isua
Krista hi nunna chaw atdna hmangtu chuan Pathianin
a tiam ram chu a thleng dawn a ni.

3.Juda-ten an awih lo: Isuan, “Van atanga chhang nung
lo chhuk chu ka ni,” a tih hian Judaten an dwih thei lo
va, a chhan chu a pianna an hria a, a nu leh pa pawh an
hria a, a pAwn lam lan dan atangin an thlir a, an pawm
thei lo a ni. A chang chuan Pathian thu hi a pawn lam
lan dan atangin kan thlir a, awih har kan ti fo thin.

Mahse, Pathian hian a Fapa lo pian chhuahna atan hian
thingtlang khuaa thingrem siamtu chhtingkua a thlang
a ni. Chu chu Judaten an hrethiam thei lo va, an &wih lo
bawk a ni.

4. Chaw tak, ei tar leh in tir tak: Judate chuan awih
thei lo mah se, Isuan khawvél tlanna atina a taksa leh
a thisen a hlan dan tGr a sawi chhunzawm zél a (Jn
6:53). A taksa khawvél sual thawina atana a hlan thr
chu chatuan atidna inhlanna a ni a, chatuan nunna chaw
a ni a; a thisen, misualte sualna tléng fai tGra luang
chhuak ttr chu mihringte tuihal rehna tak tak ttr chu
a ni, tiin a zirtir a. Hei hi ringtuten Lalpa zanriah kan
kil ho pawhin kan hriatreng ttr chu a ni. Chaw tak Lal
Isua chu eia, in thr tak intu chu chatuanin a nung reng
dawn a ni.

Kan zir chhuah atan:

Isua hi mi tam takin an zuina chhan chu khawvél thila
hamthatna atan a ni thin a. Isuan Pathian ram thu tak
tak a zirtir hian mi tam tak chuan an kalsan thin a ni.
Isua hi kan dam chhting khawsak nawmna atan chauh
ni lo, chatuan nunna kan chan ngei theihna ttrin kan
zui zawk tdr a ni.



68 Senior A Kum 3-na
ZIRLAI-18

KEIMAN KA CHAWLH TiR ANG CHE U

Bible chhiar tir: Matthaia 11:28-30, Jeremia 6:16
Thuvawn: Nangni thawk rim leh phur rit phur zawng

zawngte u, ka hnénah lo kal ula keiman ka chawlh tir ang che
u. (Matthaia 11:28).

Thuhmahruai:

Ttnlai sumdawnna khawvéla mite hipna atdna an
hman uar ém ém pakhat chu thilpék (offer) pék hi a ni
a, “chu mi chu i lei chuan he thilpék hi i dawng tel
ang,” tih hi nasa takin an puang zar thin a ni. Lal Isua
pawh hian amah zuitu leh a hnéna lo kalte tan hian
thilpék tiam (offer) a nei a, chu chu khawvél mihring
zawng zawngten kan mamawh ngawih ngawih leh kan
zawn ber thin a ni. Vawiinah hian Isua siwmna hlu tak
mai chu kan zir ho ddwn a ni.

1. Thawkrim leh phurrit phurte a saiwm: Isua chuan
mi zawng zawng hi Pathian hnéna hruai thlen a, mi
zawng zawng chhandama awmah a duh a ni (1Tim 2:4).
Chumi avang chuan mi zawng zawng tan a nun a hlan
a, mi zawng zawng a sawm a ni. Mahse, mi tam takte
hi chuan an pan duh lo a, mamawhin an inhre lo thin.
Chuvangin, Isuan thawkrim leh phurrit phurte chu
amah pan tGrin a siwm a ni. A dik tak chuan khawveél
mihring zawng zawngte hian phurrit kan nei theuh a,
mi retheite chuan an nitin mamawh chaw zawngin an
phur a rit a, mihausate pawhin an sum bawm tih pun
duhin an phur a rit tho a; mi thenkhat chu natna avang
te, thihna avang te, thil hrang hrang avangin phurrit

kan phur theuh a ni. Ttinlai khawvéla thalai tam takte
hi beidawnna (depression) avangin nasa takin kan phur
a rit thin bawk a, chumi avang chuan mi thenkhat an
intihlum a, thenkhat chuan an phurrit chhawkna ttra
an ngaih - ruih theih thilah te, hmeichhiat mipatnaah
te an tlan thin a ni.

2. A hnéna kal thrin a siwm: Isua hian a hnéna kal
thrin tu mah a ti lui ngai lo va, an duhthlanna ngeia a
hnén pan thr hian a sawm zawk thin a ni. Fapa tlan bo
chu, “Ka tho ang a, ka pa hnénah ka kal teh ang,” a tih
hma loh kha chuan a pa hnén a thleng thei lo va. Isuan
min sdwmnaah pawh hian amah kan pan ngei a ttl thin
a ni. Amah pantute hnéna a thutiam chu mihringin a
zawn ber leh a mamawh ngawih ngawih, taksa, rilru
leh thlarau hahchawlhna a ni. Chuvangin, “Ka hnénah
lo kal ula keiman ka chawlhtir ang che u,” a ti a ni. He
thu hi mi ropui leh Pathian miin an sawi satliah mai a
ni lo a, Isua ka ngei atanga lo chhuak a ni.

3. A nghiwngkawl a nuam a, a phur a zang:
Nghawngkawl chu miin thil rit tak phurhna atana a
nghawnga a vuah thin a ni a, bAwngte pawh lei lehna
atan an chhawrin nghawngkawl an vuahsak thin a ni.
A hmangtu nghawng néna inrem tha taka a awm loh
chuan taksa a tipilh a, hman a hrehawm thin a ni. He
entirna a sawi hian Isua chuan phur rit phura rawn
pantute tan chuan an phur rit chu hahdam takin a lo
phurhtir dawn a ni, tia a sawina a ni a. Tin,
nghawngkawl hi mi hnéna an bawih ni tGira inpék luhna
entirna a ni bawk a (Jer 28:2), Isua nghawngkawl kan
vuah hian a thu dwih tira a hnéna kan inpékna a entir
bawk a ni. Juda sakhaw hnuaia Mosia dan rit tak maiin



70 Senior A Kum 3-na

Judate chu a delh a, an phur a rit bawk a. Mahse, Isua
chuan sakhaw thar, Mosia dan phur rit hnuai atanga
an hahdamna ttr a chhawp chhuah sak bawk a ni.

4. A hnéna zir tarin a siwm: Isuan a hnén pantute chu
an phur rit chhawk mai a tum a ni lo va, a hnéna zir
tarina duh a, chuvangin, “Ka hnénah zir rawhu,” atia
ni. A hnéna kan zirna chhan ttr thil pahnih pawimawh

tak a sawi a:

(1) Thuhnuairawlh a ni: Zirtirtu tam tak leh sakhaw
zirtirtu tam takte chu indah sang tak tak leh mi
chungtlak ching tak takte an ni a, Isua erawh chuan
a mamawhtute chu zdidam tak leh thuhnuairawlh
takin a zirtir thin.

2) Rilrua inngditldwm a ni: Zirtirtu tam takte chuan an
zirtir tr an thlanin mi thiam leh zirtir nuam tarte
an thlang thin. Isua erawh chuan a zirtirte a thlanin
dil kama sangha mantu, mi mawl té té te,
chhiahkhawntu misual te a thlang zawk a. Vawiin
thlengin a hnéna zir tar hian mi hnuaihnung leh
dinhmun chhe bera dingte pawh a hnar ngai lo a ni.

5. Chawlhna Lal Isua: A hnén pantute hnéna pék a tiam
chu, “In thlarau tan chawlhna in hmu ang,” tih ani. Hei
hian mihring thlarau mai ni lovin, mihring nun pum
pui, taksa, rilru leh thlarau chawlhna a kawk zawk a
ni. Mihringin hahchawlhna a hmuhna hmun tak tak chu
Lal Isua ke bulah leh a thu-ah hian a ni. Ani chuan kan
hma a hruai a, kan hnu a dawl bawk a, chatuan
chawlhna kawngah chuan min hruai thin a ni. Amah
zuitute chuan amahah chuan kan phurritte dahin he
leiah ngei pawh hahchawlhna min siamsak a, he

khawveél piah lamah pawh chatuana kan phurrit zawng
zawng, kan buaina leh manganna zawng zawngte daha
chatuana hahchawlhna min tiam a ni.

Kan hriat reng atan:

Vawiina kan zirah hian Lalpa chu chhandama kan awm
hian a lawm a, tu mah dang hahchawlhna tak tak min
petu an awm loh avangin ama hnén kan pan hi Pathian
duhzawng a ni tih chiang takin a tarlang a ni.



72 Senior A Kum 3-na
ZIRLAI-19

TU NGE KA VENGTE?

Bible chhiar ttr: Luka 10:30-36

Thuvawn: Lalpa i Pathian chu i thinlung zawng zawngin,
i thlarau zawng zawngin, i chakna zawng zawngin, i rilru
zawng zawngin i hmangaih tir a ni, Nangmah i inhmangaih
angin i véngte pawh i hmangaih tir a ni. (Luka 10: 27).

Thuhmahruai:

Vawiina kan zir tar, “Ka véngte chu tute nge?” tih
zawhna hi chhdng dawn taila, engtinnge kan chhan ang
le? Juda zirtirtu pakhat chuan Isua fiahna ttrin chatuan
nunna a neih theih dan tir a zawt a, Isuan dan thu
atangin amah a zawt lét a, Judaten an hnam bil an
inkharkhip tlat laiin, Pathian hmangaihnain a huap
zauzia, tehkhin thu hmangin Isuan a puang chhuak ta
a ni.

1. Jerusalem atanga Jeriko kawng: Jerusalem leh Jeriko
inkar hi mél 20 vél a ni a. Jerusalem hi Ft 1000 vélin a
sang zawk a ni. Kawng kawi leh zim tak, lungpui tam
tak awmna a ni a, suamhmangte tana bik bona
remchéang tak mai a ni. “Thisen kawng,” tiin an phuah
hial thin. Mahni maia zin a him lohna kawng a ni.
Isuan he thu a sawi pawh hian insuamna thleng fo
chu an hriat thin a ni.

2. He kawnga kal mi palite: He kawng zawhtu mi pali
chanchin Isuan min hrilh a.

(1) Suamhmang tawktu: Suamhmang tawkin hliam na
tak a tuar a. He kawngah hian bungrua nén chuan mahni

chauhva zin a him lo ém ém a ni. He mi pawh hian
suamhmangte suam duh khawpin a bungrua nén a zin
a ni mai thei. Eng hnam nge a nih Isuan min hrilh lo a,
hliam na tak tuar a, tanpui ngai ém ém a ni.

(2) Puithiam: Hliam na tak tuar, kawng sir leh lama
héltu a ni a. Mosia danah ruang khawihtu chu ni sarih
a bawlhhlawh a (Num 19:11), a thih leh a dam a hriat
loha chu, a lo thi a nih chuan Temple-a a rawngbawlna
a ti thei dawn lo tihna a ni a, chuvangin kawng danga
hél kha a thlang ta zawk niin a lang.

(3) Levia chi: Puithiam hnam ve tho a ni a, Juda sakhaw
biaknaah puithiam ni ve kher lo pawhin puithiamte an
tanpui thin. Chuvang chuan mi ruang khawih chu an
tan chuan intihbawlhhlawhna a ni. Tin, suam hmang
tam tak hian mi tihder nin an lo thi der a, miin an va
hnaih hian an lo bei thut thin a. Chuvang chuan a va
hnaih duh lo a ni mai thei.

(4) Samari mi: Samari hnamte hi Judate néna inhaw ém
ém an ni a, Judate phei chuan an ram leh an khua pawh
an kal tlang duh thin lo. He Samari mi hi héng lai véla
kal fo hi a ni mai thei. Ani chuan suamhmang tawktu a
hmuh chuan a khawngaih ém ém a, a pemah damdawi
hnawihin a tuam a, khualbtikah a kalpui a, a enkawlna
man thr a pe lawk a, a mamawh belh pawhin pék belh
a intiam a ni.

3. Tunge ka véngte: Juda-hovin an hriat thiam dan
chuan anmahni Juda hnam chu Pathianin a thlan bik
an ni a, anmahni hnampuite chauh hi an véngte nia an
chhiar a ni. Jentailte chu an lo tihlum palh a nih pawhin

an véngte a nih loh avangin hremna pék loh tar an ti a:
indona a nih loh chuan tihhlum kher chu a dik lo a,
mahse thih mai hlauhawma an awm lai pawh ni se,
tanpui kher kha kan mawhphurhna a ni lo, an ti thin a.
Mi thenkhat phei chuan, “Jentail hmeichhiain nau a
veiin tanpui loh ttr, Jentail dang a rawn hring chhuak
dawnsia,” an ti thin a ni. Chuvangin, dan hretu hian a
Judapui a hmangaih chuan a duh tawk a, “Ka véngte
chu tute nge?” tia a zawh pawh hi a tdn chuan zawhna
awm tak leh thiam inchantir sa rdna a zawhna niin a
lang. Mahse Isua chuan he zawhna chhanna atan hian
hnam inhua leh inhal ém émte inkarah, “ka véngte chu
tute nge?” tih zawhna chu a hrilh fiah ta a ni.

Pathian thinlungah chuan:

(1) He khawveéla mi zawng zawngte, kan huat ber
thleng pawhin, kan véngte an ni.

(2) Keimahni lamin kan buai phah leh kan tuar phah
dawn a nih pawhin tanpui ngaite hi kan tanpui thin
thr a ni.

(3) Khawvéla Isua la hre lotu zawng zawngte hian
Setana hliam an tuar mék a, anmahni tanpui hi kan
tih ngei tr a ni.

ZIRLAI-20
SUM LEH PAI CHUNGCHANG

Bible Chhiar thr: Luka 12: 13-21

Thuvawn: Tu man hotu pahnih rawng an bawl kawp thei
lo: pakhat huain pakhat an duh ang: a nih loh leh, pakhat tanin
pakhat an hmusit ang. Pathian leh sum rawng in bawl kawp
thei lo ve. (Matthaia 6:24).

Thuhmahruai:

‘Sum leh pai” kan tih hian mihringin a thil neihte kan
sawina a ni thin a, a chang chuan ‘ro’ ti te pawhin kan
sawi thin a, chting chuan in leh lo, tangka leh
rangkachakte pawh a huam a ni. Khawvéla kan awm
chhting hian mihringin mamawh chi hrang hrang kan
nei thin a, chting kan mamawhte neihna ttr chuan
tangka kan mamawh a, chting chu kan dinhmun san
leh hniam tehna atan kan hmang bawk a, ram
changkang leh changkang lo pawh sum leh pai an neih
déan atangin kan teh thin.

Tanlai angin hmanlai chuan bank-te a la awm
loh avangin an sum leh pai, an rote chu temple-ah te
an dah tha a (1Lalte 7:51), a then chuan leiah te an phtim
a (Mt 13:44), lalte leh mi hausate chuan an sum enkawl
tar bikte an ruat thin.

Sum leh pai hi mimal ang te, kohhran ang te,
ram leh hnam ang te pawhin kan mamawh a ni a.
Chutih laiin ringtute hian sum leh pai kan thlir dan tar
dik hi a pawimawh tel a ni. Isuan he khawvéla a lén lai
khan sum leh pai chungchanga zirtirna fel tak min lo
pe tawh a, vawiinah hian chu chu kan zir ho ddwn a ni.

1. Khawvél sum leh pai hi mihring dam chhan a ni lo:
Mi tam tak chuan kan dam chhting hun zawng zawng
tih mai tr hi sum leh pai zawn nan kan hmang thin a,
Pathian lam pawh ngaihsak hman lovin kan phi buai
thin. Isuan sum leh pai hi mihring dam chhan a nih
lohzia sawiin, sum leh pai zawnga a hun khawhraltu
chanchin a sawia (Lk 12:13-21). He pa hian a theih tawp
chhuahin sum leh pai tam tak a hai lat a, chu chu
hahdam nén leh innghah ndn hman a tum a ni. Mahse,
a nunna chu laksaka a awm dawn meuh chuan a tan
engmah hlutna réng a nei tawh lo a ni.

Chuvangin sum leh paite hian kan dam hun
chhtGing chauh hian kan tdn awmzia a nei a, chu chu
thiam taka Pathian tdina hmang tGrin min duh a, “Sum
lemin in tdn thiante siam rawh u,” (Mt 16:9; Lk 16:9)
tiin min chah a ni.

2. Sum leh pai hi milem biaknaa min hruai lattu a ni
thei: Pathian thu chuan, “Duhdmna chu milem biakna a
ni si a,” (Kol 3:5) tiin a sawi a. John Bunyana chuan,
“Tangka sum laih chhuahnaa lat tawh chhuak leh réng
réng ka hmu lo,” a ti bawk a. Sum leh pai hi mihringin
kan mamawh ni mah sela, mihring hian chin tawk kan
nei ngai lo, kan duh belh zél avangin a tdiwpah chuan
duhdmna bawihah kan It a, duhdmna chu milem biakna
kawng a lo ni reng si a. Chuvangin, Isuan, “Pathian leh
sum rawng in bawl kawp theilo ve,” (Mt 6:24; Lk 16:13) a
ti a ni. Sum leh pai kan zawnna kawngah pawh chin tawk
nei trin min duh a, a thil siam zawng zawngte ngaihtuaha
chawmtu hian kan mamawh chu min pe ém ém dawn a
ni tih hi ring tlat tGrin min duh a, sum leh pai aiin amah
chu ring hmasa phawt ttirin min zirtir a ni (Mt 6:25-34).



Isua leh a zirtirnate 77

Mi hausa tlangval pakhatin Isua a zui dawn
khan Isuan amah chu a hmangaih tak tak em tih hriat a
duh a, a sum leh paite tiral vek a, mi retheite hnéna
sem thr leh chu mi hnua amah chu zui ttrin a ti a.
Mabhse, Isua aiin a sum leh pai chu a hmangaih zawk
avangin lungngai takin Isua a kalsan ta a ni (Mk 10:17-
23). Mi tam tak chuan Isua aiin kan sum leh pai hi kan
pathian atan kan thlang fo thin a ni.

3. Sum leh paia rinawm tar: Khawvélin a buaipui ém
ém chu eirtikna hi a ni a, eirtkna awm chhan chu sum
leh paia rinawm lohna vang a ni. Kan kuta sum a awm
loh lai hi chuan tam tak hi chuan rinawm niin kan inhria
a, mahse kan kuta a awm chiah hian kan rinawm lo leh
fo thin. Pathian ram rawngbawlnaa mi rin tlak ni tar
chuan sum leh paiah hian kan rinawm a ngai a, Isuan,
“Sum lem chungah mah in rinawm loh chuan, tuin nge
sum tak chu kawltir ang che u?” (Lk 16:11) a ti a ni.
Tlémte chunga rinawm chu tam tak chungah an awm
ang, (Mt 25:21) a ti bawk a, thil té tham té nia kan ngaih
atang hian rinawm hi kan zir a lo ttl thin a ni.

4. Ro kan khawlna tar dik: Sum leh péi-te hi a bo an
hlauh thin avangin leiah te an phtim a, Temple-ah te
an dah tha a, a dah thatna in te an sa a, a enkawltu leh a
véngtu tr an ruai hial thin a, tGnlaiah chuan bank-ah
kan dah thin. Mahse, khawvél sum leh paite hi zan khat
thil thuah rGkru in min rtksak vek thei a, a kang thei a,
a chhe thei bawk a ni. Chuvangin kan ro, kan sum leh
paite kan khawlna tar dik tak min kawhhmuh a,
“Vanah rtkru kal lohnaah, salral ei chhiat lohnaah
chuan tangka ip hlui thei lo te, sum ral thei lo te insiam
rawh u,” (Lk 12:33) tiin min hrilh a ni.

Kan zir chhuah atin:

Vawiina sum leh pai chungchéang Isua zirtirna kan zir
takah hian sum leh pai kan thlir dan te, kan vawn dan
tarte kan thlakthleng a ngai ngei ang. Sum leh pai hi a
neitu tak tak chu Pathian a ni a, min pe thei a, min laksak
thei a ni tih hriatna atang chuan sum leh pai hi Isua
duh dan angin kan hai lGtin, kan vawng thei ngei ang.

ZIRLAI-21
MIHRING INLAICHINNA DIK

Bible Chhiar tiir: Matthaia 5: 38 - 42
Thuvawn: Sawisél suh u, sawiséla in awm loh nan. In sawisél

ang bawkin an sawisél ang che u a, in tehna ngai bawkin an
tehsak leh ang che u. (Matthaia 7:1-2).

Thuhmahruai: Lal Isua khawvéla a lo pian zan khan Van
zaipawlte chuan, “Lei chunga a lawm ém ém mihringte
hnénah rem thu léng rawh se,” an rawn ti a. Isua hi Pathian
leh mihringte inkara inlaichinna siam tha ttira lo kal a ni
a, chumi rah chhuah chu mihring inlaichinna siam that a
ni. Pathianin Israelte hnéna thu sawm pék a pék khan pali
chu Pathian leh mihring inlaichinna tr ania, paruk dang
erawh chu mihring leh mihring inlaichinna ttr a ni. Isua
zirtirnaah pawh hian mihring inlaichinna dik a lo awm
theihna tGr hi a ngai pawimawh thin a, a zirtirnate chu
kan zir ho ddwn a ni.

1. Midang sawisél chungchang: Mihring mizia chu
mahni tha kan inti a, mi dang erawh chu tha lo kan ti
thin. Chuvangin mi dang kan sawisél thin a ni. Isua
zirtirnaah chuan mi dang sawisél hi Pathian ram mite
nunphung tar a ni lo, tiin a sawi a (Mt 7:1-5). Kan
insawisél lohna chhan ttrah chuan mi dang kan
sawisélna tho kha keimahni min rawn tehna tar a ni.
Mi tu mah hi midangte sawisél tar khawpa mi fel leh
tha famkim kan awm lo a ni. Isuan a zirtirna tifiah tarin
entirna a sawia, mahni mita khanchhuk awm rtin pawh
hmu thei lo chung chuan tu mah kan siam tha thei lo
vang a, tumahin kan thu an awih lo vang.

He zirtirna hi mihring inlaichinna atan a
pawimawh ém ém a, kan inthenawm khawvénnaa
harsatna kan tawh fona chhan te, kohhranin harsatna
kan tawh fona chhan te hi kan insawisél tawn thinna
avang hi a ni fo thin.

2. Thinlung thianghlim: Pathianin a duh ber fo chu
kan thinlung hi a ni a, “Ka fa i thinlung min pe rawh,”
(Thuf 23:26) a ti a. Mahse, “Thinlung hi thil zawng
zawng aiin bum hmang ber, chhe lailet dér a ni a; tu in
nge hrethiam thei ang?” (Jer 17:9) a ti a. Lal Isuan,
“Thinlungah hian ngaihtuahna sual te, tualthahna te,
uiréna te, inngaihna te, rukrtkna te, hékna te,
sawichhiatna te alo chhuak si thin a, chting chu mihring
tibawlhhlawhtu a ni,” (Mt 15:19) a ti bawk a. He
thinlung, sual tinrénga khat hi min tihthianghlimsak a
duh thin a ni. Thinlunga sual awm chuan thil tha lo a
thlen avangin kan mihring puite lakah thinlung
thianghlim pu thin tGrin min duh a, chuvangin unau
chunga thinrim lo trin min zirtir a (Mt 5: 22). Kan uiré
lohna tGrin ngaih chakin midang melh lova kan
thinlung tithianghlim tGrin min duh a (Mt 5:27-28); mi
dangte néna inremna zawng tlat tGrin min zirtir bawk
(Mt 5:23-24). Mihring inlaichinna dik vawng nung tar
hian kan thinlung lam a thianghlim tlat chuan tumahin
min haw tak tak thei lo a, kan lakah rilru chhia an pu
reng thei bawk lo a ni. Lal Isua zirtirna hi amah ringtute
chuan kan vawn nun zél hi a pawimawh thin a ni.

3. Phuba lak chungchang: Pathianin Israelte hnéna dan
a pék khan mihringten inlaichinna dik tak an neih
theihna tGr dan tam tak a pe a, chting dan a pék zingah
chuan a mihring puite chunga thil dik lo titute hremna

déan a ni. Chuvangin Mosia dan chu ‘mit aiah mit, ha
aiah ha’ an ti thin a ni. Mahse, Isua chuan Pathian
ram mite nun dan tar zirtirna thar a rawn pe ta a,
phuba aiah ngaihdamna, huatna aiah hmangaihna,
anchhia aiah malsdwmna, insawisakna aiah
tawngtaisakna, laksak aiah neih chhun pawh pé ttrin
a rawn zirtir ta a ni.

4. Dan rangkachak: Matthaia bung 7:12 hi dan
rangkachak tiin an sawi thin a, “Miin i chunga an tiha i
duh tGr ang apiang chu, mi chungah pawh ti ve rawh
u,” tiin. China mi fing Confucius chuan a lehlam
zawngin a sawi ve thung a, “Miin i chunga an tiha i
duh Ioh tr chu mi chungah pawh ti ve suh,” tiin. A
danglamna chu Confucius-a chuan thil tih loh tar dan
a siam a, Isua erawh chuan mi chunga thil tha ti tarin
dén a siam thung a ni. Chumi awmzia chu Confucius-a
zirtirnaah chuan tu emaw kut ka thlak loh kha a tawk
mai a, Isua zirtirnaah erawh chuan kut thlak lo mai ni
lovin, a tana thil tha ka tihsak kha a keng tel a ni. He
dan hian Pathianin dan a lo pék zawng zawng leh
zawlneite thusawi zawng zawng kha a khai khawm a,
he dan hi zawm a nihin mihring inlaichinna dik chu a
lo thleng mai a ni.

Kan nuna kan vawn reng atan:

Mihring leh mihring inkara inlaichinna dik a lo lan
chhuah theih nan hian ringtute hian mawh kan phur
nasa hle a, a chhan chu kan zui Lal Isua ngeiin min
zirtir vang a ni. Chuvangin, kan khawtlang, kan kohhran
leh kan ramahte Pathian ram zia a lo lan chhuaha a lo
thanlen deuh deuh theih nan Isua zirtirna hi nunpui
kan tum tar a ni.

ZIRLAI-22

PIANTHARNA THU

Bible chhiar tar: Johana 3: 1-17

Thuvawn: Isuan a chhing a a hnénah, “ Tihtak meuhvin, tihtak
meuhvin ka hrilh a che, mi tu pawh an pian thar loh chuan
Pathian ram an hmu thei lo vang,” a ti a. (Johana 3:3).

Thuhmahruai: Vawiinah hian Lal Isua zirtirna
pawimawh tak mai piantharna chungchang kan zir
dawn a. Lal Isua hian “piantharna’ tih tawngkam hi
vawikhat chauh a hmang a (Jn 3:3), mahse, chu mi
tlukpui zirtirna tam tak erawh chu a hmang thin;
kawngka zima lat tGrin mite a siwm a (Mt 7:13),
chatuan nunna nei trin a siwm bawk a (Jn 5:24; 6:60£f.),
buh chi thehtu tehkhin thu hmang te (Mk 4:1-9), ro hlui
leh thar (Mt 13:51-52), leh a dangte hmangin a zirtir thin.
A tawi zawngin sawi ta ila, Isua zirtirna laimu hi
piantharna thu a ni kan ti thei ang.

1. Pian thar mamawh Nikodema: Nikodema hi
Pharisai pawla mi a ni a, Pharisai-te hi mi 6,000 aiin an
tam ngailo a, Mosia dan hi dan thianghlim a nih avanga
tha taka dan zawm thra intiamte an ni a, Israelte zingah
mi thianghlim anga ngaih an ni. Nikodema hi
Jerusalema chhiingkaw awm thei taka mi niin an ngai
bawk a, Judate roréltu Sanhedrin member a ni a, Judate
zinga Pathian thu zirtirtu a ni bawk a ni. Mahse, a nunah
tuihal rikna a nei a, Mosia dan tha taka a zawmna te
chuan a tuihélna a ti reh zo chuang lo a ni. Juda Rabbi-
ten Pathian lam thu zirna hun tha bera an ngaih, zanah
Lal Isua chu a nun tuihal tireh ttrin a pan a ni.

Nikodema hian a nun tuihal tireh ttrin pian thar a
mamawh a ni. Nikodema ang bawk hian kan nun tuihal
thin hian Lal Isua a mamawh a, tuihal rehna chu Lal
Isua chauh a ni (Jn 4:13-14).

2. Piantharna awmzia: Nikodema mamawh tak mai chu
Lal Isuan a lo hmu a, “I piangthar tar a ni,” tiin a lo
hrilh a ni. Lal Isuan heta piantharna a sawi hi, “hring
nawn, piang nawn” (Grik tawngah gen-na-6 ano-then) a
ni a, tisaa pianna bakah Pathian hrin ngei, Pathian
atanga chhuak a sawina a ni. Chumi awmzia chu, tisaa
inthlah chhawnna bakah thlarauva pian lehna a ni a,
hei hi Nikodema'n a hrethiam lo a ni.

Chuvangin Lal Isua chuan piantharna awmzia
chu kawng hnihin a rawn hrilh fiahsak ta a:

(1) Tuiah leh Thlarauvah pianthar a ngai: Hei hian
baptisma chana piantharna sawina lam a kawk lo va, a
hran ve vea ngaih tGr pawh a ni lo a, piantharna
chungchang sawifiahna atdna hman kawp mai a ni. Tui
hian tih thianghlimna/ silfaina lam a kawk thin a, “Tin,
in chungah tui fim ka theh ang a, in lo thianghlim ang
a, in bawlhhlawhna zawng zawng leh in milimte lak
ata ka tléng fai ang che u,” (Ezek 36:25). Mi
bawlhhlawhten Lal Isua thisena tihthianghlim leh sil
fai kan mamawhna leh, chu tihthianghlimna chang ttr
chuan Thlarau Thianghlim kan mamawhna chungchang
sawina a ni. Mihring chu tisaa kan lo pianin tisa mi kan
ni a, kan tih theih pawh tawp chin nei a ni a, keimahni
maiin kan intithianghlim thei lo a ni. Mahse, Lal Isua
chuan a thisena min sil faiin, Thlarau Thianghlim chuan
tisaa kan tih theih loh chu min tihsakin kan rilru leh

thinlung te tivarin, Pathian duh zawngin min lo hring
ta a ni.

(2) Thlarauva pianna: A chunga piantharna awmzia
sawifiah nan Thlarauva pianna thu a rawn sawi nawn
a. Thlarau Thianghlim hnathawh chu thli néna
tehkhinin, thli chu hmu thei lo mah ila a hnathawh leh
a chét vél dan chu kan hre thei a, chutiang chiah chuan
Thlarau hnathawh pawh mihringah kan hmu thei a ni.
Thlarau chu Pathian hnén atanga lo chhuak a ni a, chu
chuan mihring, Pathian laka thi tawh chu tinungin
mihring tharah min rawn siam ta a, chu chu piantharna
awmzia chu a ni.

Chutichuan, piantharna awmzia chu Thlarau
zara Pathian duh déna kan pian nawn lehna hi a ni a,
chu mi thleng tr chuan Lal Isua kan hmangaih a, kan
thinlunga chéng tGira kan lawm luh hian a ni. Tichuan,
Isua Krista thisena silfai kan nih tawhna hmangin
Thlarau Thianghlim chuan kan sualte chu min silfai sak
a, Pathian ram mi ni t(rin min lo siam thar ta a ni.

3. Pian thar pawimawhna: Lal Isua khawvéla a lo kal
chhan leh a zirtirna innghahna bulpui ber chu Pathian
ram a ni a, miten Pathian ram an luh theihna tura
chatuan nunna kawng kawh hmuh a ni. Nikodema
hnénah Lal Isuan chiang tak maia pianthar
pawimawhna a hrilh chu, Pathian ram a luh theihna
tar a ni, tih hi a ni (Jn 3:5). Chutichuan miin piantharna
a lo chan hian Pathian ram mi nihna a lo nei a, Pathian
ram luh theihna a chang a, chatuana boral tar khan
chatuan nunna a lo chang ta zawk a ni.

4. Piantharna kawng: Nikodeman a hriat chian ém ém

mai thlaléra Mosian dar ral a khai kdn (Num 21:8-9)

hmangin piantharna kawng Isuan a hrilh a (Jn 3:14-18).

(1) Thlaléra ral chuk kha thihna ngéi tGr a ni a, dar ral
khai kan en apiangte chu an dam a; sual man pawh
thihna a ni a, kraws-a khai kan Isua hnénah chauh
damna a awm a ni.

(2) Dar ral chu mi zawng zawng hmuh theih ttrin khai
kan a ni a, Isua pawh mi zawng zawng hmuh theih
thrin khéi kan a ni.

(3) Dar ral khai kan entu chuan damna a chang a,
Kraws-a khaikan Isua entu chuan thlarau damna a
chang a ni.

Isuan chiang taka kawhhmuh a duh chu amah
chauh hi piantharna kawng chu a ni a, Pathianin
khawvél a hmangaih ém ém avanga khawvél tana a pék,
amah ringtu apiangte chu Thlarau Thianghlim zara
piantharna changtu, Pathian rama ltta chatuan nunna
changtu an ni ddwn a ni, tih hi a ni.

Kan hriat tir pawimawhte:

Piantharna chungchanga Isua zirtirna kan zirah hian thil

pawimawh tak tak kan hriat reng tir a awm a:

(1) Nikodema anga Pathian thu hriatna ringawt hi
piantharna a tling zo lo.

(2) Piantharna chu Thlarau Thianghlim hnathawh a ni.

(3) Piantharna chu Lal Isua leh a hnathawh rinnaah a
ni.

ZIRLAI-23

TAWNGTAINA

Bible chhiar thr: Luka 11:2-4
Thuvawn: Thlémnaa in luh loh ndn inring rengin tawngtai

rawh u. Thlarau zawngin a peih a, tisa erawh chu a chak lo a
ni. (Marka 14: 38).

Thuhmahruai:

Tawngtaina chu mihringin Pathian a dawrna a ni. Bible-
ah hian tawngtaina chungchang vawi tam tak kan hmu
a, Sam 150 zinga 60 chu tawngtaina hlang ang deuh a
ngaih theih a ni. Lal Isua pawh kha vawi tam tak a
tawngtai thu kan hmu a, zankhuaa a tawngtai thu te
(Lk 6:12), hmun fianrial - thlalér hmun leh tlangah te a
tawngtai thin thu te (Mk 1:35,6,46; Lk 5:16), a
mawhphurhna a hlen chhuah theihna ttira a tawngtai
thu te (Mt 26:39), harsatna vawrtawp a tawh lai, kraws
lérah pawh a tawngtai thu te kan hmu thin. Pathian duh
zawnga an tawngtai theihna tGrin a zirtirte tawngtai dan
a zirtir bawk a ni.

Vawiinah hian Lal Isuan tawngtai chungchanga
a zirtirna pawimawh tak takte kan zir dawn a ni.

1. Lalpa tawngtaina: Chanchin Tha ziaktu pahnih
Matthaia leh Luka ten an tarlang ve ve a (Mt 6:9-14; Lk
11:2-4). Luka ziakah chuan zirtir pakhatin Lal Isua a
ngen vanga Isuan a zirtir tak niin a sawi a, Matthaia
ziakah chuan tlang chunga Isua zirtirna zingah a telh a
ni. He tawngtaina hi ‘Isua zuitu tawngtaina’ tiin an sawi
thin a, Isua zuitu tak takin engnge a sawi tih chiang

taka hre chunga a tawngtaina tr a ni. Tawngtaina
hmasa pathumte chu Pathian ropuina tarlanna a ni a;
tawngtaina dang pathumte erawh chu kan mamawh
dilna a ni. Lal tawngtainaa kan hmuh theih chiang tak
mai chu, Pathian chu a dinhmun leh a ropuina luahtir
vek phawt hnua a hnéna kan mamawhte thlen hi a ni.

Lal tawngtaina Bible-a inziak badk kan hman
chhunzawm hi Didakhe bua an tihbelh kan hman zui
tak a ni.

2. Simna leh inngaihtlaiwmna néna tawngtai tiirin min
zirtir: Hemi chungchanga tawngtaina thu-ah Pharisai
leh chhiahkhawntu tawngtaina tehkhin thuin a sawi a
(Lk 18:9-14). Israel-te zinga Pathian ngaihsakte chu ni
khatah vawi thum, zing dar 9, chhin dar 12 leh tlai dar
3-ah te an tawngtai thin a, Temple-a tawngtai hi tha leh
zuala an ngaih avangin mi tam tak tawngtai tGrin an
kal thin a ni. Pharisai leh chhiahkhawntu pawh hi an
kal ve ve a, Pharisai chuan a felna leh thatna chhuang
takin Pathian a dawr a, chhiahkhawntu erawh chuan
simna thinlung nén inngaitlawm takin Pathian a au a
ni. Isua zirtirnaa thil chiang tak kan hmuh chu, simna
thinlung neia inngaitlaAwm taka tawngtaina hi Pathian
lawm zawng a ni tih hi. Inchhir a, sualte sim a,
inngaitldwma Pathian autute tawngtaina hi Pathianin
a hria a, a chhang thin a ni.

3. Pathian hnénah hian dil ngut ngut trin min zirtir:
Luka 11: 5-8-ah tehkhin thu hmangin min zirtir a. Miin
a thenawm hnénah zan rei tawh takah a thian lo zin tan
ei thr a dil a, a thenawm chuan a tirah remti lo mah se,
a dil ngut ngut avangin a tiwpah a pék tak thu sawiin,

“Dil rawh u, tichuan in hmu ang,” a ti a ni. Heta “dil
ngut ngut’ a tih hian Pharisaite an tawngtai a, mite fak
an hlawh theihna tira awmze nei lova rei tak mai an
sawi ngai an sawi nawn tlut tlut lam a kawk lo va.
Thinlung taka Pathian hnéna kan ngen tlatna hi a ni a,
hetiang tawngtaina hi Pathian thinlung thlak
danglamtirtu a ni fo thin a ni.

4. Thlémnaa kan tlik loh nan tawngtai ttrin min zirtir:
Thlémnaa kan tltik lohna atdna kan invén nan tawngtai
thin tarin min zirtir bawk a (Mk 14:38). Lal Isuan a
zirtirte tawngtai dan a zirtir khan, “Sual ttira thlémnaah
min hruai Itit suh la, mi sual lakah chuan min chhandam
zawk ang che,” (Mt 6:13) tia tawngtai tGrin a ti a ni.
Thlémna do tGra hmanraw tha ber chu tawngtaina hi a
ni fo thin a ni.

5. Lal Isua lo kal lehna kan nghahna atan tawngtai
tlrin min zirtir: Lal Isua lo kal leh hun ttr hi Pa chauhin
ahriatania (Mk13: 32). Chuvangin, mi tam takte chuan
a hun hi an hai ddwn a, an lo muthlu ddwn a ni. Muthlu
lova Lal Isua lo kal lehna kan nghahna atdna Isuan min
zirtir chu tawngtai hi a ni (Mk 13:33).

6. Tih tak zeta tawngtai trin min zirtir: Pindan
chhtingrilah Itt a, Pathian hmaah simna leh tih tak takna
néna tawngtai tarin min zirtir a (Lk 18:10-14). Hei hi,
pawnah leh hmun dangah te kan tawngtai ttr a ni lo,
tia min zirtirna a ni lo va. Pharisaite tawngtai dan hi,
simna leh tih tak takna tel si lovin mite fak hlawh duhna
avangin a langsar laiah rei tak tak an tawngtai thin a,
Pathian hnéna thinlung hlan si lova tawngtainaah hian
Pathian a 1awm lo a ni, tih min zirtir a duh a ni.

Kan hriat reng atan:

Miten Pathian hnénah tawngtaiin thil dil thin mah sela,
a hlawhtlinna chu Pathian kutah a ni a. Mahse, ringtu
tawngtaina hi Pathianin a chhang lo ngai lo va, “Ni rih
loe,” tiin emaw, “Lo nghak rih rawh,” tiin emaw, “Aw
le,” tiin emaw a chhang thin a ni.

ZIRLAI-24

HMANGAIHNA

Bible chhiar tir: Mathaia 22: 35-40; Johana 3:16-17

Thuvawn: Tin, ani chuan a hnénah, “Lalpa, i Pathian chu i
thinlung zawng zawngin, i thlarau zawng zawngin, i rilru
zawng zawngin i hmangaih tarani,” a ti a. (Matthaia 22:37).

Thuhmahruai:

Bible thupui ber chu hmangaihna hi a ni a, hmangaihna
chu Pathian rilru a ni a, hmangaihna chu boral tirte
chhan chhuak ttra chéttirtu a ni a; hmangaihna hi
Pathian lam hawi thei tira min siamtu a ni a,
hmangaihna hi kan mihringpuite néna kan khawsak
hona tinuamtu a ni.

Hmangaihna hi Pathian rilrua lian ber a nih
avangin Isua pawhin he khawvéla a awm lai khan tih
tak zetin a zirtir thin a. Vawiinah hian hmangaihna
chungchanga Isua zirtirna thu pawimawh tak takte kan
zir ho dawn a ni.

1. Pathianin mihringte a hmangaih:

Isuan a zirtirnaa hriattir a tum ber chu Pathianin
mihringte min hmangaih a ni, tih hi. He thu hi vawi
tam tak a zirtir a; Johana 3:16-ah chuan, “Pathianin
khawvél a hmangaih ém ém a, chutichuan a Fapa mal
neih chhun a pe a,” tiin kan hmu a. Adam Clarke-a
chuan Pathian hmangaihna hi hrilhfiahrualaniloa, a
hmangaihna chuan a Fapa khawvél tana pe phal
khawpin a tuiral vek ani,” tiin a sawi a, hmangaihnaah
hian mi a tui ral vek tawh chuan a hmangaih tan ui

réng réng a nei tawh lo a, Pathian pawhin a tha ber, a
Fapa mal neih chhun Isua min pe a ni. Johana 15:9, “Pain
mi hmangaih ang bawkin kei pawhin ka hmangaih che
u hi; ka hmangaihin awm reng rawh u,” tiin Isuan
mihringte min hmangaihzia thu a sawi bawk a. Héng
bakah hian Pathianin mihringte a hmangaihzia vawi
tam tak a zirtir thin a ni (Jn 16:27; 17:23; etc.).

2. Mihringin Pathian chu hmangaih ve thrin a zirtir:
Pathianin mihringte a hmangaihna chu hmangaihna
véka chhang lét trin Isuan a zirtir bawk a. Vawi khat
chu Isua hnénah dan hretu pakhat hian Mosia dana a
pawimawh ber a zawt a (Mt 22:35; Mk 12:28). Hei hi
Israelte zinga zawhna pawimawh tak mai a ni a, zirtirtu
ropui deuh an rawn chhuah changin an zawt thin a ni.
Dan sawm békah hian dan tesép té té nén dan 613 lai
an nei a, ching zinga a ropui ber chu hriat an chak thin
ani. Isua chuan chiang tak maiin, “Lalpa, i Pathian chu
i thinlung zawng zawngin, i thlarau zawng zawngin i
rilru zawng zawngin i hmangaih tGr a ni,” (Mt 22:37)
tiin a chhang a. He khawvél thil dang zawng zawng
aiin amah chu hmangaih ttr a nihzia sawiin, “Tu pawh
anu emaw, a pa emaw keimah aia hmangaih zawk chu,
ka mi ni tldk a ni lo; tu pawh a fanu emaw, a fapa emaw
keimah aia hmangaih zawk pawh, ka mi ni tlak a ni
lo,” (Mt 10:37) tiin a zirtir bawk a. Petera hnénah chuan,
“Nangin kei min hmangaih em?” tiin vawi thum lai a
zawt nawn bawk a ni. Pathian kan hmangaih véna chhan
tar chu, “ Amahin min hmangaih hmasak vangin,” a ni.
(1Jn4:19).

3. Kan mihringpuite hmangaih tirin a zirtir bawk:
Isua hnéna dan ropui ber an zawh khan chhanna pakhat

an beisei a, mahse Isuan a chhanna chu Pathian
hmangaih tir a tih rualin chumi tlukpui chiah sawiin,
“a dawttu, a anpui,” a ti kher a, chu chu, “Nangmah
i inhmangaih angin i véngte pawh i hmangaih tir a
ni,” (Mt 22:39) tih hi. Miin Pathian a hmangaih chuan
a vengte (a mihringpuite) a hmangaih ngei ngei tr a
ni, tih hi Isuan a zirtirna chu a ni. Chu chuan
hmélmate pawh a huam a (Mt 5:44; Lk 6:27), hei hi a
thupék a ni bawk a, “Thupék thar ka pék che u hi,
inhmangaih ula; keiin ka hmangaih ang che u hian
nangni pawh inhmangaih ula,” (Jn 13:34) a ti a. Amah
chu an tana entawn ttr (model) a nih avangin, “Keiin
ka hmangaih che u ang bawkin nangni inhmangaih
ula. Mihringin a thian aia a nun a paih aliama
hmangaihna nasa zawk tu man an nei lo,” (Jn 15:12-
13) a ti bawk a ni.

4. Pathian hmangaih dan tr:

Engtin nge Pathian chu kan hmangaih tak ang le?
Pathian hmangaih déan tGr pawimawh tak mai Isuan
min zirtir chu a thupék zawm hi a ni. “Miin mi
hmangaih chuan ka thu a zawm ang,” (Jn 14:23), “Tu
pawh ka thupékte neia zawm chu mi hmangaihtu a
ni,” atibawk a (Jn 14:21). Johana chuan, “Tin, a thupék
chu hei hi a ni, a Fapa Isua Krista hming ring ila, ama’n
thu min pék angin inhmangaih tawn bawk ila,” (1Jn
3:23) a ti a. Isua rin hi Pathian kan hmangaih theihna
kawng a ni a, Isua ringtute chuan kan mihringpuite
kan hmangaih bawk tGr a ni. Mi tam tak chuan Pathian
thupék hi khirh tak leh harsa tak niin an ngai thin a,
mahse Isua ringtu tan chuan a khirh lo va, Johana
vekin, “A thupékte chu a khirh silo a,” (1Jn 5:3) tiin a
sawi a ni.

Kan nun atana pawimawh:

Hmangaihna bul tumtu chu Pathian a ni a, chu
hmangaihna chuan a Fapa pawh ui lovin khawvél tan
a pe a ni. Chu hmangaihna chu chhang 1ét ve tarin
Pathianin min phtt a; miin Pathian a hmangaih chuan
a mihringpuite hmangaih tGrin min zirtir bawk a ni.
Pathian hmangaihna hian i nunah awmzia a nei ngei
thr a ni.

ZIRLAI-25

ISUA RORELSAKIN A AWM

Bible Chhiar tar: Luka 23:1-5

Thuvawn: Ani chu hnehchhiahin a awm a; nimahsela a
inngaitlawm a, a ki pawh a ang lo; beramno talh tira an
hruaia ang leh, beram a hmul méttu hmaa ngawi renga awma
ang maiin; a ni, a ka 4 ang lo. (Isaia 53:7).

Thuhmahruai:
Isua rorélsaka a awm hi rorél azawnga rorélna
hmanhmawh ber pawl a ni awm e. Darkar 12 pawh tling
lovah rorélna pali a paltlang a. A hmasa berin Sanhedrin
hmaah, chumi hnuin Rom roréltu Pilata hnénah,
Heroda hnénah, chumi hnuah Pilata hnénah bawk a kir
leh a, a thihna tira thu titlutu Pilata chuan vawi thum
(a nupui nén vawi li) ngawt a thiam lohna a hmuh loh
thu a sawi bawk a ni. Isua thihna tGr hian Mosia dan
leh Juda-ho dan leh, Rom sawrkar dan te tanchhanah
hman an tum vek a, mahse, héng dan zawng zawngte
hi palzGtin an awm vek thung si a ni.

Vawiinah hian Isuan keimahni avanga rorélsaka
aawmna chanchin hi amah kan hmangaih leh zual theih
nan kan zir ho ddwn a ni.

1. Judate rorélna kalhmang tlangpui:

(1) Mosia dana rorélna dan: Thihna chungchéanga
rorélnaah hian an fimkhur hle a, hretu pakhat ka atang
chuan tihhlum theih a ni lo va, pahnih tal hretu an ni
thr ani. “Hretu pahnih emaw pathum emaw ka atangin
thi tara chu tihhlum thr a ni a, hretu pakhat ka atang
chuan tihhlum ttr a ni lo,” (Deut 17:6). An hékna chu

a dik leh dik loh thahnemngai takin an zawt kual tar
a ni (Deut 13:13-14). Roréltu chuan thu dik tak hmuh
chhuah a tum tar a ni a, thamna réng réng a la tar a ni
lo (Exod 23:6-8), ttmah duhsak bik neiin ro an rél ttr
ani lo (Deut 16:19).

(2) Judate rorélna dan: Mosia dan behchhanin Judate
hian rorél dan an nei a. An rorélna sang ber chu
Sanhedrin rorélna a ni a, Sanhedrin rorélnaah hian
‘Rorélna sang’ leh ‘Rorélna hniam” an nei a ni. Rorélna
sangah hian member 71 an awm a - puithiam, lehkha
ziaktu (dan lama thiamna nei), Juda upate (khawtlanga
mi zahawm) atangin mi 23 theuh an thlang chhuak a,
rorél kaihruaitu pahnihte nén an ni a, rorél kaihruaitu
ber hi Puithiam lal a ni thin.

Heéng an thlan chhuahte hi Juda nupa kara piang
ngei, lehkha thiam, Mosia dan hre tak leh mi dik tak an
ni tr a ni. Sanhedrin rorélna hian thihna thlengin ro an
rél thei thin a, mahse, hetih hunlai hian chu thuneihna
chu an nei lo a ni ang, Rom roréltu hmaah Isua chu an
hruai a ni. Sanhedrin rorélna hi Judate zing inthawina
leh tlai lam inthawina inkarah bak neih loh tar a ni.
Ttnlaia rorélna ang lovin rorélsakate aiawh emaw
roréltu lam aiawh emaw a khingtu (prosecutor) awm
phal a ni lo a, hriatpuitu chauh neih phal a ni. An thu
tlikna chu a mal malin a naupang ber atangin an sawi
thin a, thi tra an chung thu an rélte chu zan khat hnuah
an ngaihtuah tha leh thin.

2. Isua ro an rélsak dan:
(1) Sanhedrin rorélna: Isua kha an man hnuin a hmasa
berah puithiam Ana inah an hruai a (Jn 18:13), Ana hi

puithiam lalber Kaiapha puzawn a ni a, an awm ho a

ni mai thei; hetah hian an hékna ttir zawngin an chhal

a. Chumi hnuah Sanhedrin rorélna hmaah an hruai leh

ani. Isua ro an rélsak hian Sanhedrin-in rorélna dan an

neih chu an bawhchhe nasa hle a ni.

(@) Zing inthawina hun pawh nei hman lovin ro an reél
a.

(b) An rorélna hmun Temple pindan an hmang lo,
mipui an hlau a ni.

(c) Thlei bik nei sain ro an rél a, Mosia danin a phal loh
ani (Deut 16:19).

(d) Thuhretu derte thusawi pawh an pawmsak vek a,
engmah an zawt chiang lo.

(e) Roreltuten a mal mala an thutltitkna sawi tGr an nih
laiin tu man an sawi lo a, puithiam lalberin a duh
danin a kalpui mai a ni.

(f) Thi tara ro an rélsakte chu zan khat hnuah an
ngaihtuah tha leh tGr a nih laiin hun rei lo te
chhtingin engkim an kalpui vek a ni.

(g) Puithiam lalber hi a puan pawhthlér phal a ni lo va
(Lev 21:10); mahse Isua thiam loh chantirna tGr chuan
a pawt thlér a ni (Mt 26:65).

(2) Pilata rorélna: Rom sawrkdra ram awptu Pilata
hmaah Isua chu hruai a ni a. An héknate chu, “Judate
lal a in ti,” “Kaisara hnéna chhiah chawi a phal lo,”
“Mipui a hruai sual,” “Pathian a sawi chhia,” tihte a ni.
Héng an hékna hrang hrang atang hian Pilatan Isua chu
a endik hnuin engmah a sualna a hmu lo a ni.

(3) Heroda rorélnaah: Pilatan Isua chu Galili lam mi a
nih avang leh thiam loh channa khawp amahah engmah
a hmuh loh avangin, Galilee ram bial awptu Heroda

hnénah a tir a (Heroda hi Kalhlén kGt hmang tara
Jerusalema a awm lai a ni). Heroda hming hi Antipas-a
ania, Baptistu Johana lu tantirtu kha a ni. Isua chanchin
a hriatin Johana kha lo tho leh niin a ngai a. A hmaa
Isua an rawn hruai chuan thil mak lo tihtir a tum a;
mahse Isuan a tilo a, a zawhna pawh engmah a chhang
lo. Heroda hian rorélsak ngaihna a hre lo va, nuihza
siam nan a hmang a, puan ropui tak sintir chungin Pilata
hnénah a tir 1ét leh ta zawk a ni.

(4) Pilata rorélnaa Isua a din vawi hnihna: Heroda
pawhin a thiam lohna a hmuh loh avangin Pilatan
chhuah mai a rawt a, Pilata nupui pawhin “mifel” tiin
engmah tih loh thrin thurawn a pe a (Mt 27:19). Pilata
chuan Isua chu vuaka chhuah mai leh mi tang dang
Barabba chu khenbeh a rawt leh a. Mahse, Juda
puithiamten an nawr nasa sauh a, a hmaa an la sawi
loh, “Pathian Fapa ka ni a ti,” tih thu hmangin an nawr
a. Pilata chuan, “Pathian Fapa,” an tih phei chuan a hlau
zual sauh a (Jn 19:8), chhuah a tum leh zual a ni.

Judate chuan politics thilin Pilata chu an nawr
ta tlat a, “He mi hi i chhuah chuan Kaisara thian inilo
vang; tu pawh lala insiam apiang Kaisara do an ni,”
(Jn 19:12) an tih meuh chuan Kaisara thian nih loh
hlauin Pilata a tang zo ta lo a, khenbeh ttrin a pe ta a
ni. Judate chuan a thisen mawh phurh an inhuam bawk
ani (Mt 27:25).

Kan hriat tir pawimawh:

Isua khenbeh ttira rorélsak a nih hian a thihna tara
roréltu ngeiin a thiam lohna engmah hmu lovin
khenbeh ttira rorélsak a ni a. Juda-ho, Mosia dan ngai

pawimawh ém émtuten Mosia dan nasa takin an palzam
bawk a ni. Héng zawng zawng hi chhan pakhat chauh
a awm a, Isua Krista chu mi fel, sualna réng réng nei lo
ni mahse, nang leh kei hi mi sual, thi tlak kan nih
avangin héng hi a lo thleng ta zawk a ni. I aiawhin
rorélna hmaah a ding a, i aiawhin Pa Pathian hmaah a
ding bawk a ni. Hmangaihna vang a ni e.

ZIRLAI - 26
ISUA KRAWSA KHENBEH THU

Bible chhiar tir: Sam 22:14-18

Thuvawn: Tin, thil rawng taka ti ngai lovin, a kaah tihderna
réng réng awm ngai lo mah sela, a thlan chu misualte hnén
lamah an ruat sak a, a thih hnu chuan mi hausa hnén lamah a
awm a (Isaia 53:9).

Thuhmahruai:
Lal Isua khenbeha a awmna hmun hi Jerusalem
khawpui pawn lam ‘Luruh hmun,” Hebrai tawnga
Golgotha an tih hmunah a ni (Heb 13:13; Jn 19:17). Mizoten
kan hriat lar tak dan ‘Kalvari’ tih hi Latin tawng atanga
lak a ni thung,.

Krawsa inkhenbeh hi misual hremna rapthlak
ber zinga chhiar a ni a, Phoiniki miten an tihchhuah
niin an sawi a, thala inkahhlum te, tél soa thlak te, meia
hal hlumte chu an thih hma lutuk avanga krawsa
inkhenbeh hi ching chhuak ta niin an sawi a. Persian-
hovin an la chhawng a, Grik-hovin an la chhawng ve
leh a, chu chu Rom-ho hian an la chhawng ve leh a ni.
Chanchin ziahna (History)-ah a huhova mi tam tak tak
khenbeh chanchin hi chhinchhiahna a awm nual a ni.

Krawsa khenbeh ttr hi nasa takin an vaw hmasa
thin a, hruihrual, thir leh saruh néna phiar fipin an
hnungzangah chung lam atanga hnuai lam thlengin an
vua a, an tisa chu a thlér hawk thin a, hnungzang ruh
pawh a lang thei hial thin. An khenbehna tar kraws
khamphei chu a khampheiin an puttir a, an ban lehlam

lehlamah an tdwnsak thin a ni. Kraws tungchho erawh
chu an khenbehna hmunah an dah sa thin.

Krawsa an khenbeh hian an kut phahah emaw
banrékah emaw an kilh a, an ngalrékah emaw ke artui
bul hnaiah emaw an kilh leh thin. An taksa rihnain an
chuap a nék tét avangin mi tam tak chu thawchhamin
an thi thin a ni. Héng zawng zawng hi Isuan min
chhandamna atan hian a paltlangin a rinawm.

1. Zawlneite hrilhlawkna:

Isua krawsa khenbeh hma kum 1000 vél laiah khan

Davida chuan Sam 22-ah a lo sawi lawk tawh a. He

Sam-a Davidan a sawi ang hian amahin engmah a tuar

lo a, Isua khenbeha a awm ttr chungchang leh a tuarna

tar chungchang sawina zawk a ni. Zawlnei dangte
pawhin an lo sawi lawk bawk a ni.

(1) Kraws lérah khan Sam 22:1 hmang khéan Isuan, “Ka
Pathian, ka Pathian engah nge mi kalsan?” (Mt 27:46)
tiin a au chhuak a ni.

(2) Isua man atan tangka 30 an pék tar thu zawlnei
Zakarian a lo sawi lawk tawh a (Zak 11:12,13).

(3) Isua chu a hnungzangah vuakin a awm dawn a ni
tih an lo sawi lawk a, “Ka hnungzang hi vawtute
hnénah ka dawh a,” (Isaia 50:6).

(4) A silhfén an insem tr thu Davidan a lo sawilawk a
(Sam 22:18).

(5) A kutleh kea an kilh tar thu Sdm 22:16-ah kan hmu
bawk a.

(6) A tuihal tih reh ndn uain thtr an pék ttr thu Davida
bawkin Sam 69:21 -ah a sawi a.

(7) Khenbehte hi an ngal ruh an tihtliahsak tlangpui
thin a, mahse Isua chu a ruh tihtliah a nih ve loh tar



Isua leh a zirtirnate 101

thu Sam 34:20-ah a lo sawi lawk bawk a. Isua hi
Kalhlén kit inthAwina berAmno a ni a, inthawina
beramno chu an ruh tihtliah loh tr a ni (Exod 12:46).
(8) Mi an khenbehte hi phtim lohvin, an mawih ral
emaw, ramsa leh savate eizawh tlirin an dah thin a,

Isua erawh chu mi hausa thlana phtim a nih ttr thu
Isaia 53:9-ah hrilh lawk a ni bawk a ni.

Heng hrilhlawknate hi Krawsa inhremna an
hmuh chhuah hmain Pathianin a zawlneite hmangin a
lo hrilh 1Awk tawh a ni.

2. Isua khenbeh hlutna:
Isua khenbeha a awm hian mihring lamah hlutna nasa
tak mai a nei a ni.

(1) Thisen chhuak ngeia a thihna hian Thuthlung Hluia
Judate inthdwina chu a tifamkim a, “Thisen chhuak
lovin ngaihdamna réng a awm si lo,” (Heb 9:22) a
tih kha a tidik a ni.

(2) “Thinga khai apiang chu Pathian anchhe dawng a
nisia,” (Deut 21:23) tia a lo sawi chu, Pathian &nchhe
dawng mihringte ai a awhna tarlanna a ni.

(3) Krawsa khenbeh hi thil zahthlak bera ngaih a ni a,
an chhiingte pawhin an chhiingte tih pawh an sawi
ngam lo thin. Isua khenbehna hian misual ber ai
pawh a awh zo a ni.

(4) Isua krawsa khenbehna hian Pathian thu hi chatuan
thu nung a nihzia leh Pathianin mihringte min
chhandamna atana a ruahman a nihzia a tarlang a ni.

3. Kraws hlutna:
Pathian anchhe dawng, thihna azawnga thihna zahthlak
ber leh rapthlak ber, hmuhsitawm ber leh

mualphothlak ber, krawsa thihna chu Isuan a tuar a,

kan tdn a pawimawhin a hlu ém ém a ni.

(1) Kraws chu Chanchin Tha nén a inzawm tlat avangin
Kristiante tan chuan a hlu a ni.

(2) Kraws-ah chuan sual leh a hnathawh Isuan min
hnehsak a ni.

(3) Kraws chu misualte aiawha Pathian Fapa thihna a
nih vangin a hlu a ni.

(4) Kraws kal tlangin misualte Pathianin min ngaidam
a, min chhandam a ni.

I nun atina pawimawh:

Isua Kristan kan sualte tlan t(ira a thihna hi thil mak
tawp a ni kan ti thei ang a, Pathianin kraws kaltlanga
min chhandam mai pawh hi rin har khawpa mak a ni.
Mahse, kan tana Isua Krista thihna chu, “ka aiawh a
ni,” tia lo pawm ve mai hi Chatuan atana nunna a lo ni
mai si. [sua thisen hi a thlawnin i fartir lo ang u.

ZIRLAI - 27
ISUA THAWHLEH THU

Bible Chhiar tir: Johana 2:19-21; Matthaia 16:21
Thuvawn: [ kain Isua chu Lalpa a ni tih i tana, mitthi zing
ata Pathianin a kaitho tih i thinlunga i rin chuan chhandamin
i awm ang. (Rom 10:9).

Thuhmahruai:

Isua thihna ata a thawhlehna pawimawhzia hi sawi tawk
thiam pawh a har hle a ni. Isua hi a tho leh a nih tak zet
chuan thihna a hneh a, chhandamna beiseina hi
innghahna tlak a ni ang. A tho leh lo a nih chuan Setana
chu hnehtu a ni ang a, Isua chu Pathian Fapa anilo ang
a, Kristiante thurin hi thurin rapthlak leh inbumna
thurin mai mai a lo ni, tihna a ni ddwn a ni.

Kristiante tan hian Isua thawhlehna
chungchangah hian tuilairapin a awm theih loh va, a
thawhlehna hi ka rin loh chuan a tho leh lo ka tih a ngai
dawn a ni.

1. Isua thawhlehna pawimawhna:
Isua thawhlehna pawimawhna hi kawng hrang hrangin
lo zir ho ila.

(1) Isua zirtirna tihdikna a ni: Isuan vawi tam tak thihna
ata a thawhleh ttr thu kha a sawi thin a (Jn 2:19-21;
Mt 16:21; 17:23; 20:19), a zirtirna ang hian tho leh ta
lo se, a zirtirna dang zawng zawng pawh kha thil
rintlak loh vek a ni ang. A thawhlehna hian a zirtirna
dang zawng zawng pawh a rintlakzia a tarlang a ni.

(2) Thuthlung Thar zirtirna tihdikna a ni: Thuthlung Thar
ziaktute hian Isua thawhleh thu hi kawng hrang
hrangin an sawi vek a ni. Isua hi a tho leh lo a nih
chuan Thuthlung Thar pawh hi rintldk a ni lo vang.

(3) Thuthlung Hlui hrilhldwkna tihdikna a ni: Davida khan
Sam 16:10-ah khan a thlarau chu Seol-a a
hnutchhiah dawn loh thu leh a taksa chu a tawih
dawn loh thu a lo sawi a. Isua thawhlehna thu a lo
sawi lawkna a ni.

(4) Isua thawhlehna hi Chanchin Tha a ni: Paulan 1Kor
15:14-19-ah thawhlehna hlutzia a sawi a,
thawhlehna tel lo chuan kan thuhril hi engmah lo a
ni; kan rinna pawh engmah lo a ni. Thawhlehna awm
lo sela chuan Paula leh Chanchin Tha hriltu dangte
kha hriatpuitu dawthei an ni ang a, sualah kan la
awm reng tihna a ni ang. Kristaa muhilte pawh an
boral tihna a ni ang. Tin, héng bakah hian
thawhlehna tel lo chuan baptisma pawh hi engmah
a ni lo (Rom 6:4-5); Isua thawhlehna chu beiseina
nung min siamsaktu a ni (1Pet 1:3-4).

(5) Thawhlehna hi chhandamna atina kan rin tir a ni:
Thawhlehna tel 1o hi chuan chhandamna hian
awmyzia a nei thei lo va, Kristian, thawhlehna ring
lotu a awm theih loh a ni. Chuvangin Rom 10:9-ah
chuan, “Mitthi zing ata Pathianin a kaitho tih i rin
chuan chhandaminiawm ang,” a ti a. Ringtu hmasa
zawng zawngte kha Isua a tho leh tih ringtute an ni
vek a ni.

2. Isua thawhlehna hriatpuitute:

Isua thawhleh thu hi atir atangin hnialtu an awm nghal
a, mahse, a tho leh a ni tih hi a hretute atang hian hnial
rual a ni lo.

(1) Isua tholeh hi mi tlémté maiin an hria a ni lo va,
vana a lawn thleng khan mi 500 chuangin an hmu a
ni (1Kor 15:6). Chuvangin awih loh chi rual a ni lo.

(2) A hmutute nun kha nasa takin a inthlak danglam a.
Thu chiang leh rintlak ni lo se ttmahin thih ngamin
thawhlehna thu hi an tan lo vang.

(3) Paula chuan, “Hmanah sawichhetu leh tiduhdahtu
leh sawisatu,” (1Tim 1:12) a inti a. Mahse, Isua tho
leh a hnéna a inldr hnu chuan mihring lamah
hlawkna pakhat mah a hmuh Ioh laiin “tiduhdahtu’
khan ‘tihduhdah’ nih a thlang ta zawk a ni.

(4) Isua thawhlehna hi ringtute hian mitin hmu vek lo
mah ila, nunah an nunpui (experience) thin a,
kohhran hmasa atanga vawiin thlengin kohhranhote
nunah chuan tihduhdahna kérah pawh ‘a nung a
ni’ kan la ti thei zél a ni.

Kan hriat reng atan:

Thawhlehna thu hi sawifiah sén chi leh hrilhfiah thiam
chi pawh a ni lo va, miin a nuna a nunpui tar a ni. Isua
thawhlehna hi Isua zirtirna zawng zawng tifamkimtu
leh tidiktu a nih avangin a pawimawh ém ém a,
thawhlehna avang hian amah Isua nunah leh a zuitu
zawng zawngte nunah hnehna famkim chu a lo lang
chhuak ta a ni. A thawhleh avang hian ‘mitthi pathian’
ni lovin ‘mi nung Pathian” kan lo nei ta zawk a ni.

ZIRLAI-28

ISUA THUPEK ROPUI

Bible Chhiar tir: Matthaia 28:16-20

Thuvawn: Chutichuan, kal ula, hnam tina mi zirtirahte siam
ula, Pa leh Fapa leh Thlarau Thianghlim hmingah chuan
Baptist ula. (Matthaia 28:19).

Thuhmahruai:

Mihringte hian kan hun hnuhnting ber kan thlen dawn
hian thuro kan chhiah thin a, chu chu miten kan ngai
pawimawh ém ém thin a ni. Isua pawhin he khawvéla
a hun chu a hmang zo ta a, thihna hnehin a tho leh ta a;
a zirtirte zingah ni 40 lai a awm hnuin vanah a lawn
chho dawn ta a. A zirtirte hnénah chuan a zirtirna
hnuhnting ber (a thurochhiah pawh kan ti thei ang) pék
aduh a. An tan tlang a ruatsakah chuan a ko khawm a,
a zirtirna chu an hnénah a pe ta a ni.

1. A zirtirte tan tlang a ruatsak:

Isua hian he a hun hnuhnting ber a hmanna tGr atan
hian a thih hma atangin tlang a lo ruat lawk a (Mt 26:32),
Galili ramah a ni. He hmun thleng ttr hian a zirtirte hi
kawng thui tak, Jerusalem atangin an kal a ngai dawn
a ni. A chang chuan, “Biak ina Pathian pawl ttra kal
kher hi a ngai lo ve, mahni inah pawh a tih theih tho e,”
tiin mi thenkhat chuan an sawi thin. Isua hian a zirtirte
hi Jerusalem-ah pawh anmahni a hmuh theih tho laiin
amah an tawhna tGrin hmun hla tak a ruat a, chutah
chuan Isua chu an hmu a ni. Kan biak inte hi Pathian
néna kan intawhna téra Pathianin min ruatsak a nih
avangin kan kal a lo ngai thin a ni. Isuan tlang a

ruatsakah ngei chuan Isua chu an hmu ta a; chibai an
btik a, a hma chuan mihring angin chibai an btk thin a
ni mai thei, mahse, he hmunah hi chuan Pathian a nihna
angin chibai an btik a; a then chuan an ringhlel a, mahse,
Isuan an rinhlelh lohna thrin tu nge a nih a inhriattir a ni.

2. Isuan tu nge a nih a insawi:

He zirtirna a pék hnuhnting ber hi “Thupék ropui” (the
great commission) an ti thin a, chu mi awmzia chu
thuneituin thil eng emaw ti tGra thuneihna emaw,
mawhphurhna emaw a pék (commission) sawina a ni
thin. Miten a zirtirte hi tu thua thil ti nge an nih an zawh
huna an chhan theihna ttrin Isua pawhin he Thupék
ropui pe theitu a nihzia hi tarlangin, “Lei leh vana
thuneihna zawng zawng ka hnénah pék a ni tawh,” (Mt
28:18) tiin, tu nge a nih a insawi hmasa a ni.

Khawvélah hian min tirtu ropuina leh a
thuneihna sanzia ang zélin a tirhte leh mawhphurhna
a pékte hi an ropuiin an zahawm thin a, ram khat palai
theuh theuhah USA palai (ambassador) chu ram ténau
palai ai chuan an ropui zawk thin. Keini min tirtu pawh
hiatélo a, leileh vana thuneihna zawng zawng neituin
min tir a ni a, kan zawm ngei tir a ni.

3. Thupék ropui chu:

Isua khawvéla a lo kal chhan ber chu Pathian ram din a
ni a, a zirtirna zawng zawng pawh hi Pathian ram
zirtirna a ni, tiin a sawi theih. Thupék ropui a pék pawh
hi, a lo kal chhan Pathian ram chu a lo zau zélna tar
leh, khawvél mi zawng zawngte Pathian ram mi
(citizen) an nih theih nana Chanchin Tha hril tGra amah
ringtute thu a pékna a ni. A thupék chu héngte hi a ni:

(1) Kal ula: A thupék hmasa ber chu kal chhuak ttra
thupék a ni. Hei hian zirtirte chauh kha a huap a ni lo
va, Pathian ram din tira Pathian ram mi ni tawh zawng
zawngte hi a huap a ni. Zirtirte chauh ni ta se, an thih
hnuin Pathian ram din tGra kal chhuak tGr tu mah an
awm dawn tawh lo tihna a ni a, Pathian ram chu a zau
ngai lo ang.

(2) Hnam tina mi zirtirahte siam ula: Kan kal chhuahna
chhan tGr min hrilh a, hnam tina mi zirtira siam a ni.
‘Hnam tin’ a tih hian hnam lian pui pui chauh a huap
lo a, hnam ténau té té thlengin a huap a ni. Juda-ho
zingah chuan Rabbi-te zirtirna hnuai atang lo chuan tu
mahin Pathian thu hi hre fiah thei trin an inngai lo a,
Isua pawh kha mak an tih &m émna chhan pakhat chu
Juda Rabbi-te hnuaia seilian a nih loh vang a ni (Jn 7:15).
‘Zirtir’ a tih hian, a tum ber chu uluk taka abul abal hre
tiah thra hrilh hi a ni, chuvangin sawi puat puat mai
kha a tAwk ber lo a ni. An zirtir tir chu, Isuan anmahni
alo zirtir tawh zawng zawngte kha a ni a. Chu chu zirtir
satliah mai lovin, pawm ngei t(ira zirtir tGrin a ti a ni.

(3) Pa leh Fapa leh Thlarau Thianghlim hmingah
chuan baptis ula: Baptisma pawimawhzia a rawn tar
lang nghal a. Zirtir an nihna leh Pathian ram mi an nihna
tarlanna ttr a ni. Mi thenkhat chuan Baptisma hi Isua
hminga chan t(ir a nj, tiin, Peteran Tirhkohte 2:38-a “Sim
ula, in sual ngaihdam nan Isua Krista hmingin
baptisma chang theuh rawh u,” tia a sawi kha an
tanchhan thin; mahse, hei hi chu baptisma kan channa
chhan thr a ni a, Isua thupék erawh hi chu baptisma
chantirtuin a sawi tGir a ni. Tin, baptisma changtu hian
Isua a rin avanga chang tir a ni bawk a ni.

4. Isua thutiam:

A thupék zawmtute tana thutiam ropui tak mai chu,
“kumkhuain, khawvel tawp thleng pawhin, in hnénah
ka awm zél ang,” tih hi a ni. Khawveél chuan mi tu emaw
a tirhin a hnén atangin a kal chhuahtir a, a tirtu nén an
inthen thin a ni. Mahse, Isua erawh chuan a tir a, a
kalpui a, a awmpui leh si a ni.

Kan nun atana pawimawh:

Isua zirtirna hnuhntng ber, “Thupék ropui” hi mimal
ang leh kohhran angin an ngaihthah thin a, hei ai hian
mahni inbenbelna lam an ngai pawimawh thin. Mahse,
kohhran chanchin (kohhran history) kan thlir lét hian
mimal leh kohhranin he thupék a dah pawimawh loh
apiangin mimal nun leh kohhran nun hi a lo tlahniam
thin a ni. He thupék hi Pathian rama mite an luh theihna
tra thupék a nih tlat avangin, leh Isua lo kal chhan a
nih avangin kan ngaihthah a thiang lo a ni.

ZIRLAI-29

HUN HNUHNUNG

Bible chhiar tir: Tirhkohte Thiltih 1:9-11
Thuvawn: Fimkhur ula, inring renga awmin tawngtai rawh
u; a hun chu in hre si lo va. (Marka 13:33).

Thuhmahruai:

Isua khawvéla a lo kal khan amah leh a rawngbawlnaah
Pathian ram a lo thlen tawh thu a thiltih leh tawngkamin
vawi tam tak a tilang thin a. Chutih rual chuan Pathian
ram chu a famkima a lo la thlen hun ttr vawi tam tak a
sawi bawk thin a ni. Pathian ram a famkima lo thleng
tar chu, hun hnuhnng, he khawvél tawp hun tar leh
Setana leh a hnathawhte tihborala awma Pathian lalna
chu chatuan atdna tundina a awm hun tar a ni. He mi
chungchéang thu hi Isuan vawi tam tak a zirtir a, Kristian
hmasate rilru-ah pawh hmun a chang lian ém ém thin
a, Isua chanchin an ziah mai lohna chhan pawh hi chu
hun hnuhnting chu lo thleng mai tGira an beisei nasat
ém vang niin an sawi.

Hun hnuhnting chungchang hi hun lo la kal ttr
a nih avangin hriat fiah kim sén rual loh a ni a, zirtir
dan leh rin dan pawh tam tak a awm a, mi tam takte
pawhin kal sual phah nan hial an lo hmang tawh thin a
ni. Hre fiah séng vek lo mahila, kan tana zir tar tam tak
Isuan min hnutchhiah avangin ringtute tan chuan kan
zira kan hriat ngei hi a tGil si a ni.

1. Lal Isua lo kal lehna:
Hun hnuhntinga thil pawimawh tak lo thleng ttr chu

Isua lo kal lehna hi a ni. Isua lo kal lehna hi ringtute
innghahna leh beiseina lian ber a ni a, hrehawmna leh
harsatna hnuaiah pawh an beiseina siam thar leh thintu
a ni. Chuvangin, ringtu hmasate phei chu Maranatha
(Lalpa chu a lo kal leh dawn) tiin chibai an inbtk thin
a, tin, Pathian hmangaih lotute tdna anchhedawng nih
thrzia tarlan nan pawh an hmang thin (1Kor 16:22).

(1) A lo kal lehna tir thutiam: Zir miten an chhttnaah
chuan Thuthlung Thar pum puiah hian Isua lo kal lehna
tar thu hi vawi 318 vél sawi a ni, an ti a. Chu chu chang
24 dan zélah sawi ang a ni. Isua ngei pawh khan a lo
kal lehna thu hi vawi tam tak a sawiin a zirtir thin a, “In
tdn hmun ka han siam chuan ka lo kir leh ang a, ka
hnénah ka la ang che u,” (Jn 14:3). “Chutih hunah chuan
Mihring Fapa hi, thiltihtheihna nasa tak leh ropuina
nasa tak nén, chhtim zinga lo kal an hmu ang,” (Mk 13:
26). Vana alawn hnuin, vana a lawn an hmu ang bawkin
a lo kal leh dawn a ni, tih vantirhkohten an sawi (TT
1:11). Chuvangin, Isua lo kal lehna hi Pathian thutiama
innghat tlat a ni a, a rinhlelhawm lo a ni.

(2) A lo kal hun: Isua lo kal leh hun ttr hi tu mahin an
hre lo a, Pa chauhin a hria a ni (Mk 13:32).
Amaherawhchu, a lo kal dawn chhinchhiahna erawh
chu Isuan min zirtir a ni. Chting zingah chuan, Krista
der an lo chhuak ang a, indo thu leh indo thuthang te,
lirnghing te, tam tla te chu Isua lo kal leh ddwn hun
atana chhinchhiahna langsar trte an ni (Mk 13; Mt 24;
Lk 21). Mi thenkhat chuan Isua lo kal lehna ni leh darkar
thlengte pawhin an sawi lawk thin a, mahse, héng hi
chu zirtirna dik lo, zirtirna uchuak a ni.

(3) A lo kal leh dan tiir: Isua lo kal leh dan tGr hi zirtirna
hrang hrang a awm a, thenkhat phei chu rintlak loh tak
takte an ni. Mi thenkhat chuan Pentikos nia Thlarau
Thianghlim lo thleng kha a lo kal lehna chuanie, an ti
a. Thenkhat chuan Isua lal atdna kan pawmna ni hi a lo
kal lehna chu a ni mai, tiin an sawi bawk thin. Mahse,
amah Isuan min zirtir dan leh Bible-in min zirtir dan
chiang tak aawm a, chumi piah lam chu rin thu a ni thin.

(a) Isua lo kal lehna chu mita hmuh theih ngeiin a lo
kal ang a, mi zawng zawngin an hmu dawn ani (Mt
24:27);

(b) Van atangin a lo kal dawn (TT 1:11);

(c) Ropui takin a lo kal ang (Mk 13:26; 1Thess 4:16-18).

Heéng atang hian Isua lo kal lehna hi hai chi rual
ani dawn lo tih a chiang a ni.

2. Rorélna:

Isua lo kal lehnain a ken tel pawimawh tak mai chu mi
fel leh mi sualte rorélsaka an awmna tar hi a ni. Isua lo
kal lehna chuan mitthi tawh zawng zawngte thawhlehna
a thlen ang a, tichuan mihring zawng zawngte chunga
rorélna chu neih a ni ddwn a ni. He rorélnaah hian mi
sualte chu ‘kél” angin tehkhin an ni a, mi felte chu “beram’
angin tehkhin an ni. Mi sualte chu kumkhaw hremnaah
an kal ang a, mi felte chu kumkhaw nunnaah an ltt thung
dawn a ni (Mt 25: 31-46).

3. Pathian ram famkimna:

Isua zirtirnain a thlir ber pakhat chu Pathian ram tih
famkima a awm hun tGr hi a ni a, chu famkimnaa
mite an luh theihna t(rin a nunna a hlan a ni. He



Isua leh a zirtirnate 113

khawvél hun hnuhntingin a hrin chhuah tar chu
Pathian ram famkimna bul intanna a ni. Chu Pathian
ramah chuan Pathian ram mite chauh an lat ang a,
Pathian chuan, “Bawih tha leh rinawm i ti tha e...i
pu lawmnaah lat rawh,” tiin Pathian ramah chuan a
lo lawm lat dawn a ni.

4. Hun hnuhniing atana inbuatsaihna:

(1) Isua hi a lo kal leh ngei ngei dawn a ni, tih hi ringtu
chuan a pawm tlat tGr a ni. Isua hian amah zuitute
tihlawmna atan a lo kal leh ttir thu hi a sawi mai a
ni lo a, alo kal lehna ttr hi a dah pawimawh ém ém
zawk a ni.

(2) Isua hi alo kal leh dawn avang leh he khawvél hun
hi ala tawp dawn avangin Pathian tan rinawm takin
kan nung tr a ni a (Mt 24:45-51); Pathian tawk tGrin
kan inbuatsaih a ngai a ni (Mt 25:1-13).

(3) Inthlahdah lo leh inring renga tawngtai chungin (Mk
13:33) kan lo nghah a tal.

(4) Chanchin Tha hi hre lote hnénah nasa takin kan
puang chhuak tGr a ni. “Tin, he ram (Pathian ram)
Chanchin Tha hi hnam zawng zawng hriattirna tGrin
khawvél zawng zawngah hrilin aawm ang a; chumi
zawhah chuan tawpna chu a lo thleng ang.” (Mt
24:14).

(5) Hun hnuhnting chungchangah hian zirtirna dik lo
tam tak a chhuah thin avangin fimkhur takin kan
sawi/ zirtir thin tGr a ni.

ZIRLAI-30

KHAWVEL MAMAWH ISUA

Bible chhiar tir: Ephesi 2:13-18

Thuvawn: Riangovaite hnénah Chanchin Tha hril tivami ruat
avangin Lalpa Thlarau chu ka chungah a awm; Ani chuan
salte hnéna chhuahna thu leh, Mitdelte hnéna mitoar neih lehna
thu sawi tir te, Tihduhdah tuarte chhuahtirna tir te, Lalpa
lungawi kum thu sawi tir tein mi tir a ni,” (Luka 4:18,19).

Thuhmahruai:

Kumin chhaingin Isua leh a zirtirnate kawng hrang
hrangin kan zir ta a, zir zawh sén rual erawh a ni lo.
Kan zir tak tlémte atang khan Isua hi tu nge a nih chiah
a, eng angin nge mihringte hi nung se min duh, tih leh,
eng vangin nge Pathian Fapa meuh khawvélah hian a
lo kal, tih hi kan hriat belh ngei ang.

Mihringte hian eng nge kan dam chhting hunah
hian kan thldkhlelh ber thin, tiin inzawt ta ila, kan
chhdnna a in ang lo viau mai thei. Mi thiamte chuan
mihringin a dam chhiing huna a thlakhlelh ber nia an
sawi thin chu hahchawlhna, thlamuanna (security) hia
ni e, tiin an sawi thin. Sum leh pai kan zawn nachhan
te, then leh rual kan insiam nachhan te, nupui pasal
kan inneih nachhan te, sawrkarin a ram vénhimna atana
pawisa tam tak tak (defence budget) a dah nachhan leh
sipai tam tak tak a neih nachhan pawh hi hahchawlhna
leh thlamuanna duh vang hi a ni kan ti thei ang. Mahse,
a engmah hian mihringte nunah hahchawlhna leh
thlamuanna a thlen tak tak ngai lo a ni. Chuvangin,
khawvelin a thlakhlelh ber hahchawlhna leh

thlamuanna chu Isua chauh hi a nih avangin khawvél
mamawh chu Isua a ni.

1. Remna leh muanna bul chu Isua a ni:

Indopui pakhatna a zawh hlim khan khawvélin Indopui
a hmachhawn tawh lohna tGrin khawvél ram hrang
hrang inzawm khawmte chuan pawl pakhat ‘League
of Nations’ (Khawvél hnam inzawm khawm pawl) chu
an din a, chu chuan khawvélah remna leh muanna a
zawng a ni. Mahse, kum 30 pawh tling lovah Indopui
pahnihna chu a chhuak leh ta tho a, mi tam takin an
tuar a ni. Khawvélah hian vawi tam tak inremna
thuthlung, ram leh ram inkarah an lo thlung tawh a,
mahse a tam ber chu bawhchhiatin a awm a ni. Isua hi
remna leh muanna bul chu a ni a, Pathian thu chuan,
“Tin, a lo kalin, nangni hla taka awm thinte hnénah
remna Chanchin Tha a hrilh che u a, hnai taka awm
thinte hnénah pawh remna Chanchin Tha a hrilh bawk
a,” (Eph 2:17) tiin min hrilh a. Hebrai tawng Shalom tih
hian sakhuana leh khawvél thila hrisélna, that tlanna,
dinhmun tha, hlawhtlinna, remna, thlamuanna,
famkimna te a huap vek a, hei hi Ephesi lehkha thawna
Isuan hla taka awm leh hnai taka awmte hnéna a hrilh
chu a ni. Lal Isuan remna leh muanna a rawn thlen hi
Pathian leh mihringte inkar leh, mihring leh mihringte
inkira remna leh muanna a ni. Hei hi khawvélin a zawn
thin chu a ni.

2. Isua hi thlamuantu a ni: Mihringin a mamawh
ngawih ngawih chu thlamuantu leh thlamuanna hi a
ni. Kan mamawh chu keimahni theih ang angin kan
zawng a, mi thenkhat chuan sum leh pai atangin an
zawng a, thenkhatin zu leh sa, ruih theih thil atangin,

thenkhatin nulat tlangval nawmchenna atangin. Mahse,
héng zawng zawng hian an duh chu a pe ngai lo.
Khawvél mihringte zingah hian hmél tha, sum ngah
leh talent nei tha tak, miten an awh ngawih ngawihte
pawh an lo piang tawh thin. Elvis Presley-a hmél thatna,
zai thiamna leh hausakna te chu khawvélin a
theihnghilh tawh ngai loh taGr a ni; mahse, nun
beidawng, rilru hrehawm takin khawvél a chhuahsan
si a ni. Isua Krista hi Thlamuantu leh thlamuanna,
mihringin a zawn thina ngei chu a ni. Amah ngeiin,
“Thlamuanna ka hnutchhiah a che u, keima thlamuanna
ka pe a che u; khawvélin a pék angin ka pék loh che u
hi,” (Jn 14:27) a ti a. Khawvélin a pék thin thlamuanna
chu tawp chin nei, rei lo té atdn a ni a, Isuan min pék
erawh chu chatuan daih a ni. Chuvangin amah pan trin
min duh a, “Ka hnénah lo kal rawh u,” min ti thin a ni.

3. Isua Krista hi lungawina kim, beiseina nung chu a ni:
Tanlai khawvélah chuan USA hi ram thiltithei, hausa
leh khawvélin a thlir ber a ni a, miten kal an chidkna
ram a ni. Mahse, kum tinin USA thalai sdng tam takte
hi mahni intihhlum tum an ni. A chhan chu lungawina
kim neitu Lal Isua an neih loh vang a ni. Vawiina kan
thalai tam takte zingah pawh hian lungawina hmu zo
lova mahni nunna 14k tum leh la tawh mi tam tak kan
awm a ni. Kan nunna hi kan ta a ni lo va, Pathian ta a ni
a, a neitu Pathian hi kan belh a pawimawh zawk a ni.
Israel lal ropui Solomona chuan nawmna nia a hriat
engkim a la khawm a, mahse, a beisei eng mah a thleng
zo lo a,”Eng mah lo mai” tiin a sawi a ni.

Lal Isua chauh hi lungawina kim, beiseina nung
chu a ni a, tuihal rehna a ni.

4. Isua Krista hi zalenna famkim a ni:

Khawvél hun kal tawh zawng zawng leh lo la kal ttra
khawveélin a buaipui leh indona vawi tam tak thlentirtu
chu zalenna sual vang a ni. Hnam lian ber atanga a té
ber thlengin midangte awpbehna atanga tal chhuak
tarin tan kan la thin, a chhan chu zalenna tel lo chuan
mihring nun hi a nuam ngai lo a ni. Lal Isua thil tum
ber chu mihringten an nih tr ang dik tak nihtir hi a ni
a, rawngbawlna a tan dawnin a thil tum a sawi a,
“Riangvaite hnénah Chanchin Tha hril tGra mi ruat
avangin Lalpa Thlarau chu ka chungah a awm; ani
chuan salte hnéna chhuahna thu leh, mitdelte hnéna
mitvar neih lehna thu sawi tir te, tihduhdah tuarte
chhuahtirna ttr te, Lalpa lungawi kum thu sawi tiir tein
mi tir a ni,” (Lk 4:18) tiin. Zalenna famkim hi politics-
ah a ni lo a, Lal Isuaah hian a awm zawk a ni.

Kan zir chhuah ttr:

Pathianin khawvél mamawh tak, a Fapa mal neih chhun
Isua Krista min pe a, a aia tha pék ttir a nei tawh chuang
lo a ni. Isua Krista hi khawvélin a duh zawng zawng, a
thil zawn zawng zawng chhdnna chu a ni. Isua neih hi
a vanneihthlak a, kan nei ngei tir a ni a, Isua la nei
lotute hnénah pawh Isua hi kan pe ve ttr a ni.

NI PAWIMAWH -1

TUMKAU PATHIAN NI
THUPUIL MIPUIIN ISUA AN CHAWIMAWI

Bible chhiar tGr: Matthaia 21:1-11; Marka 11:1-11;
Luka 19:28-40; Johana 12:12-19

Thuvawn: “Tin, a hma lama kalte leh a hnung lama rawn
zuite chuan, ' HOSANNA! Lalpa hminga lo kal chu fakin awm
rawh se! Ram lo thleng tir kan Pa Davida ram chu
chawimawiin awm rawh se. Chungnung berah khian
Hosanna!” tiin an au va.” (Marka 11: 9,10).

ZIRTUTE TAN

1. Lal Isuan Jerusalem a pan:

Lal Isuan a rawngbawl hun hnuhnting lamah hian
Jerusalem hi vawi nga lai a tlawh a. Kalhlén Kat laiin
vawi thum, Bawkte Kt laiin vawi khat, Inpumpékna
hun laiin vawi khat a tlawh a ni (Jn 2:13; 5:1; 12:12; 7:2,10;
10:22). Héng a vawi nga tlawh zingah hian a tlawh tawp
berah chauh hian chawimawiin a awm a. Kalhlén Kt
a hnai tawh a, Juda mi tam takte he ktit hmang ttr hian
an kal khawm mék a. Isua pawh Jerusalem panin a kal
ve a. A thih hun a thleng dawn tawh tih a hria a.
Jerusalem hi Juda hnam leh sakhaw hmunpui ber a ni
a, a pawimawh lehzualna chhan ber chu temple awmna
anih vang ani. A hming (Jerusalem) awmzia hi ‘Remna
Khawpui’ tihna a ni a, “Zion’ tih pawh a ni bawk.

2. Lal Isuan zirtir mi pahnih a tir:
“Jerusalem an thlen dawnin Olive tlanga Bethphage
(Bet-fa-ge) leh Bethani khaw kiang an thlenin a zirtirte

zinga mi pahnih a tir a (Mk 11:1). Marka leh Luka hian
he khaw pahnih hi an sawi vé vé a. Matthaia erawh
chuan Bethani hi a sawi tel ve lo va, Johana chuan a
eng khua mah hi a sawi lang lo thung. Bethphage
hming awmzia hi “Theipui hel in” tihna a ni a, Bethani
awmzia hi “Tam thei in” emaw ‘Anania in” emaw tihna
a ni. Olive tlanga inhlat vak lova awm ve ve an ni ang,.
Bethani hi Jerusalem atanga KM 3 leka hlaa awm a ni
bawk. Zirtirte pahnih a tirhna, “In hma zadwn khua,” a
tih hi Bethphage khua a nih a rinawm a, Marka leh Luka-
te bakah Matthaia hian a sawi lang ve a. Tin, ttna
Bethphage khua hi sabengtung chunga Isua chuan
tanna nia an rin avangin Kristian hmasaten a
hriatrengna biak in an sa nghe nghe a, khualzinten an
tlawh deuh reng thin. Kum tin Tamkau Ni apiangin
hemi khua atang hian kawng an zawh tan thin, an ti a.
Chuvangin he khua Bethphage hi sabengtung thlun
awmna a ni ang a, “In hma zdwn khua,” atihhianih a
rinawm viau.

3. Sabengtung thlun a kianga a no nén (Mt 21:2):
Ropui taka Jerusalema Isua a luh thu hi Chanchin Tha
bu pali-ahte hian kan hmu vek a. Sabengtung thu-ah
erawh chuan Matthaia ziak dan hi a danglam bik a,
pahnih niin a sawi a, mi dangte chuan Isua chuanna
sabengtung chauh hi sawiin pakhat angin an ziak vek a.
Isua chuanna erawh chu ‘Sabengtungno chungah’ tiin
an ziak vek thung. Matthaia phei chuan, “Sabengtungno
chung ngeiah,” tiin a ziak nghe nghe (Mt 21:5).

Bethphage khua, khaw langsar lo tak mai,
ringtute tdna khaw langsar takte zinga mi lo ni ta leh
sabengtungno, patling meuh chuanna tlaka ngaih tham

loh, a chanchin lo 1ar ta ém ém te hian Lal Isua Lalna
puan chhuahnain hlutna a pék nasatzia min hriattir thei
hle awm e. Lal Isua hi kan nunah lal reng sela, mi-a
chhiar tham loh té téte hi Ama zarah ropuina nasa tak
changin kan awm dawn a ni.

4. Mipuiin Isua an chawimawi:

Israelte hian lalte leh indonaa hnehna changtute hi an
lo lJawm tawh thin a. Jehua chu lala an siam tumin an
puante phahin an lo hmuak a (2Lalte 9:13). Tin, Katpui
hmang ttira Jerusalema lo kalte hi, “Lalpa hminga lo
kal chu a eng a thawl e,” tiin miten an lo lawm bawk
thin (Sam 118:26).

Lal Isua Jerusalema a luh hian mipuiten lal
ropui tak angin an lo chawimawi a. An puante
kalkawngah an phah a, thenkhatin chhawl an sat a,
kawngah an phah bawk a. Johana chauh hian mipuiin
timkau kenga an lo hmuah thu a sawi thung a.
Jerusalem leh a vél hnaiah hian tGm thing a awm lo
an ti a. Chuvangin Jeriko (Ttm khawpui) atangin
ktitnaa kalten chhawlbtik atana an rawn ken an hmang
nghal a ni ang, ti pAwl pawh an awm.

Mipuite au hla, “Hosanna,” tih thu hi Luka tih
loh chuan an ziak vek a. “Ttinah chhandam rawh kan
ngén a che,” tihna a ni. A tirah chuan chhanchhuah dilna
tawngkam a ni a. Lal Isua hunlai chuan fakna leh
chawimawina tawngkam atan an lo hmang tawh a ni.

KAN ZIR TUR

Vawiin Ttmkau Ni-ah hian thu thar danglam
tak zir tGr kan nei chuang lo va. Amaherawhchu Thlarau
Thianghlim pawlna thar te, mi mal nuna Lal Isua lalna

puan chhuah thar lehna atan tea hman tum theuh zawk
ila a tha ber ang.

1.

Pathian ram chungchuanna ber chu a LAL thatna
vang a ni a. Hmangaihna leh thuhnuairawlh leh
inngaihtldwmnaa rorél a ni. Kristian hruaitu, hotute
emaw, thuneitute emaw, nun dan tar (life style) min
hnutchhiah a ni.

Lal Isuan a LALNA puangchhuaktute chu a tan tlat
a, achawimawi lét ve tlat a ni. Pharisai thenkhatin a
zirtirte au rual khap tira Isua an vau lai khan, Isuan

a tan tlat a, “Héng hi an ngawih reng chuan lungte
tal an au chhuak ttir a ni,” a ti a nih kha (Lk 19:40).

Lal Isua faka chawimawi hi a LALNA kan
puanchhuahna sang ber a ni hial awm e.
Westminster Confession-ah chuan, “Mi hringte tih
tr bulpui ber leh thlen theih sang ber chu Pathian
chawimawi leh chatuana Amah hlimpui (enjoy) hi
a ni,” tih kan hmu a ni.

SAWIHO TUR

1.

Pathian kan fak leh kan chawimawi theih dan hi
kawng engzat nge awma i hriat? Han sawifiah teh u.

NI PAWIMAWH -11

ISUA THAWHLEHNA NI
THUPUI: KAN BEISEI THAWHLEHNA

Bible chhiar tir : Matthaia 28:1-15; Johana 20:1-25.
Thuvawn: “Chu Isua chu kan sual avangin mantirin a awm
a, thiam kan channa tirin kaihthawhin a awm bawk a.”
(Rom 4:25).

ZIRTUTE TAN

1. Isua, thawhlehna hmahruaitu:

Kristiante beiseina innghahna ber chu “Thawhlehna’ hi
a ni. Chu thawhlehna chu Lal Isua thawhlehna atanga
kan chan leh kan hriat fiah theih chauh a nih avangin
Isua chu, ‘Thawhlehna hmahruaitu” tih a lo ni a (1Kor
15:20). Isua hi a tho leh ngei em tih chu khawvéla thil
tinfiah tGl ber a lo ni ta a ni. Finfiahna chiang tak pahnih
aawm:

(1) Thlan a ruak: Ni sarih ni hmasa ber zingah chuan
Isua phtimna thlan chu a ruak tih finfiah a ni. A zirtirte,
thlana kal zawng zawngin Isua ruang an hmu lo theuh
va. Thlan véngtu leh puithiamte pawhin Isua ruang
thlana a awm ta lo chu an buaipui nasa a ni (Mt 28:11-
13). Thlan ruak hian thil kawng hnih chiah min hrilh fiah:
(a) Mi tuten emaw an ru bo a ni thei.

(b) An ru bo a nih loh chuan a tho leh ngei a ni ttr a ni.

Isua ruang hi zirtirte rtk bo ni ta se, thi khawp
hialin a thawhlehna thu hi an tan ngam lo vang. A tho
leh lo tih hre chiangtu an nih ddwn avangin. A nih loh

leh Isua hmélmaten an rtik bo ni ta sela, zirtirten, “Lalpa
chu a tho leh ta!” tih an hril lai khan a thawh leh lohzia
tichiang tarin Isua ruang chu an rawn la chhuak ngei
ang. Thlan ruak hian Isua thawh lehzia a finfiah a ni.

(2) Zirtirte hnénah a inlar: Lal Isua thawhleh hnu hian
vana a lawn chhoh hmain ni 40 chhting chu a zirtirte
leh mi hrang hrang hnénah a inlar a. Mi mala an awm
lai te, a huhova an awm lai tein an hnénah a inlar a ni
(Jn 20:16; 19:23). Vawiin thleng hian Isua hi Thlarauvin
kohhranah leh mi mal hrang hrangte hnénah a la inlar
zél a nih hi. (Mi piang thar tawh phawt chuan kan
piantharnaah kan hre chiang theuh ang).

2. Isua thawhlehna pawimawhna:

(1) Isua Krista thawhlehna hi kristian thurin
lungphttm pawimawh tak a ni. Sakhaw dang
hmuchhuaktu zawng zawngte chu an thi tawh a.
Tu mah tho leh an awm ve lo. Isua a thawh leh
avangin keini pawh kan la tho leh ve dawn a ni tih
beiseina nung kan nei.

(2) Krista thawhlehna hian tu mahin an la ngam loh
thihna chu ngamin, a hneh ta tih a entir a. Thihna leh
thlan tihbaiawmna zawng zawng a hneh ta a ni.

(3) Krista thawhlehna hian Amah ringtute chu thihna
ata nunnaah a seng lat a (Rom 6:5-11). He Krista
nunna kan tiwmpui azarah hian kan taksa, thihna
leh tawih thei bawiha la awm hi, taksa ropui,

tihdanglam leh siam tharin a la awm dawn a ni
(Phil 3:21).

(4) He taksa thawhlehna famkim hi Krista lo kal leh
huna thleng tGr chauh a ni a. Ttna famkim tawh
anga sawi chu thil dik lo a ni a, Paula khan a do
nasa hle nghe nghe (2Tim 2:16-18). Thlarauvin,
rinnain miin a tem ldwk thei tih erawh chu hnial chi
a ni bik lo vang.

3. Tholeh taksa chu eng ang nge?
Thawh leh hnua taksa awm dén tGr chu Lal Isua a thawh
leh hnua aawm déan ang Bible atangin hetiangin kan hmu:

(1) Dam lai taksa hmél an la ang ang a, he leia an dam
laia an hmeélhriatte nén pawh inhriatchianna a la
awm ang (Jn 20:16). E.g. Hmeél danglamna tlangah
Mosia leh Eliza-te an la hria (Lk 9:33).

(2) Thi thei lo, mawih thei lo taksa a ni tawh ang. Taksa
ngei hi tho leh tr ni mah sela he lei taksa ang hi
chu a ni tawh lo vang a, thlarau lam taksa a ni ang
(1Kor 15:30, 40).

(3) Ruh leh tisa nei, kut leh ke ruangadm nei a ni ang a
(Lk 24:39), amah Lal Isua ngei kha a ni tih hriat theih,
khawih theih a ni (Jn 19:27). “Mi hmuh ang hian
thlarauvin tisa leh ruh a nei lo ve,” (Lk 24:39) tih hi
a lehlin a fuh chiah lo. “Thlarau chuan ruh leh tisa a
nei lo va, Kei chu mi dek ula, mi en ula, ka neih hi”
a tihna zawk a ni (NIV).

(4) Hun leh kar (time and space)-in a dang lo (Jn 20:26).
Pindan kawngka inkhar vekah pawh a lo It thei a.
Hmun pakhata mi hnéna a inlar laiin chumi hun
vékah chuan hmun dangah miin an hmu thei (Lk

24:33-35).

4. Tho leh tar mi chi hnih:

Bible hian ringtute leh ring lo mite taksa thawh leh ttr
thu a sawi a. Kristaa thi tawhte an tho hmasa ang a (1Thes
4:15-16). Ring lo mite taksa pawh a la tho veleh ang (Thup
20:5, 13, 14). Ring lo mite thawhlehna hi chatuan thihna
(hremhmun) an kalna tGira thawhlehna a ni dawn a.
Ringtute thawhlehna erawh chu hlimna leh lawmna,
chatuana nunna famkima luhna ttr a ni ang.

5. Tholeh nun he khawvélah:

He khawvéla ringtute nun hi tholeh nun tia sawi theih a

ni a. A famkim erawh chu a ni lo va. Lal Isua thawhlehna

néna thlarauva inzawm kan nih hi Bible-in min hrilh a

ni (Eph 2:5,6; Kol 3:3). He thawhlehna nun hi kawng

hrang hrangin sawifiah a ni, kan ti thei awm e:

(1) Mihring hlui khéng beta, mihring thara inthuam
(Rom 6:4-6).

(2) Sual hnehna nun (Rom 8:2).

(3) Sual kalsan (sim)-a thil tha ti tGra nun (Eph 2:10).

(4) Pathian tana inpumpék nun (Rom 6:13).

Kan beisei thawhlehna hi Isua Krista zara pék
kan ni a. Amah Lal Isua chu kan thawhlehna hmahruaitu
a ni a. Amah angin kan la awm ve dawn tih kan hria
(1Jn 3:2). He thawhlehna nun hi Lal Isua inpuanna
(revelation) atang chauhva neih theih a ni. Kraws-a Lal
Isua khenbeh a nih hretu mipui tam tak zingah khan a
tho leh a ni tih hretu chu mi tlémté chauh an ni. Amah
ngaihsaktute hnénah a inlar deuh ber a. He thawhlehna
nun nei tar hian thahnem i ngai ang u.

SAWIHO TUR
1. Kan damchhiing ngeia tho leh nun kan hmanna ttr
kawng hrang hrang sawi ho ni se.

NI PAWIMAWH -111

THLARAU THIANGHLIM THLEN NI
THUPUIL: THLARAU THIANGHLIM LEH
KOHHRAN

Bible chhiar tir : Tirhkohte Thiltih 2:1- 47.
Thuvawn : “Tin, thawk-leh-khatah van ata ri, thlipui tleh

angin a lo thleng ta phut a. Tin, chu chuan an thutna in chu
a tikhat ta vek a.” (Tirhkohte Thiltih 2:2).

ZIRTUTE TAN

Pentikos awmzia:

Pentikos hi Grik tawng a ni a, ‘sawmngana’ tihna a ni.
Judate kaitpui pathum zinga pakhat hming a ni bawk.
He niah hian Pa thil tiam Thlarau Thianghlim a lo thlen
avangin “Thlarau Thianghlim thlen ni” tiin kohhranten
ni pawimawhah kan hmang a ni. Kum zabi pahnihna
tawp lam vél khan “White Sunday’ an ti a, ‘Pathian Ni
var’ tihna mai a ni. A chhan pakhat chu Kristian
hmasaten he niah hian baptisma chan an duh bik a.
Baptisma chang zo tui ata lo chhuakte hi puan varin an
lo tuam thin vang a ni.

Hming hrang hrang aneia, ‘Pawl Kat’ (Exod 23:16),
‘Chawlhkar Kat’ (Exod 34:22), ‘Buh thar hlan (Rah hmasa
kat)” (Lev 28:26) tihte a ni bawk. Isua thawhleh ni (Easter
Sunday) atanga chhiara ni 50-naah kan hmang a ni.
Leviticus 23:15-ah ‘Chawlhni ttk tk leh’ (the day after
the Sabbath) tih a ni a, chu chu Pathian ni (Sunday) hi a ni
a, ni sawmnga chhiar tanna ttr a ni a, chang 16-ah hian
chawlhni vawi sarihna ttik tik (the day after the seventh
Sabbath) a ti leh a, chu pawh chu Pathian ni tho hi a ni.

JUDATEN AN HMAN DAN

Judate kit ropui ber Kalhlén Kat hmang ttr hian
hmun hrang hrang atangin Jerusalem-ah mite an lo kal
khawm thin a. Kalhlén Kt zawh hnu (Sabbath ttk tak
leh) atanga ni 50-na maiah Pentikos Kt hi an neih leh
dawn avangin haw lawk lovin mi tam tak chu
Jerusalem-ah an cham tlang thin a ni. He kat hi
‘Inkhdwmpui Thianghlim” an vuah a, tumahin hna an
thawk ngai lo.

THLARAU THIANGHLIM A LO THLENG

Lal Isuan a zirtirte chu Jerusalem chhuahsan lo
tar leh Thlarau Thianghlim an hnéna a rawn tirh tar
thu a lo sawilawk kha lo nghak tGrina ti a (Jn 14:16; Lk
24:49; TT 1:4). Lal Isua sawi chu zawmin zirtirte chu
Thlarau Thianghlim nghakin in pakhatah an awm
khawm vek a, mi 120 lai an ni. Vawi leh khatah thawm
nasa tak nén Thlarau Thianghlim chu a lo thleng ta phut
a (TT 2:1-4). Thlarau Thianghlima an khah avangin
hriatthiam pawh harsa khawpin an lo danglam ta a ni.
Thu nei tak leh huai takin thu an hril a. Petera thusawi
pawhin mi a hneh hle a, ni khatah mi sangthum laiin
an pianthar phah a ni.

PENTIKOS NI KOHHRAN TAN A PAWIMAWHNA-TE

1. Kohhran lo din tanna a ni: Tn hma chuan kohhran
hmél a la lang lo va, Isua ringtu tléemté kha mi hriat
hlauvin a rtikin an inpawlho thin a. Mahse, Thlarau
Thianghlim a lo thlen chinah chuan mi zawng zawng
hmuh theihin kohhran a lo ding ta a ni.

2. Thlarau Thianghlim chu an hruaitu a ni: Thlarau
Thianghlim chuan kohhran a chénchilh a, a kaihruai

bawk a. Kohhran chuan Thlarau Thianghlim hriattir
ang zélin rawng an bawl thin (TT 15:28).

3. Pumkhatin an awm: Hnam hrang hrangten
kohhran chu inpumkhatna leh inremna a ni tih an
hria a. Mi zawng zawng rilru hmun khata an lawi
luhna tGr in sak a ni tih an lo hre chiang ta a ni.

4. Huaisenna thar an nei: Tln hma chuan roréltute
hlauvin a rtkin an inpawlho thin a. Mahse, ttnah
chuan timah an hlau lo va, Lal Isua thawhlehna leh
a chhandamna thu chu thih pawh huamin an puang
ta a ni.

5. Hruaitute chu Thlarauva khat an ni: Petera chu
Thlarau Thianghlimin a khat a. Dawhkana
rawngbawl tir mi hmingtha pasarih an thlante chu
Thlarau Thianghlima khat an ni (TT 6:3). Stephana
leh Baraba pawh Thlarau Thianghlima khat an ni
(TT 7:55; 11:24).

6. Thiltihtheihnaa thuam an ni: Tirhkohte chuan thil
mak leh chhinchhiahna (Mk 16:17 & 18)-te an ti a.
Thlarau Thianghlimin a thuam avangin an
thusawite chuan mi a hneh ém ém a, thlarau bo tam

tak an man a ni. Lal Isua thupék angin ram tinah
Chanchin Tha an hril darh ta a ni.

THLARAU THIANGHLIMA KHAT KOHHRAN
ATANGA ZIR TUR KAN NEIHTE

1. Pathian thu zir uar: Pathian thu an tuipui a,
tirhkohte zirtirna an ngaisangin an ngai pawimawh
bawk. Hriatchian lehzual zél chakin an zir thin.

2. Inpawl ho an ngaina: Inpawl ho an uar a, a huhovin
Pathian an be thin. Pathian mite zinga tela, pawl ve
hi Pa leh Fapa pawlna a ni tih an hrechiang (1Jn 1:3).

3. Tawngtai uar kohhran an ni: Pathian hnéna thu
thlen hmasa lo leh a hnén atanga thu dawng hmasa
lovin engmah an ti ngai lo. Tawngtai hi an chakna
leh thiltihtheihna bul atdn an hmang tlat a ni.

4. Mi dangte tina nung kohhran: An thil neihte an la
khawm a, rual khai takin an insem tlang a. Pathian
thu an dawnte pawh mi dangte hnénah an pe chhuak
(share) bawk a. Mi dangte chunga an mawhphurhna
an hrechiang a, an hlen chhuak tha ém ém thin.

5. Kohhran hlim an ni: Khawvél mite hriatpui phak
loh, tima chhuhsak theih loh hlimna thurtk an nei
a. Mi tin an hlimin an lungawi thin a. Hei hi Thlarau
Thianghlim chénchilh nun chhinchhiahna chiang tak
a ni.

6. Pathian chibai biik an uar: Pathian chibai bikna hmun,
hmun ruat bik (Biak in) an ngai pawimawh a. Lungrual
taka Pathian biak honaah hian Thlarau Thianghlimin
hna a thawk thin tih hriain a huhova Pathian biakna,
Biak in an ngai pawimawh ém ém a ni.

7. Kohhran zahawm an ni: Thlarau Thianghlimin a
chénchilh tih kawng tinrénga a lan thin avangin
miten an zah a, an hlau bawk.

Héng thu atangte hian kohhranho leh mahni
mimal nun theuhte han in en lét ila. Eng chen nge

Thlarau Thianghlim pawlna chang lova kan lo kal tawh,
tih te, Thlarau Thianghlim tel lova rawng kan bawl
tawh, tihte, in en létin mahni theuh insiam thar nan
hman i tum ang u.

SAWIHO TUR

1. Pentikos ni-a Thlarau Thianghlim lo thlen khan
thlarau sual (Setana) hnathawh a tel lo nge a langsar
lo hle a. Kan rama Thlarau Thianghlima harhna kan
chan hian thlarau sual (setana) hnathawh hi a tam
thei viau mai a. Engnge a chhan ni theia i rin?

NIPAWIMAWH - IV

MISSION SUNDAY
THUPU: SAP UPA LEH PU BUANGA -
MIZORAMA AN LUH THU

Bible chhiar tir: Rom 10:14-17; Hebrai 13:7
Thuvawn: “Thil tha chanchin ldwmawm thlentute ke chu a
va mawi em !” (Rom 10:15b)

ZIRTUTE TAN

Hmanah chuan Mizote hi “Mi lu la hnam’ tih kan
lo ni tawh thin a. Kan pi leh pute chu ramhuai hlau
réng réngin, thing bul, lung bul biain an lo awm thin a.
Sakhaw biak mumal pawh nei lo khawp hialin an lo
khawsa mai mai thin a ni. Chting mite hnéna Chanchin
Tha thlen tGrin Sap tlangval pahnih (Sap Upa & Pu
Buanga) an rawn kal a. Mizorama an rawn kal dan
chanchin tlangpui chu vawiinah hian kan zir thar leh
dawn a ni. He Zirlai hi a sei deuh hlek nain a
pawimawh ém a, dawhthei takin i zir hram ang u.

A. SAPRAM ATANGA AN LO CHHUAH DAN
London atanga tlangval pakhat Robert
Arthington-a hmangin India hméar-chhaka rawngbawlna
a inhawng a. Robert Arthington-a hi Leeds khuaa
sumdawng hausa (millionaire) a ni. Chanchin Tha hrilh
thu-ah hian a rilru a hmanhmawh hle a. A ngaih dan
chuan Chanchin Tha la hre lote hnénah Chanchin Tha
hi hrilh thuai thuai tal a ti a. A mi tirhte pawh pahnih
lek leka insem darh a, hmun pakhatah pawh rei tak
thawk lova kal zél tGirin a duh a. An thawhna hnam

tawng zir pawh tlai phah lutuk dawnin a hria a.
lawng lettute hmanga Chanchin Tha chu hril zél tarin
a duh a ni. Robert Arthington-a ruahmanna
‘Arthington Aborigines Mission” hnuaiah chuan Sap
Upa leh Pu Buanga-te pawh hi an lo chhuak a. An
pahnih hian London-a Highgate Road Baptist
Kohhran member an ni.

Kum 1891 January ni 21 khan Pu Buanga leh mi
dang pathum, Arthington Mission-in a tirhte chuan
India rama Calcutta an rawn thleng a. Chutih lai chuan
Pu Buanga hi kum 20-a upa chauh a ni. Rei rial lovin,
Brahmanbaria khua, Bengal (tuna Bangaladesh) biala
mi, Tripura ram depa awm, New Zealand missionary-
te awmna an pan nghal a. Brahmanbaria leh a
chhehvélah hian theih ang angin Chanchin Tha an hril
a. Chumi kum vék (1891) November thlaah chuan a
thian Sap Upa chu Bengal bialah Arthington Mission
tirh bawkin a rawn kal ve a. Pu Buanga nén chuan an
inhmu a. An pahnih chuan kum 40 chhting zet mai
inthen tawh lovin an thawk ddn ta a ni.

An pahnih chuan kum 1892 January thlaah
Chittagong Hill Tracks lama Kassalong-ah an kal zél a.
Tripura rama luh an tum a, Nimahsela, Tripura rama
luh chu Tripura lalin rem a tih loh avangin Mizorama
luh chu an tum ta zawk a ni. Chéing lai chuan Mizoram
hi Assam ram atanga luh aiin Bengal (tina Bangladesh)
ram atanga luh a awlsam zawk a. Amaherawhchu, an
tum chu an hlawhchham leh ta a ni. Chumi kum vék
June thlaah chuan Sap Upa chuan santén na tak a vei a,
Calcuttalam an pan leh ta zawk a. Calcutta atang chuan
inenkawl tGrin Darjeeling-ah an kal leh ta a. A dam

hnuin an thiandtn chuan Tripura rama luh an tum leh
a. Nimahsela, Tripura lal chuan a phal lo leh a. Kum
1892 tawp lamah chuan Silchar an pan ta a. Chutah
chuan Welsh Presbyterian hovin hmun anlo khuar hlim
hlawt a ni a, an zingah chuan an khawsa ve ta a. Anni
chuan Sap Upa leh Pu Buanga chu an lo lawm hle a.
Kum 1893 chhiing chuan Sap Upa leh Pu Buanga-te
chuan Silchara an mission rawngbawlna chu nasa takin
an tanpui a. Silchar bazara Mizo lo kalte an hmuh theih
fo avangin, Silchara awm chu an tan a remchang hle.
Heéng atang hian Mizo nunphung leh an tawngte an lo
zir tan a.

B: MIZORAMA AN LO LUH DAN

Mizoram hmar lama political officer pakhat Mr.
A.W. Davies chuan kum khat hnuah Aizawla kal
phalna a pe ta a, an lawm ém ém a. Tichuan 1894
January 11-ah Sairang an lo thleng ta a ni.

Sairang atang chuan Aizawl pan tGrin an
inbuatsaih nghal a. Mahse, thuam phur an hmu zo lo
va, ni li an cham a. Thuam phur tlém an hmuh hnuah
an bungraw thenkhat chu anmahniin an puan in banin
an zawn a, Aizawl chu January 16, 1984-ah an lo thleng
ta a ni. Mizote chuan sap, chutianga bungraw zawn chu
an la hmuh ngai loh avangin thenkhatte chuan, ‘Sap
vakvai’ an ti a. Thenkhat chuan, ‘Sap a” an ti bawk a.
Aizawla an riah hmasak ber zan chuan zan laiah thAwm
an hria a, mi tute emaw hmanhmawh takin an lo kal a,
“Ka pu, ka pu, silai in nei em?” anrawntia. Anrilrua
buai ta hle mai a, “Nei e,” an tih chuan dawt an sawi a
ni dawn si a. “Nei lo,” an tih chuan an rawn bei ang tih
an hlau bawk si. An han ngaihtuah vang vang a, dawta

inhliahkhuh tum ai chuan Pathian rinchhan a tha zawk
ang tih ringin, “Nei lo,” tiin an chhang ta a. A ttika thil
awmzia an han zawh chian chuan, “A! Khaw chhiingah
sakhi alo It a, kahna tar silai kan neih loh vang alawm
maw le,” an ti a. Pathian rinchhana thu dik sawi a thatzia
an hre chhuak a ni.

Kum 1897 August ni 31-ah Welsh Calvinistic
Methodist Missionary, Pu Zosaphluia (Rev. D. E. Jones)
chu Aizawl a lo thleng a. A kum leh December ni 31,
1898-ah Pu Zosapthara (Rev. Edwin Rowlands) chu a
lo thleng bawk a. Sap Upa leh Pu Buanga chuan Welsh
Calvinistic Methodist Foreign Mission-in Mizoram hi
an thawhna tar (mission field) atan an lo hauh ve a ni
tih an hre ta a. Tin, India rama Arthington-a palai, Mr.
St. Dalmas chuan Mizoram chu Welsh Mission kutah a
lo hlan ta bawk si a. Chu bakah Arthington-a khéan a
missionary-te hmun khata awm rei a phal loh avangin
Sap Upa leh Pu Buanga chuan Mizorama an awm reng
theih an inring lo va. Chuvangin, Mizorama an
rawngbawlna chu Welsh Calvinistic Methodist Foreign
Mission kutah an hlan ta a ni. Tichuan, kum 1897
December ni 31-ah Aizawl an chhuahsan a, an ramah
chawlh hmang tGrin an haw ta a. An chawlh chhiing
chuan Arthingtona chuan hmun khata rei awm lo va,
hmun danga kal zél tara a duh thu leh, chutianga ti
ttra an intiam theih loh chuan ban an nih tar thu a hrilh
a. Arthingtona duh dana rawngbawl ttira an intiam theih
loh avangin Arthington-a chuan a ban ta a ni.

Aizawla kumli (Jan. ni 11, 1894 - Dec. ni 31, 1897)
chauh an awm chhiing hian, hna ropui leh pawimawh
tam tak an thawk hman a. Chiingte chu a tlangpuiin
héngte hi a ni:

1. Literature lam: Kum 1894 April thlaah Mizo A AW
B an siam a. Hei hi Mizo hnam lo din chhuahna bul
pakhat a ni. Bible lehlin lamah pawh Chanchin Tha
Luka ziak leh Johana ziak leh Tirhkohte Thiltih bu
an letling hman. Hetah hian Pu Suaka leh Pu
Thangbawnga'n an tanpui. Hemi bakah hian Mizo
tawng Grammar Bu leh Lushai-English Dictionary
an siam bawk. Bible chang lak tawi hmangin thu
inchhang an siam bawk.

2. Sunday School lam: Aizawl an lo thlen hnu kum 1-
ah, 1895 April ni 21 khan Sunday School an din a.
Sunday School-ah chuan Bible atanga lak thu
inchhang an zirtir a. Tin, Bible milem hmangin an
zirtir bawk.

3. Pathian Biak Inkhawm: October ni 20, 1895 atangin
inkhdwmna mumal takin an nei chhunzawm thei.
Pu Buangan September ni 16, 1895-ah Mizo tawngin
thu a sawi a. Hei hi Mizo tawnga thu a sawi (sermon)
hmasak ber a ni.

4. Chanchin Tha hril: Mizoram hmar lama khaw zatve
vélah kea kalin Chanchin Tha an hril a. Mizo zinga
Kristian hmasa ber chu Pu Taibuanga a ni. Pu
Taibuanga hi kum 1895 March ni 30-ah kristian a ni.

Sap Upa leh Pu Buanga-te chu Arthington
Mission hnuaiah thawk thei lo mah se, an beidawng
chuang lo. Missionary-a chhuah leh dan ttar an la
ngaihtuah tlat a. Sap rama an chawlh an hman zawh
chuan an thian thate nén inthurualin Assam Frontier
Pioneer Mission an din ta a. Chu mission hming chuan
Sap Upa leh Pu Buanga chu chdwm an tum ta a. Kum
1899 favang lai vélah India ram panin an chhuak leh ta

a ni. Himalaya tlang bul thut (tna Arunachal)-a Abor
leh Miri hnam zingah rawng an bawl tan ta a. Héng
hnam zingah hian kum hnih leh a chanve vél rawng an
bawl a. Chumi chhting chuan A AW -te an siamsak a.
Ziak leh chhiar theihin an tawng chu an buatsaihsak a.
Tin, dictionary-te an siam a, ‘Pathian Lehkhabu
Chanchin” pawh phék 400 laia chhah an buatsaih bawk
a. Chutiang chuan hun reilote chhtingin hna nasa tak
an thawk hman a ni.

MIZORAM CHHIM LAMA AN LO CHHUAH DAN

Kum 1901-ah BMS Home Committee chuan
Chittagong-a an missionary Rev. George Hughes chu
Mizoram chhim lama thawh dan tar enfel trin a ti a.
Chumi enfiah ttr chuan Lunglei thlengin an lo kal a.
Rev. George Hughes chuan BMS Home Committee-ah
chuan report ngaihnawm leh duhawm tak a pe a. BMS
tan thawhna hmun tha tak a nihzia leh nghak khawtlai
lova thawh nghal mai chi a nih thu a report a. BMS chu
thawk nghal mai t(irin a nawr nasa hle a ni.

BMS Home Committee chuan, Mizoram chhim
lama thawh chu an titlu ta a. Sdp Upa leh Pu Buanga
Mizorama kum li lai lo thawk tawh, Mizo tawng pawh
thiam, Abor rama thawk mék chu missionary atan an
sdwm ta a ni. Anni chuan, BMS hian Abor ramah
missionary dang an tirh theih ddawn chuan an sawmna
chu an pawm theih tGr thu an sawi a. BMS chuan Abor
rama missionary tirh an intiam a. Tichuan, an siwmna
chu kum 1902-ah an pawm thei ta a ni.

Sap Upa leh Pu Buanga-te chu Mizoram lam
panin an lo chhuak ta a. Kum 1903, February thlaah

Chittagong an lo thleng a. Khawthlang tuipui dungah
an lo chho va, darkar sarih an kal hnuin Kassalong an
thleng a, chutah chuan ni hnih leh chawhma lawng dang
an nghak a. Hetih hun lai hian British lawngléng pahnih
chauh an hmang bawk thin a. Chutiang sumdawng
lawng chu an hmu fuh hlauh va. Anmahni puihnain
suar chu an kal tlang thei ta a. An bungraw thenkhat
chu Bawrkawlh-ah hnutchhiahin Tlabung-ah an lo
thleng thei ta a ni. Tlabung an thlen ni hi March ni 8,
1903 a ni.

Tlabung an thlen chuan Sethlun-a Kristian lo
awm hmasa-te an bungraw phurhsak tuma lo kal nén
an inhmu ta a. An lawm ém ém a. Tv. Thanktinga phei
chu lawm avangin a tap hial a ni an ti. An bungrua chu
vawi khatah an phur zo mai thei lo va, an phurh theih
tawk phurin Lunglei an pan ta a. Ni li lai an kal hnuin
Lunglei chu March ni 13, 1903-ah an thleng ta a ni.

Lunglei an thlen tak maiah chuan Sethlun-a
Kristiante chu an va tlawh nghal a. Kohhran-ho chuan
an lo hmuak a, an lawm ém ém mai a. Pi Darzingi phei
chuan an kalna tGrah puan a phah a ni an ti. Awmna ttr
nghet an thlan fel hma chuan Inspection Bangla-ah an
awm rih a. Mission hmunpui (headquarters) ttr enin
hmun hrang hrang an tlawh a. A tdiwpah chuan Sérkawn-
ah an kal a, Ramzotlang-ah an chho va. Pu Buanga chu
thing lérah a lawn a, Séerkawn hi a thlir a; Mission
hmunpui atan a thlang a, awmhmun an khuar ta a ni.

SAWIHO TUR
1. BMS missionary lo kal hmasa ber Sap Upa leh Pu
Buanga-te nuna zir tar kan neihte han sawi ho teh u.

NI PAWIMAWH -V

KHAWVEL SUNDAY SCHOOL NI
THUPUIL: MIZORAMA SUNDAY SCHOOLLO
AWM DAN

Bible chhiar tar: II Timothea 3:14-16.

Thuvawn: “Pathian Lehkha Thu zawng zawng hi Pathian
thawkkhuma pék a ni a, zirtir kawngah te, thiam loh chantir
kawngah te, zilh kawngah te, felna zirtir kawngah te a sawt
bawk a ni.” (2Timothea 3:16)

ZIRTUTE TAN

THUHMA: Khawvél pum puia Sunday School din
chhuaktu chu Robert Raikes a ni a. “‘Sunday School Pa’
tia vuah a ni nghe nghe a. Kum 1780 July thla khan
England ram, Gloucester khuaa Pi King-i inah ama
sumin Sunday School hmasa ber chu din a ni a. Kum
1800-ah BMS Missionary pathum (Serampore Trio)
William Carey, William Ward leh Joshua Marshman-
ten India ramah an din tan bawk a. Vawiinah hian
Mizorama a lo din dan leh a than chhoh zél dan kan zir
ho dawn a ni.

MIZORAM-A A LO DIN DAN

Mizoramah chuan Missionary hmasa ber Sap
Upa (FW Savidge) leh Pu Buanga (JH Lorrain)-ten
Aizawlah April ni 21, 1895 khan an lo din a ni. Kum
hnih chuang an enkawl hnuin kum 1897 Dec 31-ah
Mizoram an chhuahsan ta a. Welsh Calvinistic
Methodist Missionary Rev. D. E. Jones (Zosaphluia) chu
1897 August 31-ah Aizawl a lo thleng ve a. Sap Upa leh

Pu Buanga-te hian an hna zawng zawng chu
Zosaphluia kutah hian an hlan vek a. Thla li lai awm
hovin an hma lak dan leh Sunday School an lo enkawl
dan zawng zawngte chu an inzirtir a, a kutah engkim
an dah ta vek a. Sap Upa leh Pu Buanga-te erawh chuan
December 31, 1897-ah Mizoram an chhuahsan lailawk
ta a ni.

MIZORAM CHHIM LAMA A LO DIN DAN

Hei hi, “BCM Sunday School lo din dan’ ti
pawhin kan sawi thei ang. Bangladesh (East Pakistan)-
a BMS Missionary pakhat George Hughes-a chuan
Mizoram hi BMS thawh nén a thatzia nasa takin a sawi
mawi a. Baptist Missionary Home Committee-ah
pawh ziakin a theh lGt hial a. Kum 1902 khan Mizoram
arawn tlawh a, Tlabung thlengin a lo kal a. Hetih laia
chhim lama Kristian tléemté lo awm tawh zingah
tlangval Thanktinga (a hnua Tirhkoh & Pastor lo ni
ta) chu amah hmu tarin a chah thla a. Tlangval
Thanktinga chu BMS Missionary-te lo chhuah hmaa
kohhran lo enkawl tGrin a ruat a. Sunday School an
dinna taGra thil pawimawh Bible milem te, Sunday
School Union-in a siam milem te a pe a. Milemte chu
tulem nge tihte leh thil awmzia hrang hrang a zirtir a.
Ni khat lai hun an hmang a ni. Tichuan Tlangval
Thanktinga ho chuan Sethlunah kum 1902 khan
Sunday school chu an din ta a ni. Sap Upa leh Pu
Buanga te kha March ni 13, 1903-ah Lunglei an lo lat
ve leh ta bawk a. 1904-ah Sethlunah Inkhawmpui an
nei a. Chutah chuan, “Kohhran din tawhnaah chuan
Sunday School hi neih hram ni se,” tiin an rél nghe
nghe a ni. Record-a a lan danin kum 1904 khan Chhim
lamah Sunday school 11, zirtirtu 11, zirlai 162 an awm.

SUNDAY SCHOOL LO TANGKAI TAWH DAN

Hetih hunlai hian Mizoram chhim lamah Kristian chu
alu nungin mi 300 vél an awm tawha hriat a ni a. Ringtu
awm chhunte chuan Sunday school chu pawimawh an
ti hle a, an chhawr tangkai réng bawk a ni. A pawimawh
dan pawh hetiangin lo en ta ila:

1.

Sunday School chu A AW B zir nén te, ziak leh
chhiar zir nan te, hisadp (arithmetic) zir nan te an
hmang a. Hei hi kohhran ding tir tina pawimawh
hmasa ber a ni.

Missionary-ten Chanchin Tha theh darh nan leh
kohhran awmsa enkawl nan an hmang tangkai ém ém.

Sunday School chu kohhran member-te tan Pathian
thu zirna awm chhun a ni a. Ringtute nun leh rinna
tihngheh nan leh tihchak nan a tangkai ém ém bawk.

Ring lote hip nén a tha hle a. Mi tam takin lehkha
ziak thiam te, chhiar thiam te an duh ve a. Sunday
School hi chutiang zirna awm chhun chu a ni. A tirah
phei chuan ringlo mite hi Kristiante aiin Sunday
School kai an tam zawk an ti. Hetianga lo kalte hi a
tawpah chuan kristian an lo ni nge nge thin.

TUNA KAN SUNDAY SCHOOL TANGKAI DAN

Sunday school hian a hunlai mamawh ang zélin thlarau
lam nun chawmna leh zitirna tha a pe a. Ttnah kan
Sunday school pawh hian a thil tum kawng li-te
hmangin kohhrante min chdwmin min zirtir mék a ni.

1. Mi bote Krista hnéna hruai: Baptisma pawl chin
hnuai lamte hi naupang anla ni a. Hetih hunlai taka
Krista hnéna hruai an nih hi a thil tum a ni.

2. Mihring dik tak ni ttira buatsaih: Intermediate pawl
hi tleirawl leh rawltharte an ni a. An hmél a lo thain
an duhawm tan a. Mahni invéng thiam tdrin an la
fing tawk lo va, bum an awl lai tak a ni. Hetih hun
lai tak hian nun dan dik leh tha, mihring hman tlak
an nih theihna tGra buatsaih an ngai a ni.

3. Kohhran mi dik tak ni tiira buatsaih: Senior ‘A’ pawl
hi nula leh tlangval an ni ber a. Thlarau Thianghlim
lo thlen atanga Lalpa lo kal lehna inkar hun zawng
hi kohhran hun a ni a. Kohhran ropuina (royalty) leh
kohhrana rinawmna (loyalty)-te hi nuléat tlangval hun
lai ngeia miin a varpawh a ngai khawp mai. Rei lote
hnua nu leh pa chan chang mai tar, fanau laka
mawhphurhna la nei mai ttr an ni si a.

4. Pathian thu, dik taka pawm leh hmantir: Senior ‘B’
pawlte hi nu leh pa, puitling tawhte an ni a. Pathian
thu pawm déan leh hman déan dik tawk loh avanga nih
tar ang ni phak lo te, mimal leh chhiingkaw chhiat
phah hlauh te, 4t phah hial te an lo awm tawh thin
avangin he thu hi a pawimawh hle a. Sunday School
chuan zirtirna tha leh him pék hi a tum tlat a ni.

TLANGKAWMNA

Sunday School hi Kristian nun tihnghehna
hmanraw pawimawh tak a ni. Mi, piangthar dan ve
veah Sunday School ngaihsak lo chu a tlu leh hma nge
nge a, Sunday school ngaihsak chu a nun a tlo nge nge

bawk. Kohhran pawh Sunday school kai uar kohhran
chu a ngélnghet bik zél a. Ram thim kohhranah pawh
hian Sunday School nei thei leh nei thei lote ngheh dan
leh puitlin dan chu in ang lo tak a ni tih hi kan
missionary-te tawnhriat (experience) a ni. Sunday
School hi Pathian thu him leh tluang kan zirna, mi
tin tan a ni a, i chhawm nung sauh sauh ang u.

SAWIHO TUR
1. Sunday School tangkaina mahni nun atangin han
sawi teh.

2. Sunday School hi lo titiwp dawn taila, kohhran hian
kan chhiat phah viau ang nge, kan chhiat phah
chuang lo vang, sawi ho ni se.

O o o o o o e e e e e e e e e 3



